
11 Shrimaddevibhagavatamahapurane Ekadashah Skandhah

11ஶ்ரீமத்³தே³வீபா⁴க³வதமஹாபுராணே ஏகாத³ஶ: ஸ்கந்த: ⁴

11.1 ப்ரத²மோऽத்⁴யாய: । மநுக்ரு’தம் தே³வீஸ்தவநம் ।
நாரத³ உவாச ।
ப⁴க³வந் பூ⁴தப⁴வ்யேஶ நாராயண ஸநாதந ।
ஆக்²யாதம் பரமாஶ்சர்யம் தே³வீசாரித்ரமுத்தமம் ॥ 1॥
ப்ராது³ர்பா⁴வ: பரோ மாது: கார்யார்த²மஸுரத்³ருஹாம் ।
அதி⁴காராப்திருக்தாத்ர தே³வீபூர்ணக்ரு’பாவஶாத் ॥ 2॥
அது⁴நா ஶ்ரோதுமிச்சா²மி யேந ப்ரீணாதி ஸர்வதா³ ।
ஸ்வப⁴க்தாந்பரிபுஷ்ணாதி தமாசாரம் வத³ ப்ரபோ⁴ ॥ 3॥
ஶ்ரீநாராயண உவாச ।
ஶ‍்ரு’ணு நாரத³ தத்த்வஜ்ஞ ஸதா³சாரவிதி⁴க்ரமம் ।
யத³நுஷ்டா²நமாத்ரேண தே³வீ ப்ரீணாதி ஸர்வதா³ ॥ 4॥
ப்ராதருத்தா²ய கர்தவ்யம் யத்³ த்³விஜேந தி³நே தி³நே ।
தத³ஹம் ஸம்ப்ரவக்ஷ்யாமி த்³விஜாநாமுபகாரகம் ॥ 5॥
உத³யாஸ்தமயம் யாவத்³ த்³விஜ:ஸத்கர்மக்ரு’த்³ப⁴வேத் ।
நித்யநைமித்திகைர்யுக்த: காம்யைஶ்சாந்யைரக³ர்ஹிதை: ॥ 6॥
ஆத்மநஶ்ச ஸஹாயார்த²ம் பிதா மாதா ந திஷ்ட²தி ।
ந புத்ரதா³ரா ந ஜ்ஞாதிர்த⁴ர்மஸ்திஷ்ட²தி கேவலம் ॥ 7॥
தஸ்மாத்³த⁴ர்மம் ஸஹாயார்த²ம் நித்யம் ஸஞ்சிநு ஸாத⁴நை: ।
த⁴ர்மேணைவ ஸஹாயாத்து தமஸ்தரதி து³ஸ்தரம் ॥ 8॥
ஆசார: ப்ரத²மோ த⁴ர்ம: ஶ்ருத்யுக்த:ஸ்மார்த ஏவ ச ।
தஸ்மாத³ஸ்மிந்ஸமாயுக்தோ நித்யம் ஸ்யாதா³த்மநோ த்³விஜ: ॥ 9॥
ஆசாரால்லப⁴தே சாயுராசாரால்லப⁴தே ப்ரஜா: ।
ஆசாராத³ந்நமக்ஷய்யமாசாரோ ஹந்தி பாதகம் ॥ 10॥

ஆசார: பரமோ த⁴ர்மோ ந்ரு’ணாம் கல்யாணகாரக: ।
இஹ லோகே ஸுகீ² பூ⁴த்வா பரத்ர லப⁴தே ஸுக²ம் ॥ 11॥
அஜ்ஞாநாந்த⁴ஜநாநாம் து மோஹிதைர்ப்⁴ராமிதாத்மநாம் ।
த⁴ர்மரூபோ மஹாதீ³போ முக்திமார்க³ப்ரத³ர்ஶக: ॥ 12॥
ஆசாராத்ப்ராப்யதே ஶ்ரைஷ்ட்²யமாசாராத்கர்ம லப்⁴யதே ।
கர்மணோ ஜாயதே ஜ்ஞாநமிதி வாக்யம் மநோ:ஸ்ம்ரு’தம் ॥ 13॥
ஸர்வத⁴ர்மவரிஷ்டோ²ऽயமாசார: பரமம் தப: ।
ததே³வ ஜ்ஞாநமுத்³தி³ஷ்டம் தேந ஸர்வம் ப்ரஸாத்⁴யதே ॥ 14॥
யஸ்த்வாசாரவிஹீநோऽத்ர வர்ததே த்³விஜஸத்தம: ।
ஸ ஶூத்³ரவத்³ ப³ஹிஷ்கார்யோ யதா² ஶூத்³ரஸ்ததை²வ ஸ: ॥ 15॥
ஆசாரோ த்³விவித: ⁴ ப்ரோக்த: ஶாஸ்த்ரீயோ லௌகிகஸ்ததா² ।
உபா⁴வபி ப்ரகர்தவ்யௌ ந த்யாஜ்யௌ ஶுப⁴மிச்ச²தா ॥ 16॥
க்³ராமத⁴ர்மா ஜாதித⁴ர்மா தே³ஶத⁴ர்மா:குலோத்³ப⁴வா: ।
பரிக்³ராஹ்யா ந்ரு’பி: ⁴ ஸர்வைர்நைவ தாँல்லங்க⁴யேந்முநே ॥ 17॥
து³ராசாரோ ஹி புருஷோ லோகே ப⁴வதி நிந்தி³த: ।
து:³க²பா⁴கீ³ ச ஸததம் வ்யாதி⁴நா வ்யாப்த ஏவ ச ॥ 18॥
பரித்யஜேத³ர்த²காமௌ யௌ ஸ்யாதாம் த⁴ர்மவர்ஜிதௌ ।
த⁴ர்மமப்யஸுகோ²த³ர்கம் லோகவித்³விஷ்டமேவ ச ॥ 19॥
நாரத³ உவாச ।
ப³ஹுத்வாதி³ஹ ஶாஸ்த்ராணாம் நிஶ்சய:ஸ்யாத்கத²ம் முநே ।
கியத்ப்ரமாணம் தத்³ ப்³ரூஹி த⁴ர்மமார்க³விநிர்ணயே ॥ 20॥
ஶ்ரீநாராயண உவாச ।
ஶ்ருதிஸ்ம்ரு’தீ உபே⁴ நேத்ரே புராணம் ஹ்ரு’த³யம் ஸ்ம்ரு’தம் ।
ஏதத்த்ரயோக்த ஏவ ஸ்யாத்³த⁴ர்மோ நாந்யத்ர குத்ரசித் ॥ 21॥
விரோதோ⁴ யத்ர து ப⁴வேத்த்ரயாணாம் ச பரஸ்பரம் ।
ஶ்ருதிஸ்தத்ர ப்ரமாணம் ஸ்யாத்³ த்³வயோர்த்³வைதே⁴ ஸ்ம்ரு’திர்வரா ॥ 22॥
ஶ்ருதித்³வைத⁴ம் ப⁴வேத்³யத்ர தத்ர த⁴ர்மாவுபௌ⁴ ஸ்ம்ரு’தௌ ।
ஸ்ம்ரு’தித்³வைத⁴ம் து யத்ர ஸ்யாத்³விஷய: கல்ப்யதாம் ப்ரு’த²க் ॥ 23॥

புராணேஷு க்வசிச்சைவ தந்த்ரத்³ரு’ஷ்டம் யதா²தத²ம் ।
த⁴ர்மம் வத³ந்தி தம் த⁴ர்மம் க்³ரு’ஹ்ணீயாந்ந கத²ஞ்சந ॥ 24॥
வேதா³விரோதி⁴ சேத்தந்த்ரம் தத்ப்ரமாணம் ந ஸம்ஶய: ।
ப்ரத்யக்ஷஶ்ருதிருத்³த⁴ம் யத்தத்ப்ரமாணம் ப⁴வேந்ந ச ॥ 25॥
ஸர்வதா² வேத³ ஏவாஸௌ த⁴ர்மமார்க³ப்ரமாணக: ।
தேநாவிருத்³த⁴ம் யத்கிஞ்சித்தத்ப்ரமாணம் ந சாந்யதா² ॥ 26॥
யோ வேத³த⁴ர்மமுஜ்ஜி²த்ய வர்ததேऽந்யப்ரமாணத: ।
குண்டா³நி தஸ்ய ஶிக்ஷார்த²ம் யமலோகே வஸந்தி ஹி ॥ 27॥
தஸ்மாத்ஸர்வப்ரயத்நேந வேதோ³க்தம் த⁴ர்மமாஶ்ரயேத் ।
ஸ்ம்ரு’தி: புராணமந்யத்³வா தந்த்ரம் வா ஶாஸ்த்ரமேவ ச ॥ 28॥
தந்மூலத்வே ப்ரமாணம் ஸ்யாந்நாந்யதா² து கதா³சந ।
யே குஶாஸ்த்ராபி⁴யோகே³ந வர்தயந்தீஹ மாநவாந் ॥ 29॥
அதோ⁴முகோ²ர்த்⁴வபாதா³ஸ்தே யாஸ்யந்தி நரகார்ணவம் ।
காமாசாரா: பாஶுபதாஸ்ததா²வை லிங்க³தா⁴ரிண: ॥ 30॥
தப்தமுத்³ராங்கிதா யே ச வைகா²நஸமதாநுகா:³ ।
தே ஸர்வே நிரயம் யாந்தி வேத³மார்க³ப³ஹிஷ்க்ரு’தா: ॥ 31॥
வேதோ³க்தமேவ ஸத்³த⁴ர்மம் தஸ்மாத்குர்யாந்நர:ஸதா³ ।
உத்தா²யோத்தா²ய போ³த்³த⁴வ்யம் கிம் மயாத்³ய க்ரு’தம் க்ரு’தம் ॥ 32॥
த³த்தம் வா தா³பிதம் வாபி வாக்யேநாபி ச பா⁴ஷிதம் ।
உபபாபேஷு ஸர்வேஷு பாதகேஷு மஹத்ஸ்வபி ॥ 33॥
அவாப்ய ரஜநீயாமம் ப்³ரஹ்மத்⁴யாநம் ஸமாசரேத் ।
ஊருஸ்தோ²த்தாநசரண:ஸவ்யே சோரௌ ததோ²த்தரம் ॥ 34॥
உத்தாநம் கிஞ்சிது³த்தாநம் முக²மவஷ்டப்⁴ய சோரஸா ।
நிமீலிதாக்ஷ:ஸத்த்வஸ்தோ² த³ந்தைர்த³ந்தாந்ந ஸம்ஸ்ப்ரு’ஶேத் ॥ 35॥
தாலுஸ்தா²சலஜிஹ்வஶ்ச ஸம்வ்ரு’தாஸ்ய:ஸுநிஶ்சல: ।
ஸந்நிருத்³தே⁴ந்த்³ரியக்³ராமோ நாதிநிம்நஸ்தி²தாஸந: ॥ 36॥
த்³விகு³ணம் த்ரிகு³ணம் வாபி ப்ராணாயாமமுபக்ரமேத் ।
ததோ த்⁴யேய:ஸ்தி²தோ யோऽஸௌ ஹ்ரு’த³யே தீ³பவத்ப்ரபு: ⁴ ॥ 37॥

devIbhAgavatam11.pdf 3



11ஶ்ரீமத்³தே³வீபா⁴க³வதமஹாபுராணே ஏகாத³ஶ: ஸ்கந்த: ⁴

தா⁴ரயேத்தத்ர சாத்மாநம் தா⁴ரணாம் தா⁴ரயேத்³பு³த:⁴ ।
ஸதூ⁴மஶ்ச விதூ⁴மஶ்ச ஸக³ர்ப⁴ஶ்சாப்யக³ர்ப⁴க: ॥ 38॥
ஸலக்ஷ்யஶ்சாப்யலக்ஷ்யஶ்ச ப்ராணாயாமஸ்து ஷட்³வித:⁴ ।
ப்ராணாயாமஸமோ யோக:³ ப்ராணாயாம இதீரித: ॥ 39॥
ப்ராணாயாம இதி ப்ரோக்தோ ரேசபூரககும்ப⁴கை: ।
வர்ணத்ரயாத்மகா ஹ்யேதே ரேசபூரககும்ப⁴கா: ॥ 40॥
ஸ ஏவ ப்ரணவ: ப்ரோக்த: ப்ராணாயாமஶ்ச தந்மய: ।
இட³யா வாயுமாரோப்ய பூரயித்வோத³ரே ஸ்தி²தம் ॥ 41॥
ஶநை: ஷோட³ஶமாத்ராபி⁴ரந்யயா தம் விரேசயேத் ।
ஏவம் ஸதூ⁴ம: ப்ராணாநாமாயாம: கதி²தோ முநே ॥ 42॥
ஆதா⁴ரேலிங்க³நாபி⁴ப்ரகடிதஹ்ரு’த³யே தாலுமூலே லலாடே
த்³வே பத்ரே ஷோட³ஶாரே த்³வித³ஶத³ஶத³லத்³வாத³ஶார்தே⁴ சதுஷ்கே ।
வாஸாந்தே பா³லமத்⁴யே ட³ப²கதஸஹிதே கண்ட²தே³ஶே ஸ்வராணாம்
ஹங்க்ஷந்தத்த்வார்த²யுக்தம் ஸகலத³லக³தம் வர்ணரூபம் நமாமி ॥ 43॥
அருணகமலஸம்ஸ்தா² தத்³ரஜ:புஞ்ஜவர்ணா
ஹரநியமிதசிஹ்நா பத்³மதந்துஸ்வரூபா ।
ரவிஹுதவஹராகாநாயகாஸ்யஸ்தநாட்⁴யா
ஸக்ரு’த³பி யதி³ சித்தே ஸம்வஸேத்ஸ்யாத்ஸ பு⁴க்த: ॥ 44॥
ஸ்தி²தி:ஸைவ க³திர்யாத்ரா மதிஶ்சிந்தா ஸ்துதிர்வச: ।
அஹம் ஸர்வாத்மகோ தே³வ:ஸ்துதி:ஸர்வம் த்வத³ர்சநம் ॥ 45॥
அஹம் தே³வீ ந சாந்யோऽஸ்மி ப்³ரஹ்மைவாஹம் ந ஶோகபா⁴க் ।
ஸச்சிதா³நந்த³ரூபோऽஹம் ஸ்வாத்மாநமிதி சிந்தயேத் ॥ 46॥
ப்ரகாஶமாநாம் ப்ரத²மே ப்ரயாணே
ப்ரதிப்ரயாணேऽப்யம்ரு’தாயமாநாம் ।
அந்த:பத³வ்யாமநுஸஞ்சரந்தீ-
மாநந்த³ரூபாமப³லாம் ப்ரபத்³யே ॥ 47॥
ததோ நிஜப்³ரஹ்மரந்த்⁴ரே த்⁴யாயேத்தம் கு³ருமீஶ்வரம் ।
உபசாரைர்மாநஸைஶ்ச பூஜயேத்து யதா²விதி⁴ ॥ 48॥

ஸ்துவீதாநேந மந்த்ரேண ஸாத⁴கோ நியதாத்மவாந் ।
கு³ருர்ப்³ரஹ்மா கு³ருர்விஷ்ணுர்கு³ருர்தே³வோ மஹேஶ்வர: ।
கு³ருரேவ பரம் ப்³ரஹ்ம தஸ்மை ஶ்ரீகு³ரவே நம: ॥ 49॥
இதிஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்ஸம்ஹிதாயாமேகாத³ஶஸ்கந்தே⁴
மநுக்ரு’தந்தே³வீஸ்தவநம் நாம ப்ரத²மோऽத்⁴யாய: ॥ 11.1॥

11.2 த்³விதீயோऽத்⁴யாய: । ஶௌசவிதி⁴வர்ணநம் ।
ஶ்ரீநாராயண உவாச ।
ஆசாரஹீநம் ந புநந்தி வேதா³
யத³ப்யதீ⁴தா:ஸஹ ஷட்³பி⁴ரங்கை:³ ।
ச²ந்தா³ம்ஸ்யேநம் ம்ரு’த்யுகாலே த்யஜந்தி
நீட³ம் ஶகுந்தா இவ ஜாதபக்ஷா: ॥ 1॥
ப்³ராஹ்மே முஹூர்த்தே சோத்தா²ய தத்ஸர்வம் ஸம்யகா³சரேத் ।
ராத்ரேரந்திமயாமே து வேதா³ப்⁴யாஸம் சரேத்³ பு³த: ⁴ ॥ 2॥
கிஞ்சித்காலம் தத:குர்யாதி³ஷ்டதே³வாநுசிந்தநம் ।
யோகீ³ து பூர்வமார்கே³ண ப்³ரஹ்மத்⁴யாநம் ஸமாசரேத் ॥ 3॥
ஜீவப்³ரஹ்மைக்யதா யேந ஜாயதே து நிரந்தரம் ।
ஜீவந்முக்தஶ்ச ப⁴வதி தத்க்ஷணாதே³வ நாரத³ ॥ 4॥
பஞ்சபஞ்ச உஷ:கால:ஸப்தபஞ்சாருணோத³ய: ।
அஷ்டபஞ்சப⁴வேத்ப்ராத: ஶேஷ:ஸூர்யோத³ய:ஸ்ம்ரு’த: ॥ 5॥
ப்ராதருத்தா²ய ய:குர்யாத்³விண்மூத்ரம் த்³விஜஸத்தம: ।
நைர்ரு’த்யாமிஷுவிக்ஷேபமதீத்யாப்⁴யதி⁴கம் பு⁴வ: ॥ 6॥
விண்மூத்ரேऽபி ச கர்ணஸ்த²ஆஶ்ரமே ப்ரத²மே த்³விஜ: ।
நிவீதம் ப்ரு’ஷ்ட²த:குர்யாத்³வாநப்ரஸ்த²க்³ரு’ஹஸ்த²யோ: ॥ 7॥
க்ரு’த்வா யஜ்ஞோபவீதம் து ப்ரு’ஷ்ட²த: கண்ட²லம்பி³தம் ।
விண்மூத்ரம் து க்³ரு’ஹீ குர்யாத்கர்ணஸ்த²ம் ப்ரத²மாஶ்ரமீ ॥ 8॥
அந்தர்தா⁴ய த்ரு’ணைர்பூ⁴மிம் ஶிர: ப்ராவ்ரு’த்ய வாஸஸா ।

வாசம் நியம்ய யத்நேந ஷ்டீ²வநஶ்வாஸவர்ஜித: ॥ 9॥
ந பா²லக்ரு’ஷ்டே ந ஜலே ந சிதாயாம் ந பர்வதே ।
ஜீர்ணதே³வாலயே குர்யாந்ந வல்மீகே ந ஶாத்³வலே ॥ 10॥
ந ஸஸத்த்வேஷு க³ர்தேஷு ந க³ச்ச²ந்ந பதி²ஸ்தி²த: ।
ஸந்த்⁴யயோருப⁴யோர்ஜப்யே போ⁴ஜநே த³ந்ததா⁴வநே ॥ 11॥
பித்ரு’கார்யே ச தை³வே ச ததா²மூத்ரபுரீஷயோ: ।
உத்ஸாஹே மைது²நே வாபி ததா²வை கு³ருஸந்நிதௌ⁴ ॥ 12॥
யாகே³ தா³நே ப்³ரஹ்மயஜ்ஞே த்³விஜோ மௌநம் ஸமாசரேத் ।
தே³வதா ரு’ஷய:ஸர்வே பிஶாசோரக³ராக்ஷஸா: ॥ 13॥
இதோ க³ச்ச²ந்து பூ⁴தாநி ப³ஹிர்பூ⁴மிம் கரோம்யஹம் ।
இதி ஸம்ப்ரார்த்²ய பஶ்சாத்து குர்யாச்சௌ²சம் யதா²விதி⁴ ॥ 14॥
வாய்வக்³நீ விப்ரமாதி³த்யமாப: பஶ்யம்ஸ்ததை²வ கா:³ ।
ந கதா³சந குர்வீத விண்மூத்ரஸ்ய விஸர்ஜநம் ॥ 15॥
உத³ங்முகோ² தி³வா குர்யாத்³ராத்ரௌ சேத்³த³க்ஷிணாமுக:² ।
தத ஆச்சா²த்³ய விண்மூத்ரம் லோஷ்ட²பர்ணத்ரு’ணாதி³பி: ⁴ ॥ 16॥
க்³ரு’ஹீதலிங்க³ உத்தா²ய ஸ க³ச்சே²த்³வாரிஸந்நிதௌ⁴ ।
பாத்ரே ஜலம் க³ஹீத்வா து க³ச்சே²த³ந்யத்ர சைவ ஹி ॥ 17॥
க்³ரு’ஹீத்வா ம்ரு’த்திகாம் கூலாச்ச்²வேதாம் ப்³ராஹ்மணஸத்தம: ।
ரக்தாம் பீதாம் ததா² க்ரு’ஷ்ணாம் க்³ரு’ஹ்ணீயுஶ்சாந்யவர்ணகா: ॥ 18॥
அத²வா யா யத்ர தே³ஶே ஸைவ க்³ராஹ்யா த்³விஜோத்தமை: ।
அந்தர்ஜலாத்³தே³வக்³ரு’ஹாத்³வல்மீகாந்மூஷகோத்கராத் ॥ 19॥
க்ரு’தஶௌசாவஶிஷ்டாச்ச ந க்³ராஹ்யா: பஞ்சம்ரு’த்திகா: ।
மூத்ராத்து த்³விகு³ணம் ஶௌசே மைது²நே த்ரிகு³ணம் ஸ்ம்ரு’தம் ॥ 20॥
ஏகா லிங்கே³ கரே திஸ்ர உப⁴யோர்ம்ரு’த்³த்³வயம் ஸ்ம்ரு’தம் ।
மூத்ரஶௌசம் ஸமாக்²யாதம் ஶௌசே தத்³ த்³விகு³ணம் ஸ்ம்ரு’தம் ॥ 21॥
விட்ஶௌசே லிங்க³தே³ஶே து ப்ரத³த்³யாந்ம்ரு’த்திகாத்³வயம் ।
பஞ்சாபாநே த³ஶைகஸ்மிந்நுப⁴யோ:ஸப்த ம்ரு’த்திகா: ॥ 22॥

வாமபாத³ம் புரஸ்க்ரு’த்ய பஶ்சாத்³த³க்ஷிணமேவ ச ।
ப்ரத்யேகம் ச சதுர்வாரம் ம்ரு’த்திகாம் லேபயேத்ஸுதீ: ⁴ ॥ 23॥
ஏவம் ஶௌசம் க்³ரு’ஹஸ்த²ஸ்ய த்³விகு³ணம் ப்³ரஹ்மசாரிண: ।
த்ரிகு³ணம் வாநப்ரஸ்த²ஸ்ய யதீநாம் ச சதுர்கு³ணம் ॥ 24॥
ஆர்த்³ராமலகமாநா து ம்ரு’த்திகா ஶௌசகர்மணி ।
ப்ரத்யேகம் து ஸதா³ க்³ராஹ்யா நாதோ ந்யூநா கதா³சந ॥ 25॥
ஏதத்³தி³வா ஸ்யாத்³விட்ஶௌசம் தத³ர்த⁴ம் நிஶி கீர்திதம் ।
ஆதுரஸ்ய தத³ர்த⁴ம் து மார்க³ஸ்த²ஸ்ய தத³ர்த⁴கம் ॥ 26॥
ஸ்த்ரீஶூத்³ராணாமஶக்தாநாம் பா³லாநாம் ஶௌசகர்மணி ।
யதா² க³ந்த⁴க்ஷய:ஸ்யாத்து ததா²குர்யாத³ஸங்க்²யகம் ॥ 27॥
க³ந்த⁴லேபக்ஷயோ யாவத்தாவச்சௌ²சம் விதீ⁴யதே ।
ஸர்வேஷாமேவ வர்ணாநாமித்யாஹ ப⁴க³வாந்மநு: ॥ 28॥
வாமஹஸ்தேந ஶௌசம் து குர்யாத்³வை த³க்ஷிணேந ந ।
நாபே⁴ரதோ⁴ வாமஹஸ்தோ நாபே⁴ரூர்த்⁴வம் து த³க்ஷிண: ॥ 29॥
ஶௌசகர்மணி விஜ்ஞேயோ நாந்யதா² த்³விஜபுங்க³வை: ।
ஜலபாத்ரம் ந க்³ரு’ஹ்ணீயாத்³விண்மூத்ரோத்ஸர்ஜநே பு³த: ⁴ ॥ 30॥
க்³ரு’ஹ்ணீயாத்³யதி³ மோஹேந ப்ராயஶ்சித்தம் சரேத்தத: ।
மோஹாத்³வாப்யத²வாऽऽலஸ்யாந்ந குர்யாச்சௌ²சமாத்மந: ॥ 31॥
ஜலாஹாரஸ்த்ரிராத்ர:ஸ்யாத்ததோ ஜாபாச்ச ஶுத்⁴யதி ।
தே³ஶகாலத்³ரவ்யஶக்திஸ்வோபபத்தீஶ்ச ஸர்வஶ: ॥ 32॥
ஜ்ஞாத்வா ஶௌசம் ப்ரகர்தவ்யமாலஸ்யம் நாத்ர தா⁴ரயேத் ।
புரீஷோத்ஸர்ஜநே குர்யாத்³ க³ண்டூ³ஷாந்த்³வாத³ஶைவ து ॥ 33॥
சதுரோ மூத்ரவிக்ஷேபே நாதோ ந்யூநாந்கதா³சந ।
அதோ⁴முக²ம் நர: க்ரு’த்வா த்யஜேத்தம் வாமத: ஶநை: ॥ 34॥
ஆசம்ய ச தத:குர்யாத்³த³ந்ததா⁴வநமாத³ராத் ।
கண்டகிக்ஷீரவ்ரு’க்ஷோத்த²ம் த்³வாத³ஶாங்கு³லமவ்ரணம் ॥ 35॥
கநிஷ்டி²காக்³ரவத்ஸ்தூ²லம் பூர்வார்தே⁴ க்ரு’தகூர்சகம் ।
கரஞ்ஜோது³ம்ப³ரௌ சூத: கத³ம்போ³ லோத்⁴ரசம்பகௌ ।

ப³த³ரீதி த்³ருமாஶ்சேதி ப்ரோக்தா த³ந்தப்ரதா⁴வநே ॥ 36॥
அந்நாத்³யாய வ்யூஹத்⁴வம்ஸே ஸோமோ ராஜாயமாக³மத் ।
ஸ மே முக²ம் ப்ரக்ஷால்ய தேஜஸா ச ப⁴கே³ந ச ॥ 37॥
ஆயுர்ப³லம் யஶோ வர்ச: ப்ரஜா: பஶுவஸூநி ச ।
ப்³ரஹ்மப்ரஜ்ஞாம் ச மேதா⁴ம் ச த்வந்நோ தே³ஹி வநஸ்பதே ॥ 38॥
அபா⁴வே த³ந்தகாஷ்ட²ஸ்ய ப்ரதிஷித்³த⁴தி³நேஷு ச ।
அபாம் த்³வாத³ஶக³ண்டூ³ஷைர்வித³த்⁴யாத்³த³ந்ததா⁴வநம் ॥ 39॥
ரவேர்தி³நே ய:குருதே ப்ராணீ த³ந்தஸ்ய தா⁴வநம் ।
ஸவிதா ப⁴க்ஷிதஸ்தேந ஸ்வகுலம் தேந கா⁴திதம் ॥ 40॥
ப்ரதிபத்³த³ர்ஶஷஷ்டீ²ஷு நவம்யேகாத³ஶீரவௌ ।
த³ந்தாநாம் காஷ்ட²ஸம்யோகா³த்³த³ஹத்யாஸப்தமம் குலம் ॥ 41॥
க்ரு’த்வாலம் பாத³ஶௌசம் ஹ்யமலமத² ஜலம்
த்ரி:பிபே³த்³ த்³விர்விம்ரு’ஜ்ய
தர்ஜந்யாங்கு³ஷ்ட²வத்யா ஸஜலமபி⁴ம்ரு’ஶே-

ந்நாஸிகாரந்த்⁴ரயுக்³மம் ।
அங்கு³ஷ்டா²நாமிகாப்⁴யாம் நயநயுக³யுதம்
கர்ணயுக்³மம் கநிஷ்டா²-
ங்கு³ஷ்டா²ப்⁴யாம் நாபி⁴தே³ஶே ஹ்ரு’த³யமத² தலே-

நாங்கு³லீபி: ⁴ ஶிராம்ஸி ॥ 42॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஏகாத³ஶஸ்கந்தே⁴ ஶௌசவிதி⁴வர்ணநம் நாம த்³விதீயோऽத்⁴யாய: ॥ 11.2॥

11.3 த்ரு’தீயோऽத்⁴யாய: । ருத்³ராக்ஷமாஹாத்ம்யவர்ணநம் ।
ஶ்ரீநாராயண உவாச ।
(ஶுத்³த⁴ம் ஸ்மார்தம் சாசமநம் பௌராணம் வைதி³கம் ததா² ।
தாந்த்ரிகம் ஶ்ரௌதமித்யாஹு:ஷட்³வித⁴ம் ஶ்ருதிசோதி³தம் ॥
விண்மூத்ராதி³கஶௌசம் ச ஶுத்³த⁴ம் ச பரிகீர்திதம் ।
ஸ்மார்தம் பௌராணிகம் கர்ம ஆசாந்தே விதி⁴பூர்வகம் ॥

வைதி³கம் ஶ்ரௌத்ரமித்யாதி³ ப்³ரஹ்மயஜ்ஞாதி³பூர்வகம் ।
அஸ்த்ரவித்³யாதி³கம் கர்ம தாந்த்ரிகோ விதி⁴ருச்யதே ॥)

ஸ்ம்ரு’த்வா சோங்காரகா³யத்ரீம் நிப³த்⁴நீயாச்சி²கா²ம் ததா² ।
புநராசம்ய ஹ்ரு’த³யம் பா³ஹூ ஸ்கந்தௌ⁴ ச ஸம்ஸ்ப்ரு’ஶேத் ॥ 1॥
க்ஷுதே நிஷ்டீ²வநே சைவ த³ந்தோச்சி²ஷ்டே ததா²ந்ரு’தே ।
பதிதாநாம் ச ஸம்பா⁴ஷே த³க்ஷிணம் ஶ்ரவணம் ஸ்ப்ரு’ஶேத் ॥ 2॥
அக்³நிராபஶ்ச வேதா³ஶ்ச ஸோம:ஸூர்யோऽநிலஸ்ததா² ।
ஸர்வே நாரத³ விப்ரஸ்ய கர்ணே திஷ்ட²ந்தி த³க்ஷிணே ॥ 3॥
ததஸ்து க³த்வா நத்³யாதௌ³ ப்ராத:ஸ்நாநம் விஶோத⁴நம் ।
ஸமாசரேந்முநிஶ்ரேஷ்ட² தே³ஹஸம்ஶுத்³தி⁴ஹேதவே ॥ 4॥
அத்யந்தமலிநோ தே³ஹோ நவத்³வாரைர்மலம் வஹந் ।
ஸதா³ऽऽஸ்தே தச்சோ²த⁴நாய ப்ராத:ஸ்நாநம் விதீ⁴யதே ॥ 5॥
அக³ம்யாக³மநாத்பாபம் யச்ச பாபம் ப்ரதிக்³ரஹாத் ।
ரஹஸ்யாசரிதம் பாபம் முச்யதே ஸ்நாநகர்மணா ॥ 6॥
அஸ்நாதஸ்ய க்ரியா:ஸர்வா ப⁴வந்தி விப²லா யத: ।
தஸ்மாத்ப்ராதஶ்சரேத்ஸ்நாநம் நித்யமேவ தி³நே தி³நே ॥ 7॥
த³ர்ப⁴யுக்தஶ்சரேத்ஸ்நாநம் ததா²ஸந்த்⁴யாபி⁴வந்த³நம் ।
ஸப்தாஹம் ப்ராதரஸ்நாயீ ஸந்த்⁴யாஹீநஸ்த்ரிபி⁴ர்தி³நை: ॥ 8॥
த்³வாத³ஶாஹமநக்³நி:ஸந்த்³விஜ: ஶூத்³ரத்வமாப்நுயாத் ।
அல்பத்வாத்³தோ⁴மகாலஸ்ய ப³ஹுத்வாத்ஸ்நாநகர்மண: ॥ 9॥
ப்ராதர்ந து ததா²ஸ்நாயாத்³தோ⁴மகாலே விக³ர்ஹித: ।
கா³யத்ர்யாஸ்து பரம் நாஸ்தி இஹ லோகே பரத்ர ச ॥ 10॥
கா³யந்தம் த்ராயதே யஸ்மாத்³கா³யத்ரீத்யபி⁴தீ⁴யதே ।
ப்ரணவேந து ஸம்யுக்தாம் வ்யாஹ்ரு’தித்ரயஸம்யுதாம் ॥ 11॥
வாயும் வாயௌ ஜயேத்³விப்ர: ப்ராணஸம்யமநத்ரயாத் ।
ப்³ராஹ்மண: ஶ்ருதிஸம்பந்ந:ஸ்வத⁴ர்மநிரத:ஸதா³ ॥ 12॥
ஸ வைதி³கம் ஜபேந்மந்த்ரம் லௌகிகம் ந கதா³சந ।
கௌ³ஶ‍்ரு’ங்கே³ஸர்ஷபோ யாவத் தாவத்³யேஷாம் ந ஸ ஸ்தி²ர: ॥ 13॥

ந தாரயந்த்யுபௌ⁴ பக்ஷௌ பித்ரூ’நேகோத்தரம் ஶதம் ।
ஸக³ர்போ⁴ ஜபஸம்யுக்தஸ்த்வக³ர்போ⁴ த்⁴யாநமாத்ரக: ॥ 14॥
ஸ்நாநாங்க³தர்பணம் க்ரு’த்வா தே³வர்ஷிபித்ரு’தோஷகம் ।
ஶுத்³தே⁴ வஸ்த்ரே பரீதா⁴ய ஜலாத்³ப³ஹிருபாக³த: ॥ 15॥
விபூ⁴திதா⁴ரணம் கார்யம் ருத்³ராக்ஷாணாம் ச தா⁴ரணம் ।
க்ரமயோகே³ந கர்தவ்யம் ஸர்வதா³ ஜபஸாத⁴கை: ॥ 16॥
ருத்³ராக்ஷாந்கண்ட²தே³ஶே த³ஶநபரிமிதா-
ந்மஸ்தகே விம்ஶதீ த்³வே
ஷட் ஷட் கர்ணப்ரதே³ஶே கரயுக³ளக்ரு’தே
த்³வாத³ஶ த்³வாத³ஶைவ ।
பா³ஹ்வோரிந்தோ:³ கலாபி⁴ர்நயநயுக³க்ரு’தே
த்வேகமேகம் ஶிகா²யாம்
வக்ஷஸ்யஷ்டாதி⁴கம் ய: கலயதி ஶதகம்
ஸ ஸ்வயம் நீலகண்ட:² ॥ 17॥
ப³த்³த்⁴வா ஸ்வர்ணேந ருத்³ராக்ஷம் ரஜதேநாத²வா முநே ।
ஶிகா²யாம் தா⁴ரயேந்நித்யம் கர்ணயோர்வா ஸமாஹித: ॥ 18॥
யஜ்ஞோபவீதே ஹஸ்தே வா கண்டே² துந்தே³ऽத²வா நர: ।
ஶ்ரீமத்பஞ்சாக்ஷரேணைவ ப்ரணவேந ததா²பி வா ॥ 19॥
நிர்வ்யாஜப⁴க்த்யா மேதா⁴வீ ருத்³ராக்ஷம் தா⁴ரயேந்முதா³ ।
ருத்³ராக்ஷதா⁴ரணம் ஸாக்ஷாச்சி²வஜ்ஞாநஸ்ய ஸாத⁴நம் ॥ 20॥
ருத்³ராக்ஷம் யச்சி²கா²யாம் தத்தாரதத்த்வமிதி ஸ்மரேத் ।
கர்ணயோருப⁴யோர்ப்³ரஹ்மந் தே³வம் தே³வீம் ச பா⁴வயேத் ॥ 21॥
யஜ்ஞோபவீதே வேதா³ம்ஶ்ச ததா²ஹஸ்தே தி³ஶ:ஸ்மரேத் ।
கண்டே²ஸரஸ்வதீம் தே³வீம் பாவகம் சாபி பா⁴வயேத் ॥ 22॥
ஸர்வாஶ்ரமாணாம் வர்ணாநாம் ருத்³ராக்ஷாணாம் ச தா⁴ரணம் ।
கர்தவ்யம் மந்த்ரத: ப்ரோக்தம் த்³விஜாநாம் நாந்யவர்ணிநாம் ॥ 23॥
ருத்³ராக்ஷதா⁴ரணாத்³ருத்³ரோ ப⁴வத்யேவ ந ஸம்ஶய: ।
பஶ்யந்நபி நிஷித்³தா⁴ம்ஶ்ச ததா² ஶ‍்ரு’ண்வந்நபி ஸ்மரந் ॥ 24॥

ஜிக்⁴ரந்நபி ததா² சாஶ்நந் ப்ரலபந்நபி ஸந்ததம் ।
குர்வந்நபி ஸதா³ க³ச்ச²ந்விஸ்ரு’ஜந்நபி மாநவ: ॥ 25॥
ருத்³ராக்ஷதா⁴ரணாதே³வ ஸர்வபாபைர்ந லிப்யதே ।
அநேந பு⁴க்தம் தே³வேந பு⁴க்தம் யத்து ததா² ப⁴வேத் ॥ 26॥
பீதம் ருத்³ரேண தத்பீதம் க்⁴ராதம் க்⁴ராதம் ஶிவேந தத் ।
ருத்³ராக்ஷதா⁴ரணே லஜ்ஜா யேஷாமஸ்தி மஹாமுநே ॥ 27॥
தேஷாம் நாஸ்தி விநிர்மோக்ஷ:ஸம்ஸாராஜ்ஜந்மகோடிபி: ⁴ ।
ருத்³ராக்ஷதா⁴ரிணம் த்³ரு’ஷ்ட்வா பரிவாத³ம் கரோதி ய: ॥ 28॥
உத்பத்தௌ தஸ்ய ஸாங்கர்யமஸ்த்வேவேதி விநிஶ்சய: ।
ருத்³ராக்ஷதா⁴ரணாதே³வ ருத்³ரோ ருத்³ரத்வமாப்நுயாத் ॥ 29॥
முநய:ஸத்யஸங்கல்பா ப்³ரஹ்மா ப்³ரஹ்மத்வமாக³த: ।
ருத்³ராக்ஷதா⁴ரணாச்ச்²ரேஷ்ட²ம் ந கிஞ்சித³பி வித்³யதே ॥ 30॥
ருத்³ராக்ஷதா⁴ரிணே ப⁴க்த்யா வஸ்த்ரம் தா⁴ந்யம் த³தா³தி ய: ।
ஸர்வபாபவிநிர்முக்த: ஶிவலோகம் ஸ க³ச்ச²தி ॥ 31॥
ருத்³ராக்ஷதா⁴ரிணம் ஶ்ராத்³தே⁴ போ⁴ஜயேத விமோத³த: ।
பித்ரு’லோகமவாப்நோதி நாத்ர கார்யா விசாரணா ॥ 32॥
ருத்³ராக்ஷதா⁴ரிண: பாதௌ³ ப்ரக்ஷால்யாத்³பி: ⁴ பிபே³ந்நர: ।
ஸர்வபாபவிநிர்முக்த: ஶிவலோகே மஹீயதே ॥ 33॥
ஹாரம் வா கடகம் வாபி ஸுவர்ணம் வா த்³விஜோத்தம: ।
ருத்³ராக்ஷஸஹிதம் ப⁴க்த்யா தா⁴ரயந் ருத்³ரதாமியாத் ॥ 34॥
ருத்³ராக்ஷம் கேவலம் வாபி யத்ர குத்ர மஹாமதே ।
ஸமந்த்ரகம் வா மந்த்ரேண ரஹிதம் பா⁴வவர்ஜிதம் ॥ 35॥
யோ வா கோ வா நரோ ப⁴க்த்யா தா⁴ரயேல்லஜ்ஜயாபி வா ।
ஸர்வபாபவிநிர்முக்த:ஸம்யக்³ஜ்ஞாநமவாப்நுயாத் ॥ 36॥
அஹோ ருத்³ராக்ஷமாஹாத்ம்யம் மயா வக்தும் ந ஶக்யதே ।
தஸ்மாத்ஸர்வப்ரயத்நேந குர்யாத்³ருத்³ராக்ஷதா⁴ரணம் ॥ 37॥
இதிஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்ஸம்ஹிதாயாமேகாத³ஶஸ்கந்தே⁴

ஸதா³சாரநிரூபணே ருத்³ராக்ஷமாஹாத்ம்யவர்ணநம் நாம த்ரு’தீயோऽத்⁴யாய: ॥
11.3॥

11.4 சதுர்தோ²ऽத்⁴யாய: । ருத்³ராக்ஷமாஹாத்ம்யவர்ணநம் ।
நாரத³ உவாச ।
ஏவம்பூ⁴தாநுபா⁴வோऽயம் ருத்³ராக்ஷோ ப⁴வதாநக⁴ ।
வர்ணிதோ மஹதாம் பூஜ்ய: காரணம் தத்ர கிம் வத³ ॥ 1॥
ஶ்ரீநாராயண உவாச ।
ஏவமேவ புரா ப்ரு’ஷ்டோ ப⁴க³வாந் கி³ரிஶ: ப்ரபு: ⁴ ।
ஷண்முகே²ந ச ருத்³ரஸ்தம் யது³வாச ஶ‍்ரு’ணுஷ்வ தத் ॥ 2॥
ஈஶ்வர உவாச ।
ஶ‍்ரு’ணுஷண்முக² தத்த்வேந கத²யாமி ஸமாஸத: ।
த்ரிபுரோ நாம தை³த்யஸ்து புராऽऽஸீத்ஸர்வது³ர்ஜய: ॥ 3॥
ஜிதாஸ்தேந ஸுரா:ஸர்வே ப³ஹ்மவிஷ்ண்வாதி³தே³வதா: ।
ஸர்வைஸ்து கதி²தே தஸ்மிம்ஸ்ததா³ஹம் த்ரிபுரம் ப்ரதி ॥ 4॥
அசிந்தயம் மஹாஶஸ்த்ரமகோ⁴ராக்²யம் மநோஹரம் ।
ஸர்வதே³வமயம் தி³வ்யம் ஜ்வலந்தம் கோ⁴ரரூபி யத் ॥ 5॥
த்ரிபுரஸ்ய வதா⁴ர்தா²ய தே³வாநாம் தாரணாய ச ।
ஸர்வவிக்⁴நோபஶமநமகோ⁴ராஸ்த்ரமசிந்தயம் ॥ 6॥
தி³வ்யவர்ஷஸஹஸ்ரம் து சக்ஷுருந்மீலிதம் மயா ।
பஶ்சாந்மமாகுலாக்ஷிப்⁴ய: பதிதா ஜலபி³ந்த³வ: ॥ 7॥
தத்ராஶ்ருபி³ந்து³தோ ஜாதா மஹாருத்³ராக்ஷவ்ரு’க்ஷகா: ।
மமாஜ்ஞயா மஹாஸேந ஸர்வேஷாம் ஹிதகாம்யயா ॥ 8॥
ப³பூ⁴வுஸ்தே ச ருத்³ராக்ஷா அஷ்டத்ரிம்ஶத்ப்ரபே⁴த³த: ।
ஸூர்யநேத்ரஸமுத்³பூ⁴தா: கபிலா த்³வாத³ஶ ஸ்ம்ரு’தா: ॥ 9॥
ஸோமநேத்ரோத்தி²தா: ஶ்வேதாஸ்தே ஷோட³ஶவிதா: ⁴ க்ரமாத் ।
வஹ்நிநேத்ரோத்³ப⁴வா: க்ரு’ஷ்ணா த³ஶ பே⁴தா³ ப⁴வந்தி ஹி ॥ 10॥
ஶ்வேதவர்ணஶ்ச ருத்³ராக்ஷோ ஜாதிதோ ப்³ராஹ்ம உச்யதே ।

க்ஷாத்ரோ ரக்தஸ்ததா²மிஶ்ரோ வைஶ்ய: க்ரு’ஷ்ணஸ்து ஶூத்³ரக: ॥ 11॥
ஏகவக்த்ர: ஶிவ:ஸாக்ஷாத்³ப்³ரஹ்மஹத்யாம் வ்யபோஹதி ।
த்³விவக்த்ரோ தே³வதே³வ்யோ ஸ்யாத்³விவித⁴ம் நாஶயேத³க⁴ம் ॥ 12॥
த்ரிவக்த்ரஸ்த்வநல:ஸாக்ஷாத்ஸ்த்ரீஹத்யாம் த³ஹதி க்ஷணாத் ।
சதுர்வக்த்ர:ஸ்வயம் ப்³ரஹ்மா நரஹத்யாம் வ்யபோஹதி ॥ 13॥
பஞ்சவக்த்ர:ஸ்வயம் ருத்³ர: காலாக்³நிர்நாம நாமத: ।
அப⁴க்ஷ்யப⁴க்ஷணோத்³பூ⁴தைரக³ம்யாக³மநோத்³ப⁴வை: ॥ 14॥
முச்யதே ஸர்வபாபைஸ்து பஞ்சவக்த்ரஸ்ய தா⁴ரணாத் ।
ஷட்³வக்த்ர: கார்திகேயஸ்து ஸ தா⁴ர்யோ த³க்ஷிணே கரே ॥ 15॥
ப்³ரஹ்மஹத்யாதி³பி: ⁴ பாபைர்முச்யதே நாத்ர ஸம்ஶய: ।
ஸப்தவக்த்ரோ மஹாபா⁴கோ³ஹ்யநங்கோ³ நாம நாமத: ॥ 16॥
தத்³தா⁴ரணாந்முச்யதே ஹி ஸ்வர்ணஸ்தேயாதி³பாதகை: ।
அஷ்டவக்த்ரோ மஹாஸேந ஸாக்ஷாத்³தே³வோ விநாயக: ॥ 17॥
அந்தகூடம் தூலகூடம் ஸ்வர்ணகூடம் ததை²வ ச ।
து³ஷ்டாந்வயஸ்த்ரியம் வாத²ஸம்ஸ்ப்ரு’ஶம்ஶ்ச கு³ருஸ்த்ரியம் ॥ 18॥
ஏவமாதீ³நி பாபாநி ஹந்தி ஸர்வாணி தா⁴ரணாத் ।
விக்⁴நாஸ்தஸ்ய ப்ரணஶ்யந்தி யாதி சாந்தே பரம் பத³ம் ॥ 19॥
ப⁴வந்த்யேதே கு³ணா:ஸர்வே ஹ்யஷ்டவக்த்ரஸ்ய தா⁴ரணாத் ।
நவவக்த்ரோ பை⁴ரவஸ்து தா⁴ரயேத்³வாமபா³ஹுகே ॥ 20॥
பு⁴க்திமுக்திப்ரத:³ ப்ரோக்தோ மம துல்யப³லோ ப⁴வேத் ।
ப்⁴ரூணஹத்யாஸஹஸ்ராணி ப்³ரஹ்மஹத்யாஶதாநி ச ॥ 21॥
ஸத்³ய: ப்ரலயமாயாந்தி நவவக்த்ரஸ்ய தா⁴ரணாத் ।
த³ஶவக்த்ரஸ்து தே³வேஶ:ஸாக்ஷாத்³தே³வோ ஜநார்த³ந: ॥ 22॥
க்³ரஹாஶ்சைவ பிஶாசாஶ்ச வேதாலா ப்³ரஹ்மராக்ஷஸா: ।
பந்நகா³ஶ்சோபஶாம்யந்தி த³ஶவக்த்ரஸ்ய தா⁴ரணாத் ॥ 23॥
வக்த்ரைகாத³ஶருத்³ராக்ஷோ ருத்³ரைகாத³ஶகம் ஸ்ம்ரு’தம் ।
ஶிகா²யாம் தா⁴ரயேத்³யோ வை தஸ்ய புண்யப²லம் ஶ‍்ரு’ணு ॥ 24॥

அஶ்வமேத⁴ஸஹஸ்ரஸ்ய வாஜபேயஶதஸ்ய ச ।
க³வாம் ஶதஸஹஸ்ரஸ்ய ஸம்யக்³த³த்தஸ்ய யத்ப²லம் ॥ 25॥
தத்ப²லம் லப⁴தே ஶீக்⁴ரம் வக்த்ரைகாத³ஶதா⁴ரணாத் ।
த்³வாத³ஶாஸ்யஸ்ய ருத்³ராக்ஷஸ்யைவ கர்ணே து தா⁴ரணாத் ॥ 26॥
ஆதி³த்யாஸ்தோஷிதா நித்யம் த்³வாத³ஶாஸ்யே வ்யவஸ்தி²தா: ।
கோ³பே⁴தே⁴ சாஶ்வமேதே⁴ ச யத்ப²லம் தத³வாப்நுயாத் ॥ 27॥
ஶ‍்ரு’ங்கி³ணாம் ஶஸ்த்ரிணாம் சைவ வ்யாக்⁴ராதீ³நாம் ப⁴யம் ந ஹி ।
ந ச வ்யாதி⁴ப⁴யம் தஸ்ய நைவ சாதி: ⁴ ப்ரகீர்தித: ॥ 28॥
ந ச கிஞ்சித்³ப⁴யம் தஸ்ய ந ச வ்யாதி: ⁴ ப்ரவர்ததே ।
ந குதஶ்சித்³ப⁴யம் தஸ்ய ஸுகீ²சைவேஶ்வரோ ப⁴வேத் ॥ 29॥
ஹஸ்த்யஶ்வம்ரு’க³மார்ஜாரஸர்பமூஷகத³ர்து³ராந் ।
க²ராம்ஶ்ச ஶ்வஶ‍்ரு’கா³லாம்ஶ்ச ஹத்வா ப³ஹுவிதா⁴நபி ॥ 30॥
முச்யதே நாத்ர ஸந்தே³ஹோ வக்த்ரத்³வாத³ஶதா⁴ரணாத் ।
வக்த்ரத்ரயோத³ஶோ வத்ஸ ருத்³ராக்ஷோ யதி³லப்⁴யதே ॥ 31॥
கார்திகேயஸமோ ஜ்ஞேய:ஸர்வகாமார்த²ஸித்³தி⁴த:³ ।
ரஸோ ரஸாயநம் சைவ தஸ்ய ஸர்வம் ப்ரஸித்³த்⁴யதி ॥ 32॥
தஸ்யைவ ஸர்வபோ⁴க்³யாநி நாத்ர கார்யா விசாரணா ।
மாதரம் பிதரம் சைவ ப்⁴ராதரம் வா நிஹந்தி ய: ॥ 33॥
முச்யதே ஸர்வபாபேப்⁴யோ தா⁴ரணாத்தஸ்ய ஷண்முக² ।
சதுர்த³ஶாஸ்யோ ருத்³ராக்ஷோ யதி³லப்⁴யேத புத்ரக ॥ 34॥
தா⁴ரயேத்ஸததம் மூர்த்⁴நி தஸ்ய பிண்ட:³ ஶிவஸ்ய து ।
கிம் முநே ப³ஹுநோக்தேந வர்ணநேந புந: புந: ॥ 35॥
பூஜ்யதே ஸந்ததம் தே³வை: ப்ராப்யதே ச பரா க³தி: ।
ருத்³ராக்ஷ ஏக: ஶிரஸா தா⁴ர்யோ ப⁴க்த்யா த்³விஜோத்தமை: ॥ 36॥
ஷட்³விம்ஶத்³பி: ⁴ ஶிரோமாலா பஞ்சாஶத்³த்⁴ரு’த³யேந து ।
கலாக்ஷைர்பா³ஹுவலயே அர்காக்ஷைர்மணிப³ந்த⁴நம் ॥ 37॥
அஷ்டோத்தரஶதைர்மாலா பஞ்சாஶத்³பி: ⁴ ஷடா³நந ।
அத²வா ஸப்தவிம்ஶத்யா க்ரு’த்வா ருத்³ராக்ஷமாலிகாம் ॥ 38॥

தா⁴ரணாத்³வா ஜபாத்³வாபி ஹ்யநந்தம் ப²லமஶ்நுதே ।
அஷ்டோத்தரஶதைர்மாலா ருத்³ராக்ஷைர்தா⁴ர்யதே யதி³ ॥ 39॥
க்ஷணேக்ஷணேऽஶ்வமேத⁴ஸ்ய ப²லம் ப்ராப்நோதி ஷண்முக² ।
த்ரி:ஸப்தகுலமுத்³த்⁴ரு’த்ய ஶிவலோகே மஹீயதே ॥ 40॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாமேகாத³ஶஸ்கந்தே⁴ ருத்³ராக்ஷமாஹாம்யவர்ணநம் நாம சதுர்தோ²ऽத்⁴யாய:
॥ 11.4॥

11.5 பஞ்சமோऽத்⁴யாய: । ருத்³ராக்ஷஜபமாலாவிதா⁴நவர்ணநம் ।
ஈஶ்வர உவாச ।
லக்ஷணம் ஜபமாலாயா: ஶ‍்ரு’ணு வக்ஷ்யாமி ஷண்முக² ।
ருத்³ராக்ஷஸ்ய முக²ம் ப்³ரஹ்மா பி³ந்தூ³ ருத்³ர இதீரித: ॥ 1॥
விஷ்ணு: புச்ச²ம் ப⁴வேச்சைவ போ⁴க³மோக்ஷப²லப்ரத³ம் ।
பஞ்சவிம்ஶதிபி⁴ஶ்சாக்ஷை: பஞ்சவக்த்ரை:ஸகண்டகை: ॥ 2॥
ரக்தவர்ணை:ஸிதைர்மிஶ்ரை: க்ரு’தரந்த்⁴ரவித³ர்பி⁴தை: ।
அக்ஷஸூத்ரம் ப்ரகர்தவ்யம் கோ³புச்ச²வலயாக்ரு’தி ॥ 3॥
வக்த்ரம் வக்த்ரேண ஸம்யோஜ்ய புச்ச²ம் புச்சே²ந யோஜயேத் ।
மேருமூர்த்⁴வமுக²ம் குர்யாத்ததூ³ர்த்⁴வம் நாக³பாஶகம் ॥ 4॥
ஏவம் ஸங்க்³ரதி²தாம் மாலாம் மந்த்ரஸித்³தி⁴ப்ரதா³யிநீம் ।
ப்ரக்ஷால்ய க³ந்த⁴தோயேந பஞ்சக³வ்யேந சோபரி ॥ 5॥
தத: ஶிவாம்ப⁴ஸாऽऽக்ஷால்ய ததோ மந்த்ரக³ணாந்ந்யஸேத் ।
ஸ்ப்ரு’ஷ்ட்வா ஶிவாஸ்த்ரமந்த்ரேண கவசேநாவகு³ண்ட²யேத் ॥ 6॥
மூலமந்த்ரம் ந்யஸேத்பஶ்சாத்பூர்வவத்காரயேத்ததா² ।
ஸத்³யோஜாதாதி³பி: ⁴ ப்ரோக்ஷ்ய யாவத³ஷ்டோத்தரம் ஶதம் ॥ 7॥
மூலமந்த்ரம் ஸமுச்சார்ய ஶுத்³த⁴பூ⁴மௌ நிதா⁴ய ச ।
தஸ்யோபரி ந்யஸேத்ஸாம்ப³ம் ஶிவம் பரமகாரணம் ॥ 8॥
ப்ரதிஷ்டி²தா ப⁴வேந்மாலா ஸர்வகாமப²லப்ரதா³ ।

யஸ்ய தே³வஸ்ய யோ மந்த்ரஸ்தாம் தேநைவாபி⁴பூஜயேத் ॥ 9॥
மூர்த்⁴நி கண்டே²ऽத²வா கர்ணே ந்யஸேத்³வா ஜபமாலிகாம் ।
ருத்³ராக்ஷமாலயா சைவம் ஜப்தவ்யம் நியதாத்மநா ॥ 10॥
கண்டே²மூர்த்⁴நி ஹ்ரு’தி³ ப்ராந்தே கர்ணே பா³ஹுயுகே³ऽத²வா ।
ருத்³ராக்ஷதா⁴ரணம் நித்யம் ப⁴க்த்யா பரமயா யுத: । 11॥
கிமத்ர ப³ஹுநோக்தேந வர்ணநேந புந: புந: ।
ருத்³ராக்ஷதா⁴ரணம் நித்யம் தஸ்மாதே³தத்ப்ரஶஸ்யதே ॥ 12॥
ஸ்நாநே தா³நே ஜபே ஹோமே வைஶ்வதே³வே ஸுரார்சநே ।
ப்ராயஶ்சித்தே ததா² ஶ்ராத்³தே⁴ தீ³க்ஷாகாலே விஶேஷத: ॥ 13॥
அருத்³ராக்ஷத⁴ரோ பூ⁴த்வா யத்கிஞ்சித்கர்ம வைதி³கம் ।
குர்வந்விப்ரஸ்து மோஹேந நரகே பததி த்⁴ருவம் ॥ 14॥
ருத்³ராக்ஷம் தா⁴ரயேந்மூர்த்⁴நி கண்டே²ஸூத்ரே கரேऽத²வா ।
ஸுவர்ணமணிஸம்பி⁴ந்நம் ஶுத்³த⁴ம் நாந்யைர்த்⁴ரு’தம் ஶிவம் ॥ 15॥
நாஶுசிர்தா⁴ரயேத³க்ஷம் ஸதா³ ப⁴க்த்யைவ தா⁴ரயேத் ।
ருத்³ராக்ஷதருஸம்பூ⁴தவாதோத்³பூ⁴தத்ரு’ணாந்யபி ॥ 16॥
புண்யலோகம் க³மிஷ்யந்தி புநராவ்ரு’த்திது³ர்லப⁴ம் ।
ருத்³ராக்ஷம் தா⁴ரயந்பாபம் குர்வந்நபி ச மாநவ: ॥ 17॥
ஸர்வம் தரதி பாப்மாநம் ஜாபா³லஶ்ருதிராஹ ஹி ।
பஶவோ ஹி ச ருத்³ராக்ஷதா⁴ரணாத்³யாந்தி ருத்³ரதாம் ॥ 18॥
கிமு யே தா⁴ரயந்தி ஸ்ம நரா ருத்³ராக்ஷமாலிகாம் ।
ருத்³ராக்ஷ: ஶிரஸா ஹ்யேகோ தா⁴ர்யோ ருத்³ரபரை:ஸதா³ ॥ 19॥
த்⁴வம்ஸநம் ஸர்வது:³கா²நாம் ஸர்வபாபவிமோசநம் ।
வ்யாஹரந்தி ச நாமாநி யே ஶம்போ: ⁴ பரமாத்மந: ॥ 20॥
ருத்³ராக்ஷாலங்க்ரு’தா யே ச தே வை பா⁴க³வதோத்தமா: ।
ருத்³ராக்ஷதா⁴ரணம் கார்யம் ஸர்வஶ்ரேயோऽர்தி²பி⁴ர்ந்ரு’பி:⁴ ॥ 21॥
கர்ணபாஶே ஶிகா²யாம் ச கண்டே²ஹஸ்தே ததோ²த³ரே ।
மஹாதே³வஶ்ச விஷ்ணுஶ்ச ப்³ரஹ்மா தேஷாம் விபூ⁴தய: ॥ 22॥

தே³வாஶ்சாந்யே ததா² ப⁴க்த்யா க²லு ருத்³ராக்ஷதா⁴ரிண: ।
கோ³த்ரர்ஷயஶ்ச ஸர்வேஷாம் கூடஸ்தா²மூலரூபிண: ॥ 23॥
தேஷாம் வம்ஶப்ரஸூதாஶ்ச முநய:ஸகலா அபி ।
ஶ்ரௌதத⁴ர்மபரா: ஶுத்³தா:⁴ க²லு ருத்³ராக்ஷதா⁴ரிண: ॥ 24॥
ஶ்ரத்³தா⁴ ந ஜாயதே ஸாக்ஷாத்³வேத³ஸித்³தே⁴ விமுக்திதே³ ।
ப³ஹூநாம் ஜந்மநாமந்தே மஹாதே³வப்ரஸாத³த: ॥ 25॥
ருத்³ராக்ஷதா⁴ரணே வாஞ்சா²ஸ்வபா⁴வாதே³வ ஜாயதே ।
ருத்³ராக்ஷஸ்ய து மாஹாத்ம்யம் ஜாபா³லைராத³ரேண து ॥ 26॥
பட்²யதே முநிபி: ⁴ ஸர்வைர்மயா புத்ர ததை²வ ச ।
ருத்³ராக்ஷஸ்ய ப²லம் சைவ த்ரிஷு லோகேஷு விஶ்ருதம் ॥ 27॥
ப²லஸ்ய த³ர்ஶநே புண்யம் ஸ்பர்ஶாத்கோடிகு³ணம் ப⁴வேத் ।
ஶதகோடிகு³ணம் புண்யம் தா⁴ரணால்லப⁴தே நர: ॥ 28॥
லக்ஷகோடிஸஹஸ்ராணி லக்ஷகோடிஶதாநி ச ।
ஜபாச்ச லப⁴தே நித்யம் நாத்ர கார்யா விசாரணா ॥ 29॥
ஹஸ்தே சோரஸி கண்டே² ச கர்ணயோர்மஸ்தகே ததா² ।
ருத்³ராக்ஷம் தா⁴ரயேத்³யஸ்து ஸ ருத்³ரோ நாத்ர ஸம்ஶய: ॥ 30॥
அவத்⁴ய:ஸர்வபூ⁴தாநாம் ருத்³ரவத்³தி⁴ சரேத்³பு⁴வி ।
ஸுராணாமஸுராணாம் ச வந்த³நீயோ யதா² ஶிவ: ॥ 31॥
ருத்³ராக்ஷதா⁴ரீ ஸததம் வந்த³நீயஸ்ததா² நரை: ।
உச்சி²ஷ்டோ வா விகர்மஸ்தோ² யுக்தோ வா ஸர்வபாதகை: ॥ 32॥
முச்யதே ஸர்வபாபேப்⁴யோ ருத்³ராக்ஷஸ்ய து தா⁴ரணாத் ।
கண்டே² ருத்³ராக்ஷமாப³த்⁴ய ஶ்வாபி வா ம்ரியதே யதி³ ॥ 33॥
ஸோऽபி முக்திமவாப்நோதி கிம் புநர்மாநுஷோऽபி ஸ: ।
ஜபத்⁴யாநவிஹீநோऽபி ருத்³ராக்ஷம் யதி³ தா⁴ரயேத் ॥ 34॥
ஸர்வபாபவிநிர்முக்த:ஸ யாதி பரமாம் க³திம் ।
ஏகம் வாபி ஹி ருத்³ராக்ஷம் க்ரு’த்வா யத்நேந தா⁴ரயேத் ॥ 35॥
ஏகவிம்ஶதிமுத்³த்⁴ரு’த்ய ருத்³ரலோகே மஹீயதே ।
அத: பரம் ப்ரவக்ஷ்யாமி ருத்³ராக்ஷஸ்ய புநர்விதி⁴ம் ॥ 36॥

இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்ஸம்ஹிதாயாமேகாத³ஶஸ்கந்தே⁴
ருத்³ராக்ஷஜபமாலாவிதா⁴நவர்ணநம் நாம பஞ்சமோऽத்⁴யாய: ॥ 11.5॥

11.6ஷஷ்டோ²ऽத்⁴யாய: । ருத்³ராக்ஷமாஹாத்ம்யே
கு³ணநிதி⁴மோக்ஷவர்ணநம் ।

ஈஶ்வர உவாச ।
மஹாஸேந குஶக்³ரந்தி²புத்ராஜீவாத³ய: பரே ।
ருத்³ராக்ஷஸ்ய து நைகோऽபி கலாமர்ஹதி ஷோட³ஶீம் ॥ 1॥
புருஷாணாம் யதா² விஷ்ணுர்க்³ரஹாணாம் ச யதா² ரவி: ।
நதீ³நாம் து யதா² க³ங்கா³முநீநாம் கஶ்யபோ யதா² ॥ 2॥
உச்சை:ஶ்ரவா யதா²ஶ்வாநாம் தே³வாநாமீஶ்வரோ யதா² ।
தே³வீநாம் து யதா² கௌ³ரீ தத்³வச்ச்²ரேஷ்ட²மித³ம் ப⁴வேத் ॥ 3॥
நாத: பரதரம் ஸ்தோத்ரம் நாத: பரதரம் வ்ரதம் ।
அக்ஷய்யேஷு ச தா³நேஷு ருத்³ராக்ஷஸ்து விஶிஷ்யதே ॥ 4॥
ஶிவப⁴க்தாய ஶாந்தாய த³த்³யாத்³ருத்³ராக்ஷமுத்தமம் ।
தஸ்ய புண்யப²லஸ்யாந்தம் ந சாஹம் வக்துமுத்ஸஹே ॥ 5॥
த்⁴ரு’தருத்³ராக்ஷகண்டா²ய யஸ்த்வந்நம் ஸம்ப்ரயச்ச²தி ।
த்ரிஸப்தகுலமுத்³த்⁴ரு’த்ய ருத்³ரலோகம் ஸ க³ச்ச²தி ॥ 6॥
யஸ்ய பா⁴லே விபூ⁴திர்ந நாங்கே³ ருத்³ராக்ஷதா⁴ரணம் ।
ந ஶம்போ⁴ர்ப⁴வநே பூஜா ஸ விப்ர: ஶ்வபசாத⁴ம: ॥ 7॥
கா²த³ந்மாம்ஸம் பிப³ந்மத்³யம் ஸங்க³ச்ச²ந்நந்த்யஜாநபி ।
பாதகேப்⁴யோ விமுச்யேத ருத்³ராக்ஷம் ஶிரஸி ஸ்தி²தே ॥ 8॥
ஸர்வயஜ்ஞதபோதா³நவேதா³ப்⁴யாஸைஶ்ச யத்ப²லம் ।
தத்ப²லம் லப⁴தே ஸத்³யோ ருத்³ராக்ஷஸ்ய து தா⁴ரணாத் ॥ 9॥
வேதை³ஶ்சதுர்பி⁴ர்யத்புண்யம் புராணபட²நேந ச ।
யத்தீர்த²ஸேவநேநைவ ஸர்வவித்³யாதி³பி⁴ஸ்ததா² ॥ 10॥
தத்புண்யம் லப⁴தே ஸத்³யோ ருத்³ராக்ஷஸ்ய து தா⁴ரணாத் ।

ப்ரயாணகாலே ருத்³ராக்ஷம் ப³ந்த⁴யித்வா ம்ரியேத்³யதி³ ॥ 11॥
ஸ ருத்³ரத்வமவாப்நோதி புநர்ஜந்ம ந வித்³யதே ।
ருத்³ராக்ஷம் தா⁴ரயேத்கண்டே² பா³ஹ்வோர்வா ம்ரியதே யதி³ ॥ 12॥
குலைகவிம்ஶமுத்தார்ய ருத்³ரலோகே வஸேந்நர: ।
ப்³ராஹ்மணோ வாபி சாண்டா³லோ நிர்கு³ண:ஸகு³ணோऽபி ச ॥ 13॥
ப⁴ஸ்மருத்³ராக்ஷதா⁴ரீ ய:ஸ தே³வத்வம் ஶிவம் வ்ரஜேத் ।
ஶுசிர்வாப்யஶுசிர்வாபி ததா²ப⁴க்ஷ்யஸ்ய ப⁴க்ஷக: ॥ 14॥
ம்லேச்சோ² வாப்யத² சாண்டா³லோ யுதோ வா ஸர்வபாதகை: ।
ருத்³ராக்ஷதா⁴ரணாதே³வ ஸ ருத்³ரோ நாத்ர ஸம்ஶய: ॥ 15॥
ஶிரஸா தா⁴ரிதே கோடி: கர்ணயோர்த³ஶகோடய: ।
ஶதகோடிர்க³லே ப³த்³தோ⁴ மூர்த்⁴நி கோடிஸஹஸ்ரகம் ॥ 16॥
அயுதம் சோபவீதே து லக்ஷகோடிர்பு⁴ஜே ஸ்தி²தே ।
மணிப³ந்தே⁴ து ருத்³ராக்ஷோ மோக்ஷஸாத⁴நக: பர: ॥ 17॥
ருத்³ராக்ஷதா⁴ரகோ பூ⁴த்வா யத்கிஞ்சித்கர்ம வைதி³கம் ।
குர்வந்விப்ர:ஸதா³ ப⁴க்த்யா மஹதா³ப்நோதி தத்ப²லம் ॥ 18॥
ருத்³ராக்ஷமாலிகாம் கண்டே² தா⁴ரயேத்³ப⁴க்திவர்ஜித: ।
பாபகர்மா து யோ நித்யம் ஸ முக்த:ஸர்வப³ந்த⁴நாத் ॥ 19॥
ருத்³ராக்ஷார்பிதசேதா யோ ருத்³ராக்ஷஸ்து ந வை த்⁴ரு’த: ।
அஸௌ மாஹேஶ்வரோ லோகே நமஸ்ய:ஸ து லிங்க³வத் ॥ 20॥
அவித்³யோ வா ஸவித்³யோ வா ருத்³ராக்ஷஸ்ய து தா⁴ரணாத் ।
ஶிவலோகம் ப்ரபத்³யேத கீகடே க³ர்த³போ⁴ யதா² ॥ 21॥
ஸ்கந்த³ உவாச ।
ருத்³ராக்ஷாந்ஸந்த³தே⁴ தே³வ க³ர்த³ப: ⁴ கேந ஹேதுநா ।
கீகடே கேந வா த³த்தஸ்தத்³ப்³ரூஹி பரமேஶ்வர ॥ 22॥
ஶ்ரீப⁴க³வாநுவாச ।
ஶ‍்ரு’ணு புத்ர புராவ்ரு’த்தம் க³ர்த³போ⁴ விந்த்⁴யபர்வதே ।
த⁴த்தே ருத்³ராக்ஷபா⁴ரம் து வாஹித: பதி²கேந து ॥ 23॥
ஶ்ராந்தோऽஸமர்த²ஸ்தத்³பா⁴ரம் வோடு⁴ம் பதிதவாந்பு⁴வி ।

ப்ராணைஸ்த்வக்தஸ்த்ரிநேத்ரஸ்து ஶூலபாணிர்மஹேஶ்வர: ॥ 24॥
மத்ப்ரஸாதா³ந்மஹாஸேந மத³ந்திகமுபாக³த: ।
யாவத்³வக்த்ரஸ்ய ஸங்க்²யாநம் ருத்³ராக்ஷாணாம் ஸுது³ர்லப⁴ம் ॥ 25॥
தாவத்³யுக³ஸஹஸ்ராணி ஶிவலோகே மஹீயதே ।
ஸ்வஶிஷ்யேப்⁴யஸ்து வக்தவ்யம் நாஶிஷ்யேப்⁴ய: கதா³சந ॥ 26॥
அப⁴க்தேப்⁴யோऽபி மூர்கே²ப்⁴ய: கதா³சிந்ந ப்ரகாஶயேத் ।
அப⁴க்தோ வாஸ்து ப⁴க்தோ வா நீசோ நீசதரோऽபி வா ॥ 27॥
ருத்³ராக்ஷாந்தா⁴ரயேத்³யஸ்து முச்யதே ஸர்வபாதகை: ।
ருத்³ராக்ஷதா⁴ரணம் புண்யம் கேந வா ஸத்³ரு’ஶம் ப⁴வேத் ॥ 28॥
மஹாவ்ரதமித³ம் ப்ராஹுர்முநயஸ்தத்த்வத³ர்ஶிந: ।
ஸஹஸ்ரம் தா⁴ரயேத்³யஸ்து ருத்³ராக்ஷாணாம் த்⁴ரு’தவ்ரத: ॥ 29॥
தம் நமந்தி ஸுரா:ஸர்வே யதா² ருத்³ரஸ்ததை²வ ஸ: ।
அபா⁴வே து ஸஹஸ்ரஸ்ய பா³ஹ்வோ: ஷோட³ஶ ஷோட³ஶ ॥ 30॥
ஏகம் ஶிகா²யாம் கரயோர்த்³வாத³ஶ த்³வாத³ஶைவ து ।
த்³வாத்ரிம்ஶத்கண்ட²தே³ஶே து சத்வாரிம்ஶச்ச மஸ்தகே ॥ 31॥
ஏகைகம் கர்ணயோ:ஷட் ஷட் வக்ஷஸ்யஷ்டோத்தரம் ஶதம் ।
யோ தா⁴ரயதி ருத்³ராக்ஷாந் ருத்³ரவத்ஸ து பூஜ்யதே ॥ 32॥
முக்தாப்ரவாலஸ்கடிகரௌப்யவைதூ³ர்யகாஞ்சநை: ।
ஸமேதாந்தா⁴ரயேத்³யஸ்து ருத்³ராக்ஷாந்ஸ ஶிவோ ப⁴வேத் ॥ 33॥
கேவலாநபி ருத்³ராக்ஷாந்யத்³யாலஸ்யாத்³பி³ப⁴ர்தி ய: ।
தம் ந ஸ்ப்ரு’ஶந்தி பாபாநி தமாம்ஸீவ விபா⁴வஸும் ॥ 34॥
ருத்³ராக்ஷமாலயா மந்த்ரோ ஜப்தோऽநந்தப²லப்ரத:³ ।
யஸ்யாங்கே³ நாஸ்தி ருத்³ராக்ஷ ஏகோऽபி ப³ஹுபுண்யத:³ ॥ 35॥
தஸ்ய ஜந்ம நிரர்த²ம் ஸ்யாத்த்ரிபுண்ட்³ரரஹிதம் யதா² ।
ருத்³ராக்ஷம் மஸ்தகே த்⁴ரு’த்வா ஶிர:ஸ்நாநம் கரோதி ய: ॥ 36॥
க³ங்கா³ஸ்நாநப²லம் தஸ்ய ஜாயதே நாத்ர ஸம்ஶய: ।
ஏகவக்த்ர: பஞ்சவக்த்ர ஏகாத³ஶமுகா:² பரே ॥ 37॥

சதுர்த³ஶமுகா:² கேசித்³ருத்³ராக்ஷா லோகபூஜிதா: ।
ப⁴க்த்யா ஸம்பூஜ்யதே நித்யம் ருத்³ராக்ஷ: ஶங்கராத்மக: ॥ 38॥
த³ரித்³ரம் வாபி புருஷம் ராஜாநம் குருதே பு⁴வி ।
அத்ர தே கத²யிஷ்யாமி புராணம் மதமுத்தமம் ॥ 39॥
கோஸலேஷு த்³விஜ: கஶ்சித்³கி³ரிநாத²இதி ஶ்ருத: ।
மஹாத⁴நீ ச த⁴ர்மாத்மா வேத³வேதா³ங்க³பாரக:³ ॥ 40॥
யஜ்ஞக்ரு’த்³தீ³க்ஷிதஸ்தஸ்ய தநய:ஸுந்த³ராக்ரு’தி: ।
நாம்நா கு³ணநிதி:⁴ க்²யாதஸ்தருண: காமஸுந்த³ர: ॥ 41॥
கு³ரோ:ஸுதி⁴ஷணஸ்யாத² பத்நீம் முக்தாவளீமத² ।
மோஹயாமாஸ ரூபேண யௌவநேந மதே³ந ச ॥ 42॥
ஸங்க³தஸ்து தயா ஸார்த⁴ம் கஞ்சித்காலம் ததோ பி⁴யா ।
விஷம் த³தௌ³ ச கு³ரவே யேபே⁴ பஶ்சாத்து நிர்ப⁴ய: ॥ 43॥
யதா³ மாதா பிதா கர்ம கிஞ்சிஜ்ஜாநாதி யத்க்ஷணே ।
மாதரம் பிதரம் சாபி மாரயாமாஸ தத்³விஷாத் ॥ 44॥
நாநாவிலாஸபோ⁴கை³ஶ்ச ஜாதே த்³ரவ்யவ்யயே தத: ।
ப்³ராஹ்மணாநாம் க்³ரு’ஹே சௌர்யம் சகார ஸ ததா³ க²ல: ॥ 45॥
ஸுராபாநமதோ³ந்மத்தஸ்ததா³ ஜ்ஞாதிப³ஹிஷ்க்ரு’த: ।
க்³ராமாந்நிஷ்காஸித:ஸர்வைஸ்ததா³ ஸோऽபூ⁴த்³வநேசர: ॥ 46॥
முக்தாவள்யா தயா ஸார்த⁴ம் ஜகா³ம க³ஹநம் வநம் ।
மார்கே³ஸ்தி²தோ த்³ரவ்யலோபா⁴ஜ்ஜகா⁴ந ப்³ராஹ்மணாந்ப³ஹூந் ॥ 47॥
ஏவம் ப³ஹுக³தே காலே மமார ஸ ததா³த⁴ம: ।
நேதும் தம் யமதூ³தாஶ்ச ஸமாஜக்³மு:ஸஹஸ்ரஶ: ॥ 48॥
ஶிவலோகாச்சி²வக³ணாஸ்ததை²வ ச ஸமாக³தா: ।
தயோ: பரஸ்பரம் வாதோ³ ப³பூ⁴வ கி³ரிஜாஸுத ॥ 49॥
யமதூ³தாஸ்ததா³ ப்ரோசு: புண்யமஸ்ய கிமஸ்தி ஹி ।
ப்³ருவந்து ஸேவகா: ஶம்போ⁴ர்யத்³யேநம் நேதுமிச்ச²த² ॥ 50॥
ஶிவதூ³தாஸ்ததா³ ப்ரோசுரயம் யஸ்மிந்ஸ்த²லே ம்ரு’த: ।
த³ஶஹஸ்தாத³தோ⁴ பூ⁴மே ருத்³ராக்ஷஸ்தத்ர சாஸ்தி ஹி ॥ 51॥

தத்ப்ரபா⁴வேண ஹே தூ³தா நேஷ்யாம: ஶிவஸந்நிதி⁴ம் ।
ததோ விமாநமாருஹ்ய தி³வ்யரூபத⁴ரோ த்³விஜ: ॥ 52॥
க³தோ கு³ணநிதி⁴ர்தூ³தை:ஸஹித: ஶங்கராலயம் ।
இதி ருத்³ராக்ஷமாஹாத்ம்யம் கதி²தம் தவ ஸுவ்ரத ॥ 53॥
ஏவம் ருத்³ராக்ஷமஹிமா ஸமாஸாத்கதி²தோ மயா ।
ஸர்வபாபக்ஷயகரோ மஹாபுண்யப²லப்ரத:³ ॥ 54॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாமேகாத³ஶஸ்கந்தே⁴ ருத்³ராக்ஷமாஹாத்ம்யே
கு³ணநிதி⁴மோக்ஷவர்ணநம் நாம ஷஷ்டோ²ऽத்⁴யாய: ॥ 11.6॥

11.7ஸப்தமோऽத்⁴யாய: । ருத்³ராக்ஷமாஹாத்ம்யவர்ணநம் ।
ஶ்ரீநாராயண உவாச ।
ஏவம் நாரத³ஷட்³வக்த்ரோ கி³ரிஶேந விபோ³தி⁴த: ।
ருத்³ராக்ஷமஹிமாநம் ச ஜ்ஞாத்வாஸீத்ஸ க்ரு’தார்த²க: ॥ 1॥
இத்த²ம் பூ⁴தாநுபா⁴வோऽயம் ருத்³ராக்ஷோ வர்ணிதோ மயா ।
ஸதா³சாரப்ரஸங்கே³ந ஶ‍்ரு’ணு சாந்யத்ஸமாஹித: ॥ 2॥
யதா² ருத்³ராக்ஷமஹிமா வர்ணிதோऽநந்தபுண்யத:³ ।
லக்ஷணம் மந்த்ரவிந்யாஸம் ததா²ஹம் வர்ணயாமி தே ॥ 3॥
லக்ஷம் து த³ர்ஶநாத்யுண்யம் கோடிஸ்தத்ஸ்பர்ஶநாத்³ப⁴வேத் ।
தஸ்ய கோடிகு³ணம் புண்யம் லப⁴தே தா⁴ரணாந்நர: ॥ 4॥
லக்ஷகோடிஸஹஸ்ராணி லக்ஷகோடிஶதாநி ச ।
தஜ்ஜபால்லப⁴தே புண்யம் நரோ ருத்³ராக்ஷதா⁴ரணாத் ॥ 5॥
ருத்³ராக்ஷாணாம் து ப⁴த்³ராக்ஷதா⁴ரணாத்ஸ்யாந்மஹாப²லம் ।
தா⁴த்ரீப²லப்ரமாணம் யச்ச்²ரேஷ்ட²மேதது³தா³ஹ்ரு’தம் ॥ 6॥
ப³த³ரீப²லமாத்ரம் து ப்ரோச்யதே மத்⁴யமம் பு³தை: ⁴ ।
அத⁴மம் சணமாத்ரம் ஸ்யாத்ப்ரதிஜ்ஞைஷா மயோதி³தா ॥ 7॥
ப்³ராஹ்மணா:க்ஷத்ரியா வைஶ்யா: ஶூத்³ராஶ்சேதி ஶிவாஜ்ஞயா ।

வ்ரு’க்ஷா ஜாதா: ப்ரு’தி²வ்யாம் து தஜ்ஜாதீயா: ஶுபா⁴க்ஷகா: ॥ 8॥
ஶ்வேதாஸ்து ப்³ராஹ்மணா ஜ்ஞேயா:க்ஷத்ரியா ரக்தவர்ணகா: ।
பீதா வைஶ்யாஸ்து விஜ்ஞேயா: க்ரு’ஷ்ணா: ஶூத்³ரா: ப்ரகீர்திதா: ॥ 9॥
ப்³ராஹ்மணோ பி³ப்⁴ரு’யாச்ச்²வேதாந் ரக்தாந் ராஜா து தா⁴ரயேத் ।
பீதாந்வைஶ்யஸ்து பி³ப்⁴ரு’யாத்க்ரு’ஷ்ணாந் ஶூத்³ரஸ்து தா⁴ரயேத் ॥ 10॥
ஸமா:ஸ்நிக்³தா⁴ த்³ரு’டா⁴ஸ்தத்³வத்கண்டகை:ஸம்யுதா: ஶுபா: ⁴ ।
க்ரு’மித³ஷ்டாஞ்சி²ந்நபி⁴ந்நாந்கண்டகைரஹிதாம்ஸ்ததா² ॥ 11॥
வ்ரணயுக்தாநாவ்ரு’தாம்ஶ்ச ஷட்³ருத்³ராக்ஷாம்ஸ்து வர்ஜயேத் ।
ஸ்வயமேவ க்ரு’தத்³வாரோ ருத்³ராக்ஷ:ஸ்யாதி³ஹோத்தம: ॥ 12॥
யத்து பௌருஷயத்நேந க்ரு’தம் தந்மத்⁴யமம் ப⁴வேத் ।
ஸமாந்ஸ்நிக்³தா⁴ந்த்³ரு’டா⁴ந்வ்ரு’த்தாந்க்ஷௌமஸூத்ரேண தா⁴ரயேத் ॥ 13॥
ஸர்வகா³த்ரேஷு ஸாம்யேந ஸமாநாதிவிலக்ஷணா ।
நிர்க⁴ர்ஷே ஹேமலேகா²பா⁴ யத்ர லேகா² ப்ரத்³ரு’ஶ்யதே ॥ 14॥
தத³க்ஷமுத்தமம் வித்³யாத்ஸ தா⁴ர்ய: ஶிவபூஜகை: ।
ஶிகா²யாமேகருத்³ராக்ஷம் த்ரிம்ஶத்³வை ஶிரஸா வஹேத் ॥ 15॥
ஷட்த்ரிம்ஶச்ச க³லே தா⁴ர்யா பா³ஹ்வோ: ஷோட³ஶ ஷோட³ஶ ।
மணிப³ந்தே⁴ த்³வாத³ஶாக்ஷாந்ஸ்கந்தே⁴ பஞ்சாஶதம் ப⁴வேத் ॥ 16॥
அஷ்டோத்தரஶதைர்மாலோபவீதம் ச ப்ரகல்பயேத் ।
த்³விஸரம் த்ரிஸரம் வாபி பி³ப்⁴ரு’யாத்கண்ட²தே³ஶத: ॥ 17॥
குண்ட³லே முகுடே சைவ கர்ணிகாஹாரகேஷு ச ।
கேயூரே கடகே சைவ குக்ஷிவம்ஶே ததை²வ ச ॥ 18॥
ஸுப்தே பீதே ஸர்வகாலம் ருத்³ராக்ஷம் தா⁴ரயேந்நர: ।
த்ரிஶதம் த்வத⁴மம் பஞ்சஶதம் மத்⁴யமமுச்யதே ॥ 19॥
ஸஹஸ்ரமுத்தமம் ப்ரோக்தம் சைவம் பே⁴தே³ந தா⁴ரயேத் ।
ஶிரஸீஶாநமந்த்ரேண கர்ணே தத்புருஷேண ச ॥ 20॥
அகோ⁴ரேண லலாடே து தேநைவ ஹ்ரு’த³யேऽபி ச ।
அகோ⁴ரபீ³ஜமந்த்ரேண கரயோர்தா⁴ரயேத்புந: ॥ 21॥

பஞ்சாஶத³க்ஷக்³ரதி²தாம் வாமதே³வேந சோத³ரே ।
பஞ்சப்³ரஹ்மபி⁴ரங்கை³ஶ்சாப்யேவம் ருத்³ராக்ஷதா⁴ரணம் ॥ 22॥
க்³ரதி²தாந்மூலமந்த்ரேண ஸர்வாநக்ஷாம்ஸ்து தா⁴ரயேத் ।
ஏகவக்த்ரஸ்து ருத்³ராக்ஷ: பரதத்த்வப்ரகாஶக: ॥ 23॥
பரதத்த்வதா⁴ரணாச்ச ஜாயதே தத்ப்ரகாஶநம் ।
த்³விவக்த்ரஸ்து முநிஶ்ரேஷ்ட²அர்த⁴நாரீஶ்வரோ ப⁴வேத் ॥ 24॥
தா⁴ரணாத³ர்த⁴நாரீஶ: ப்ரீயதே தஸ்ய நித்யஶ: ।
த்ரிவக்த்ரஸ்த்வநல:ஸாக்ஷாத்ஸ்த்ரீஹத்யாம் த³ஹதி க்ஷணாத் ॥ 25॥
த்ரிமுக²ஶ்சைவ ருத்³ராக்ஷோऽப்யக்³நித்ரயஸ்வரூபக: ।
தத்³தா⁴ரணாச்ச ஹுதபு⁴க் தஸ்ய துஷ்யதி நித்யஶ: ॥ 26॥
சதுர்முக²ஸ்து ருத்³ராக்ஷ: பிதாமஹஸ்வரூபக: ।
தத்³தா⁴ரணாந்மஹாஶ்ரீமாந்மஹதா³ரோக்³யமுத்தமம் ॥ 27॥
மஹதீ ஜ்ஞாநஸம்பத்தி: ஶுத்³த⁴யே தா⁴ரயேந்நர: ।
பஞ்சமுக²ஸ்து ருத்³ராக்ஷ: பஞ்சப்³ரஹ்மஸ்வரூபக: ॥ 28॥
தஸ்ய தா⁴ரணமாத்ரேண ஸந்துஷ்யதி மஹேஶ்வர: ।
ஷட்³வக்த்ரஶ்சைவ ருத்³ராக்ஷ: கார்திகேயாதி⁴தை³வத: ॥ 29॥
விநாயகம் சாபி தே³வம் ப்ரவத³ந்தி மநீஷிண: ।
ஸப்தவக்த்ரஸ்து ருத்³ராக்ஷ:ஸப்தமாத்ராதி⁴தை³வத: ॥ 30॥
ஸப்தாஶ்வதை³வதஶ்சைவ முநிஸப்தகதை³வத: ।
தத்³தா⁴ரணாந்மஹாஶ்ரீ:ஸ்யாந்மஹதா³ரோக்³யமுத்தமம் ॥ 31॥
மஹதீ ஜ்ஞாநஸம்பத்தி: ஶுசிர்வை தா⁴ரயேந்நர: ।
அஷ்டவக்த்ரஸ்து ருத்³ராக்ஷோऽப்யஷ்டமாத்ராதி⁴தை³வத: ॥ 32॥
வஸ்வஷ்டகப்ரீதிகரோ க³ங்கா³ப்ரீதிகர: ஶுப: ⁴ ।
தத்³தா⁴ரணாதி³மே ப்ரீதா ப⁴வேயு:ஸத்யவாதி³ந: ॥ 33॥
நவவக்த்ரஸ்து ருத்³ராக்ஷோ யமதே³வ உதா³ஹ்ரு’த: ।
தத்³தா⁴ரணாத்³யமப⁴யம் ந ப⁴வத்யேவ ஸர்வதா² ॥ 34॥
த³ஶவக்த்ரஸ்து ருத்³ராக்ஷோ த³ஶாஶாதை³வத:ஸ்ம்ரு’த: ।
த³ஶாஶாப்ரீதிஜநகோ தா⁴ரணே நாத்ர ஸம்ஶய: ॥ 35॥

ஏகாத³ஶமுக²ஸ்த்வக்ஷோ ருத்³ரைகாத³ஶதை³வத: ।
தமிந்த்³ரதை³வதம் சாஹு:ஸதா³ ஸௌக்²யவிவர்த⁴நம் ॥ 36॥
ருத்³ராக்ஷோ த்³வாத³ஶமுகோ² மஹாவிஷ்ணுஸ்வரூபக: ।
த்³வாத³ஶாதி³த்யதை³வஶ்ச பி³ப⁴ர்த்யேவ ஹி தத்பர: ॥ 37॥
த்ரயோத³ஶமுக²ஶ்சாக்ஷ: காமத:³ஸித்³தி⁴த:³ ஶுப: ⁴ ।
தஸ்ய தா⁴ரணமாத்ரேண காமதே³வ: ப்ரஸீத³தி ॥ 38॥
சதுர்த³ஶமுக²ஶ்சாக்ஷோ ருத்³ரநேத்ரஸமுத்³ப⁴வ: ।
ஸர்வவ்யாதி⁴ஹரஶ்சைவ ஸர்வாரோக்³யப்ரதா³யக: ॥ 39॥
மத்³யம் மாம்ஸம் ச லஶுநம் பலாண்டு³ம் ஶிக்³ருமேவ ச ।
ஶ்லேஷ்மாதகம் விட்³வராஹம் ப⁴க்ஷணே வர்ஜயேத்தத: ॥ 40॥
க்³ரஹணே விஷுவே சைவ ஸங்க்ரமே த்வயநே ததா² ।
த³ர்ஶே ச பௌர்ணமாஸே ச புண்யேஷு தி³வஸேஷ்வபி ।
ருத்³ராக்ஷதா⁴ரணாத்ஸத்³ய:ஸர்வபாபை: ப்ரமுச்யதே ॥ 41॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாமேகாத³ஶஸ்கந்தே⁴
ருத்³ராக்ஷமாஹாத்ம்யவர்ணநம் நாம ஸப்தமோऽத்⁴யாய: ॥ 11.7॥

11.8அஷ்டமோऽத்⁴யாய: । பூ⁴தஶுத்³தி⁴வர்ணநம் ।
ஶ்ரீநாராயண உவாச ।
பூ⁴தஶுத்³தி⁴ப்ரகாரம் ச கத²யாமி மஹாமுநே ।
மூலாதா⁴ராத்ஸமுத்தா²ய குண்ட³லீம் பரதே³வதாம் ॥ 1॥
ஸுஷும்ணாமார்க³மாஶ்ரித்ய ப்³ரஹ்மரந்த்⁴ரக³தாம் ஸ்மரேத் ।
ஜீவம் ப்³ரஹ்மணி ஸம்யோஜ்ய ஹம்ஸமந்த்ரேண ஸாத⁴க: ॥ 2॥
பாதா³தி³ஜாநுபர்யந்தம் சதுஷ்கோணம் ஸவஜ்ரகம் ।
லம் பீ³ஜாக்²யம் ஸ்வர்ணவர்ணம் ஸ்மரேத³வநிமண்ட³லம் ॥ 3॥
ஜாந்வாத்³யாநாபி⁴சந்த்³ரார்த⁴நிப⁴ம் பத்³மத்³வயாங்கிதம் ।
வம் பீ³ஜயுக்தம் ஶ்வேதாப⁴மம்ப⁴ஸோ மண்ட³லம் ஸ்மரேத் ॥ 4॥

நாபே⁴ர்ஹ்ரு’த³யபர்யந்தம் த்ரிகோணம் ஸ்வஸ்திகாந்விதம் ।
ரம் பீ³ஜேந யுதம் ரக்தம் ஸ்மரேத்பாவகமண்ட³லம் ॥ 5॥
ஹ்ரு’தோ³ பூ⁴மத்⁴யபர்யந்தம் வ்ரு’த்தம் ஷட்³பி³ந்து³லாஞ்சி²தம் ।
யம் பீ³ஜயுக்தம் தூ⁴ம்ராப⁴ம் நப⁴ஸ்வந்மண்ட³லம் ஸ்மரேத் ॥ 6॥
ஆப்³ரஹ்மரந்த்⁴ரம் ப்⁴ரூமத்⁴யாத்³வ்ரு’த்தம் ஸ்வச்ச²ம் மநோஹரம் ।
ஹம் பீ³ஜயுக்தமாகாஶமண்ட³லம் ச விசிந்தயேத் ॥ 7॥
ஏவம் பூ⁴தாநி ஸஞ்சிந்த்ய ப்ரத்யேகம் ஸம்விலாபயேத் ।
பு⁴வம் ஜலே ஜலம் வஹ்நௌ வஹ்நிம் வாயௌ நப⁴ஸ்யமும் ॥ 8॥
விலாப்ய க²மஹங்காரே மஹத்தத்த்வேऽப்யஹங்க்ரு’திம் ।
மஹாந்தம் ப்ரக்ரு’தௌ மாயாமாத்மநி ப்ரவிலாபயேத் ॥ 9॥
ஶுத்³த⁴ஸம்விந்மயோ பூ⁴த்வா சிந்தயேத்பாபபூருஷம் ।
வாமகுக்ஷிஸ்தி²தம் க்ரு’ஷ்ணமங்கு³ஷ்ட²பரிமாணகம் ॥ 10॥
ப்³ரஹ்மஹத்யாஶிரோயுக்தம் கநகஸ்தேயபா³ஹுகம் ।
மதி³ராபாநஹ்ரு’த³யம் கு³ருதல்பகடீயுதம் ॥ 11॥
தத்ஸம்ஸர்கி³பத³த்³வந்த்³வமுபபாதகமஸ்தகம் ।
க²ட்³க³சர்மத⁴ரம் க்ரு’ஷ்ணமதோ⁴வக்த்ரம் ஸுது:³ஸஹம் ॥ 12॥
வாயுபீ³ஜம் ஸ்மரந்வாயும் ஸம்பூர்யைநம் விஶோஷயேத் ।
ஸ்வஶரீரயுதம் மந்த்ரோ வஹ்நிபீ³ஜேந நிர்த³ஹேத் ॥ 13॥
கும்ப⁴கே பரிஜப்தேந தத: பாபநரோத்³ப⁴வம் ।
ப³ஹிர்ப⁴ஸ்ம ஸமுத்ஸார்ய வாயுபீ³ஜேந ரேசயேத் ॥ 14॥
ஸுதா⁴பீ³ஜேந தே³ஹோத்த²ம் ப⁴ஸ்ம ஸம்ப்லாவயேத்ஸுதீ:⁴ ।
பூ⁴பீ³ஜேந க⁴நீக்ரு’த்ய ப⁴ஸ்ம தத்கநகாண்ட³வத் ॥ 15॥
விஶுத்³த⁴முகுராகாரம் ஜபந்பீ³ஜம் விஹாயஸ: ।
மூர்தா⁴தி³பாத³பர்யந்தாந்யங்கா³நி ரசயேத்ஸுதீ:⁴ ॥ 16॥
ஆகாஶாதீ³நி பூ⁴தாநி புநருத்பாத³யேச்சித: ।
ஸோऽஹம் மந்த்ரேண சாத்மாநமாநயேத்³த்⁴ரு’த³யாம்பு³ஜே ॥ 17॥
குண்ட³லீஜீவமாதா³ய பரஸங்கா³த்ஸுதா⁴மயம் ।
ஸம்ஸ்தா²ப்ய ஹ்ரு’த³யாம்போ⁴ஜே மூலாதா⁴ரக³தாம் ஸ்மரேத் ॥ 18॥

ரக்தாம்போ⁴தி⁴ஸ்த²போதோல்லஸத³ருண-

ஸரோஜாதி⁴ரூடா⁴ கராப்³ஜை:
ஶூலம் கோத³ண்ட³மிக்ஷூத்³ப⁴வமணிகு³ண-

மப்யங்குஶம் பஞ்சபா³ணாந் ।
பி³ப்⁴ராணாஸ்ரு’க்கபாலம் த்ரிநயந-
லஸிதா பீநவக்ஷோருஹாட்⁴யா
தே³வீ பா³லார்கவர்ணா ப⁴வது
ஸுக²கரீ ப்ராணஶக்தி: பரா ந: ॥ 19॥
ஏவம் த்⁴யாத்வா ப்ராணஶக்திம் பரமாத்மஸ்வரூபிணீம் ।
விபூ⁴திதா⁴ரணம் கார்யம் ஸர்வாதி⁴க்ரு’திஸித்³த⁴யே ॥ 20॥
விபூ⁴தேர்விஸ்தரம் வக்ஷ்யே தா⁴ரணே ச மஹாப²லம் ।
ஶ்ருதிஸ்ம்ரு’திப்ரமாணோக்தம் ப⁴ஸ்மதா⁴ரணமுத்தமம் ॥ 21॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாமேகாத³ஶஸ்கந்தே⁴ பூ⁴தஶுத்³தி⁴வர்ணநம் நாமாஷ்டமோऽத்⁴யாய: ॥
11.8॥

11.9 நவமோऽத்⁴யாய: । ஸஶிரோவ்ரதம் த்ரிபுண்ட³தா⁴ரணவர்ணநம் ।
ஶ்ரீநாராயண உவாச ।
இத³ம் ஶிரோவ்ரதம் சீர்ணம் விதி⁴வத்³யைர்த்³விஜாதிபி: ⁴ ।
தேஷாமேவ பராம் வித்³யாம் வதே³த³ஜ்ஞாநபா³தி⁴காம் ॥ 1॥
விதி⁴வச்ச்²ரத்³த⁴யா ஸார்த⁴ம் ந சீர்ணம் யை: ஶிரோவ்ரதம் ।
ஶ்ரௌதஸ்மார்தஸமாசாரஸ்தேஷாமநுபகாரக: ॥ 2॥
ஶிரோவ்ரதஸமாசாராதே³வ ப்³ரஹ்மாதி³தே³வதா: ।
தே³வதா அப⁴வந்வித்³வந் க²லு நாந்யேந ஹேதுநா ॥ 3॥
ஶிரோவ்ரதஸ்ய மாஹாத்ம்யம் பூர்வை: பூர்வதரம் க்ரு’தம் ।
ப்³ரஹ்மா விஷ்ணுஶ்ச ருத்³ரஶ்ச தே³வதா:ஸகலா அபி ॥ 4॥
ஸர்வபாதகயுக்தோऽபி முச்யதே ஸர்வபாதகை: ।
ஶிரோவ்ரதமித³ம் யேந சரிதம் விதி⁴வத்³பு³தை: ⁴ ॥ 5॥

ஶிரோவ்ரதமித³ம் நாம ஶிரஸ்யாத²ர்வணஶ்ருதே: ।
யது³க்தம் தத்³தி⁴ நைவாந்யத்தத்து புண்யேந லப்⁴யதே ॥ 6॥
ஶாகா²பே⁴தே³ஷு நாமாநி வ்ரதஸ்யாஸ்ய விபே⁴த³த: ।
பட்²யந்தே முநிஶார்தூ³ல ஶாகா²ஸ்வேகவ்ரதம் ஹி தத் ॥ 7॥
ஸர்வஶாகா²ஸு வஸ்த்வேகம் ஶிவாக்²யம் ஸத்யசித்³க⁴நம் ।
ததா² தத்³விஷயம் ஜ்ஞாநம் ததை²வ ச ஶிரோதவ்ரதம் ॥ 8॥
ஶிரோவ்ரதவிஹீநஸ்து ஸர்வத⁴ர்மவிவர்ஜித: ।
அபி ஸர்வாஸு வித்³யாஸு ஸோऽதி⁴காரீ ந ஸம்ஶய: ॥ 9॥
ஶிரோவ்ரதமித³ம் கார்யம் பாபகாந்தாரதா³ஹகம் ।
ஸாத⁴நம் ஸர்வவித்³யாநாம் யதஸ்தத்ஸம்யகா³சரேத் ॥ 10॥
ஶ்ருதிராத²ர்வணீ ஸூக்ஷ்மா ஸூக்ஷ்மார்த²ஸ்ய ப்ரகாஶிநீ ।
யது³வாச வ்ரதம் ப்ரீத்யா தந்நித்யம் ஸம்யகா³சரேத் ॥ 11॥
அக்³நிரித்யாதி³பி⁴ர்மந்த்ரை:ஷட்³பி: ⁴ ஶுத்³தே⁴ந ப⁴ஸ்மநா ।
ஸர்வாங்கோ³த்³தூ⁴லநம் குர்யாச்சி²ரோவ்ரதஸமாஹ்வயம் ॥ 12॥
ஏதச்சி²ரோவ்ரதம் குர்யாத்ஸந்த்⁴யாகாலேஷு ஸாத³ரம் ।
யாவத்³வித்³யோத³யஸ்தாவத்தஸ்ய வித்³யா க²லூத்தமா ॥ 13॥
த்³வாத³ஶாப்³த³மதா²ப்³த³ம் வா தத³ர்த⁴ம் ச தத³ர்த⁴கம் ।
ப்ரகுர்யாத்³த்³வாத³ஶாஹம் வா ஸங்கல்பேந ஶிரோவ்ரதம் ॥ 14॥
ஶிரோவ்ரதேந ய:ஸ்நாதஸ்தம் து நோபதி³ஶேத்து ய: ।
தஸ்ய வித்³யா விநஷ்டா ஸ்யாந்நிர்க்⁴ரு’ண:ஸ கு³ரு: க²லு ॥ 15॥
ப்³ரஹ்மவித்³யாகு³ரு:ஸாக்ஷாந்முநி: காருணிக: க²லு ।
யதா²ஸர்வேஶ்வர:ஶ்ரீமாந்ம்ரு’து:³ காருணிக: க²லு ॥ 16॥
ஜந்மாந்தரஸஹஸ்ரேஷு நரா யே த⁴ர்மசாரிண: ।
தேஷாமேவ க²லு ஶ்ரத்³தா⁴ ஜாயதே ந கதா³சந ॥ 17॥
ப்ரத்யுதாஜ்ஞாநபா³ஹுல்யாத்³த்³வேஷ ஏவ விஜாயதே ।
அத: ப்ரத்³வேஷயுக்தஸ்ய ந ப⁴வேதா³த்மவேத³நம் ॥ 18॥
ப்³ரஹ்மவித்³யோபதே³ஶஸ்ய ஸாக்ஷாதே³வாதி⁴காரிண: ।
த ஏவ நேதரே வித்³வந் யே து ஸ்நாதா: ஶிரோவ்ரதை: ॥ 19॥

வ்ரதம் பாஶுபதம் சீர்ணம் யைர்த்³விஜைராத³ரேண து ।
தேஷாமேவோபதே³ஷ்டவ்யமிதி வேதா³நுஶாஸநம் ॥ 20॥
ய: பஶுஸ்தத்பஶுத்வம் ச வ்ரதேநாநேந ஸந்த்யஜேத் ।
தாந்ஹத்வா ந ஸ பாபீயாந்ப⁴வேத்³வேதா³ந்தநிஶ்சய: ॥ 21॥
த்ரிபுண்ட்³ரதா⁴ரணம் ப்ரோக்தம் ஜாபா³லைராத³ரேண து ।
த்ரியம்ப³கேந மந்த்ரேண ஸதாரேண ஶிவேந ச ॥ 22॥
த்ரிபுண்ட்³ரம் தா⁴ரயேந்நித்யம் க³ஹஸ்தா²ஶ்ரமமாஶ்ரித: ।
ஓங்காரேண த்ரிருக்தேந ஸஹம்ஸேந த்ரிபுண்ட்³ரகம் ॥ 23॥
தா⁴ரயேத்³பி⁴க்ஷுகோ நித்யமிதி ஜாபா³லிகீ ஶ்ருதி: ।
த்ரியம்ப³கேந மந்த்ரேண ப்ரணவேந ஶிவேந ச ॥ 24॥
க்³ரு’ஹஸ்த²ஶ்ச வாநப்ரஸ்தோ² தா⁴ரயேச்ச த்ரிபுண்ட்³ரகம் ।
மேதா⁴வீத்யாதி³நா வாபி ப்³ரஹ்மசாரீ தி³நே தி³நே ॥ 25॥
ப⁴ஸ்மநா ஸஜலேநாபி தா⁴ரயேச்ச த்ரிபுண்ட்³ரகம் ।
ப்³ராஹ்மணோ விதி⁴நோத்பந்நஸ்த்ரிபுண்ட்³ரப⁴ஸ்மநைவ து ॥ 26॥
லலாடே தா⁴ரயேந்நித்யம் திர்யக்³ப⁴ஸ்மாவகு³ண்ட²நம் ।
(மஹாதே³வஸ்ய ஸம்ப³ந்தா⁴த்தத்³த⁴ர்மேऽப்யஸ்தி ஸங்க³தி: ।)
ஸம்யக் த்ரிபுண்ட்³ரத⁴ர்மம் ச ப்³ராஹ்மணோ நித்யமாசரேத் ॥ 27॥
ஆதி³ப்³ராஹ்மணபூ⁴தேந த்ரிபுண்ட்³ரம் ப⁴ஸ்மநா த்⁴ரு’தம் ।
யதோऽத ஏவ விப்ரஸ்து த்ரிபுண்ட்³ரம் தா⁴ரயேத்ஸதா³ ॥ 28॥
ப⁴ஸ்மநா வேத³ஸித்³தே⁴ந த்ரிபுண்ட்³ரம் தே³ஹகு³ண்ட²நம் ।
ருத்³ரலிங்கா³ர்சநம் வாபி மோஹதோऽபி ச ந த்யஜேத் ॥ 29॥
த்ரியம்ப³கேந மந்த்ரேண ஸதாரேண ததை²வ ச ।
பஞ்சாக்ஷரேண மந்த்ரேண ப்ரணவேந ததை²வ ச ॥ 30॥
லலாடே ஹ்ரு’த³யே சைவ தோ³ர்த்³வந்த்³வே ச மஹாமுநே ।
த்ரிபுண்ட்³ரம் தா⁴ரயேந்நித்யம் ஸம்ந்யாஸாஶ்ரமமாஶ்ரித: ॥ 31॥
த்ரியாயுஷேண மந்த்ரேண மேதா⁴வீத்யாதி³நாத²வா ।
கௌ³ணேந ப⁴ஸ்மநா தா⁴ர்யம் த்ரிபுண்ட்³ரம் ப்³ரஹ்மசாரிணா ॥ 32॥

நமோऽந்தேந ஶிவேநைவ ஶூத்³ர: ஶுஶ்ரூஷணே ரத: ।
உத்³தூ⁴லநம் த்ரிபுண்ட்³ரம் ச நித்யம் ப⁴க்த்யா ஸமாசரேத் ॥ 33॥
அந்யேஷாமபி ஸர்வேஷாம் விநா மந்த்ரேண ஸுவ்ரத ।
உத்³தூ⁴லநம் த்ரிபுண்ட்³ரம் ச கர்தவ்யம் ப⁴க்திதோ முநே ॥ 34॥
பூ⁴த்யைவோத்³தூ⁴லநம் திர்யக் த்ரிபுண்ட்³ரஸ்ய ச தா⁴ரணம் ।
வரேண்யம் ஸர்வத⁴ர்மேப்⁴யஸ்தஸ்மாந்நித்யம் ஸமாசரேத் ॥ 35॥
ப⁴ஸ்மாக்³நிஹோத்ரஜம் வாத² விரஜாக்³நிஸமுத்³ப⁴வம் ।
ஆத³ரேண ஸமாதா³ய ஶுத்³தே⁴ பாத்ரே நிதா⁴ய தத் ॥ 36॥
ப்ரக்ஷால்ய பாதௌ³ஹஸ்தௌ ச த்³விராசம்ய ஸமாஹித: ।
க்³ரு’ஹீத்வா ப⁴ஸ்ம தத்பஞ்சப்³ரஹ்மமந்த்ரை: ஶநை: ஶநை: ॥ 37॥
ப்ராணாயாமத்ரயம் க்ரு’த்வா அக்³நிரித்யாதி³மந்த்ரிதம் ।
தைரேவ ஸப்தபி⁴ர்மந்த்ரைஸ்த்ரிவாரமபி⁴மந்த்ரயேத் ॥ 38॥
ஓமாபோஜ்யோதிரித்யுக்த்வா த்⁴யாத்வா மந்த்ராநுதீ³ரயேத் ।
ஸிதேந ப⁴ஸ்மநா பூர்வம் ஸமுத்³தூ⁴ல்ய ஶரீரகம் ॥ 39॥
விபாபோ விரஜோ மர்த்யோ ஜாயதே நாத்ர ஸம்ஶய: ।
ததோ த்⁴யாத்வா மஹாவிஷ்ணும் ஜக³ந்நாத²ம் ஜலாதி⁴பம் ॥ 40॥
ஸம்யோஜ்ய ப⁴ஸ்மநா தோயமக்³நிரித்யாதி³பி: ⁴ புந: ।
விம்ரு’ஜ்ய ஸாம்ப³ம் த்⁴யாத்வா ச ஸமுத்³தூ⁴ல்யோர்த்⁴வமஸ்தகம் ॥ 41॥
தேந பா⁴வநயா ப்³ராஹ்மபூ⁴தேந ஸிதப⁴ஸ்மநா ।
லலாடவக்ஷ:ஸ்கந்தே⁴ஷு ஸ்வாஶ்ரமோசிதமந்த்ரத: ॥ 42॥
மத்⁴யமாநாமிகாங்கு³ஷ்டை²ரநுலோமவிலோமத: ।
த்ரிபுண்ட்³ரம் தா⁴ரயேந்நித்யம் த்ரிகாலேஷ்வபி ப⁴க்தித: ॥ 43॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாமேகாத³ஶஸ்கந்தே⁴ ஸஶிரோவ்ரதம்
த்ரிபுண்ட³தா⁴ரணவர்ணநம் நாம நவமோऽத்⁴யாய: ॥ 11.9॥

11.10 த³ஶமோऽத்⁴யாய: । ப⁴ஸ்மமாஹாத்ம்யே பாஶுபதவ்ரதவர்ணநம் ।
ஶ்ரீநாராயண உவாச ।
ஆக்³நேயம் கௌ³ணமஜ்ஞாநத்⁴வம்ஸகம் ஜ்ஞாநஸாத⁴கம் ।
கௌ³ணம் நாநாவித⁴ம் வித்³தி⁴ ப்³ரஹ்மந்ப்³ரஹ்மவிதா³ம்வர ॥ 1॥
அக்³நிஹோத்ராக்³நிஜம் தத்³வத்³விரஜாநலஜம் முநே ।
ஔபாஸநஸமுத்பந்நம் ஸமித³க்³நிஸமுத்³ப⁴வம் ॥ 2॥
பசநாக்³நிஸமுத்பந்நம் தா³வாநலஸமுத்³ப⁴வம் ।
த்ரைவர்ணிகாநாம் ஸர்வேஷாமக்³நிஹோத்ரஸமுத்³ப⁴வம் ॥ 3॥
விரஜாநலஜம் சைவ தா⁴ர்யம் ப⁴ஸ்ம மஹாமுநே ।
ஔபாஸநஸமுத்பந்நம் க்³ரு’ஹஸ்தா²நாம் விஶேஷத: ॥ 4॥
ஸமித³க்³நிஸமுத்பந்நம் தா⁴ர்யம் வை ப்³ரஹ்மசாரிணா ।
ஶூத்³ராணாம் ஶ்ரோத்ரியாகா³ரபசநாக்³நிஸமுத்³ப⁴வம் ॥ 5॥
அந்யேஷாமபி ஸர்வேஷாம் தா⁴ர்யம் தா³வாநலோத்³ப⁴வம் ।
காலஶ்சித்ரா பௌர்ணமாஸீ தே³ஶ:ஸ்வீய: பரிக்³ரஹ: ॥ 6॥
க்ஷேத்ராராமாத்³யரண்யம் வா ப்ரஶஸ்த: ஶுப⁴லக்ஷண: ।
தத்ர பூர்வத்ரயோத³ஶ்யாம் ஸுஸ்நாத:ஸுக்ரு’தாஹ்நிக: ॥ 7॥
அநுஜ்ஞாப்ய ஸ்வமாசார்யம் ஸம்பூஜ்ய ப்ரணிபத்ய ச ।
பூஜாம் வைஶேஷிகீம் க்ரு’த்வா ஶுக்லாம்ப³ரத⁴ர:ஸ்வயம் ॥ 8॥
ஶுத்³த⁴யஜ்ஞோபவீதீ ச ஶுக்லமால்யாநுலேபந: ।
த³ர்பா⁴ஸநே ஸமாஸீநோ த³ர்ப⁴முஷ்டிம் ப்ரக்³ரு’ஹ்ய ச ॥ 9॥
ப்ராணாயாமத்ரயம் க்ரு’த்வா ப்ராங்முகோ² வாப்யுத³ங்முக:² ।
த்⁴யாத்வா தே³வம் ச தே³வீம் ச தத்³விஜ்ஞாபநவர்த்மநா ॥ 10॥
வ்ரதமேதத்கரோமீதி ப⁴வேத்ஸங்கல்பதீ³க்ஷித: ।
யாவச்ச²ரீரபாதம் வா த்³வாத³ஶாப்³த³மதா²பி வா ॥ 11॥
தத³ர்த⁴ம் வா தத³ர்த⁴ம் வா மாஸத்³வாத³ஶகம் து வா ।
தத³ர்த⁴ம் வா தத³ர்த⁴ம் வா மாஸமேகமதா²பி வா ॥ 12॥
தி³நத்³வாத³ஶகம் வாபி தி³நஷட்கமதா²பி வா ।
தத³ர்த⁴ம் தி³நமேகம் வா வ்ரதஸங்கல்பநாவதி⁴ ॥ 13॥

அக்³நிமாதா⁴ய விதி⁴வத்³விரஜாஹோமகாரணாத் ।
ஹுத்வாऽऽஜ்யேந ஸமித்³பி⁴ஶ்ச சருணா ச யதா²விதி⁴ ॥ 14॥
பூதாஹாத்புரதோ பூ⁴யஸ்தத்த்வாநாம் ஶுத்³தி⁴முத்³தி³ஶந் ।
ஜுஹுயாந்மூலமந்த்ரேண தைரேவ ஸமிதா³தி³பி: ⁴ ॥ 15॥
தத்த்வாந்யேதாநி மே தே³ஹே ஶுத்⁴யந்தாமித்யநுஸ்மரந் ।
பஶ்சாத்³பூ⁴தாதி³தந்மாத்ரா: பஞ்சகர்மேந்த்³ரியாணி ச ॥ 16॥
ஜ்ஞாநகர்மவிபே⁴தே³ந பஞ்ச பஞ்ச விபா⁴க³ஶ: ।
த்வகா³தி³தா⁴தவ:ஸப்த பஞ்ச ப்ராணாதி³வாயவ: ॥ 17॥
மநோ பு³த்³தி⁴ரஹங்காரோ கு³ணா: ப்ரக்ரு’திபூருஷௌ ।
ராகோ³ வித்³யா கலா சைவ நியதி: கால ஏவ ச ॥ 18॥
மாயா ச ஶுத்³த⁴வித்³யா ச மஹேஶ்வரஸதா³ஶிவௌ ।
ஶக்திஶ்ச ஶிவதத்த்வம் ச தத்த்வாநி க்ரமஶோ விது:³ ॥ 19॥
மந்த்ரைஸ்து விரஜைர்ஹுத்வா ஹோதாஸௌ விரஜோ ப⁴வேத் ।
அத² கோ³மயமாதா³ய பிண்டீ³க்ரு’த்யாபி⁴மந்த்ர்ய ச ॥ 20॥
ந்யஸ்யாக்³நௌ தம் ச ஸம்ரக்ஷ்ய தி³நே தஸ்மிந் ஹவிஷ்யபு⁴க் ।
ப்ரபா⁴தே ச சதுர்த³ஶ்யாம் க்ரு’த்வா ஸர்வம் புரோதி³தம் ॥ 21॥
தஸ்மிந்தி³நே நிராஹார: காலஶேஷம் ஸமாபயேத் ।
ப்ராத: பர்வணி சாப்யேவம் க்ரு’த்வா ஹோமாவஸாநத: ॥ 22॥
உபஸம்ஹ்ரு’த்ய ருத்³ராக்³நிம் க்³ரு’ஹீத்வா ப⁴ஸ்ம யத்நத: ।
ததஶ்ச ஜடிலோ முண்ட:³ ஶிகை²கஜட ஏவ ச ॥ 23॥
பூ⁴த்வா ஸ்நாத்வா புநர்வீதலஜ்ஜஶ்சேத்ஸ்யாத்³தி³க³ம்ப³ர: ।
அந்ய: காஷாயவஸநஶ்சர்மசீராம்ப³ரோऽத²வா ॥ 24॥
ஏகாம்ப³ரோ வல்கலவாந்ப⁴வேத்³த³ண்டீ³ ச மேக²லீ ।
ப்ரக்ஷால்ய சரணௌ பஶ்சாத்³த்³விராசம்யாத்மநஸ்தநும் ॥ 25॥
ஸங்கலீக்ரு’த்ய தத்³ப⁴ஸ்ம விரஜாநலஸம்ப⁴வம் ।
அக்³நிரித்யாதி³பி⁴ர்மந்த்ரை:ஷட்³பி⁴ராத²ர்வணை: க்ரமாத் ॥ 26॥
விம்ரு’ஜ்யாங்கா³நி மூர்தா⁴தி³சரணாந்தம் ச தை:ஸ்ப்ரு’ஶேத் ।

ததஸ்தேந க்ரமேணைவ ஸமுத்³தூ⁴ல்ய ச ப⁴ஸ்மநா ॥ 27॥
ஸர்வாங்கோ³த்³தூ⁴லநம் குர்யாத்ப்ரணவேந ஶிவேந வா ।
ததஶ்ச புண்ட்³ரம் ரசயேத்த்ரியாயுஷஸமாஹ்வயம் ॥ 28॥
ஶிவபா⁴வம் ஸமாக³ம்ய ஶிவபா⁴வமதா²சரேத் ।
குர்யாத்த்ரிஸந்த்⁴யமப்யேவமேதத்பாஶுபதம் வ்ரதம் ॥ 29॥
பு⁴க்திமுக்திப்ரத³ம் சைவ பஶுத்வம் விநிவர்தயேத் ।
தத்பஶுத்வம் பரித்யஜ்ய க்ரு’த்வா பாஶுபதம் வ்ரதம் ॥ 30॥
பூஜநீயோ மஹாதே³வோ லிங்க³மூர்தி:ஸதா³ஶிவ: ।
ப⁴ஸ்மஸ்நாநம் மஹாபுண்யம் ஸர்வஸௌக்²யகரம் பரம் ॥ 31॥
ஆயுஷ்யம் ப³லமாரோக்³யம் ஶ்ரீபுஷ்டிவர்த⁴நம் யத: ।
ரக்ஷார்த²ம் மங்க³ளார்த²ம் ச ஸர்வஸம்பத்ஸம்ரு’த்³த⁴யே ॥ 32॥
ப⁴ஸ்மஸ்நிக்³த⁴மநுஷ்யாணாம் மஹாமாரீப⁴யம் ந ச ।
ஶாந்திகம் பௌஷ்டிகம் ப⁴ஸ்ம காமத³ம் ச த்ரிதா⁴ ப⁴வேத் ॥ 33॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாமேகாத³ஶஸ்கந்தே⁴ ப⁴ஸ்மமாஹாத்ம்யே
பாஶுபதவ்ரதவர்ணநம் நாம த³ஶமோऽத்⁴யாய: ॥ 11.10॥

11.11 ஏகாத³ஶோऽத்⁴யாய: । த்ரிவித⁴ப⁴ஸ்மமாஹாத்ம்யவர்ணநம் ।
நாரத³ உவாச ।
த்ரிவித⁴த்வம் கத²ம் சாஸ்ய ப⁴ஸ்மந: பரிகீர்திதம் ।
ஏதத்கத²ய மே தே³வ மஹத்கௌதூஹலம் மம ॥ 1॥
ஶ்ரீநாராயண உவாச ।
த்ரிவித⁴த்வம் ப்ரவக்ஷ்யாமி தே³வர்ஷே ப⁴ஸ்மந: ஶ‍்ரு’ணு ।
மஹாபாபக்ஷயகரம் மஹாகீர்திகரம் பரம் ॥ 2॥
கோ³மயம் யோநிஸம்ப³த்³த⁴ம் தத்³த⁴ஸ்தேநைவ க்³ரு’ஹ்யதே ।
ப்³ராஹ்மைர்மந்த்ரைஸ்து ஸந்த³க்³த⁴ம் தச்சா²ந்திக்ரு’தி³ஹோச்யதே ॥ 3॥
ஸாவதா⁴நஸ்து க்³ரு’ஹ்ணீயாந்நரோ வை கோ³மயம் து யத் ।
அந்தரிக்ஷே க்³ரு’ஹீத்வா தத்ஷட³ங்கே³ந த³ஹேத³த: ॥ 4॥

பௌஷ்டிகம் தத்ஸமாக்²யாதம் காமத³ம் ச தத: ஶ‍்ரு’ணு ।
ப்ராஸாதே³ந த³ஹேதே³தத்காமத³ம் ப⁴ஸ்ம கீர்திதம் ॥ 5॥
ப்ராதருத்தா²ய தே³வர்ஷே ப⁴ஸ்மவ்ரதபர: ஶுசி: ।
க³வாம் கோ³ஷ்டே²ஷு க³த்வா து நமஸ்க்ரு’த்ய து கோ³குலம் ॥ 6॥
க³வாம் வர்ணாநுரூபாணாம் க்³ரு’ஹ்ணீயாத்³கோ³மயம் ஶுப⁴ம் ।
ப்³ராஹ்மணஸ்ய ச கௌ:³ ஶ்வேதா ரக்தா கௌ:³க்ஷத்ரியஸ்ய ச ॥ 7॥
பீதவர்ணா து வைஶ்யஸ்ய க்ரு’ஷ்ணா ஶூத்³ரஸ்ய கத்²யதே ।
பௌர்ணமாஸ்யாமமாவாஸ்யாமஷ்டம்யாம் வா விஶுத்³த⁴தீ:⁴ ॥ 8॥
ப்ராஸாதே³ந து மந்த்ரேண க்³ரு’ஹீத்வா கோ³மயம் ஶுப⁴ம் ।
ஹ்ரு’த³யேந து மந்த்ரேண பிண்டீ³க்ரு’த்ய து கோ³மயம் ॥ 9॥
ரவிரஶ்மிஸுஸந்தப்தம் ஶுசௌ தே³ஶே மநோஹரே ।
துஷேண வா பு³ஸைர்வாபி ப்ராஸாதே³ந து நிக்ஷிபேத் ॥ 10॥
அரண்யுத்³ப⁴வமக்³நிம் வா ஶ்ரோத்ரியாகா³ரஜம் து வா ।
தத³க்³நௌ விந்யஸேத்தம் ச ஶிவபீ³ஜேந மந்த்ரத: ॥ 11॥
க்³ரு’ஹ்ணீயாத³த² தத்ராக்³நிகுண்டா³த்³ப⁴ஸ்ம விசக்ஷண: ।
நவபாத்ரம் ஸமாதா³ய ப்ராஸாதே³ந து நிக்ஷிபேத் ॥ 12॥
கேதகீ பாடலீ தத்³வது³ஶீரம் சந்த³நம் ததா² ।
நாநாஸுக³ந்தி⁴த்³ரவ்யாணி காஶ்மீரப்ரப்⁴ரு’தீநி ச ॥ 13॥
நிக்ஷிபேத்தத்ர பாத்ரே து ஸத்³யோமந்த்ரேண ஶுத்³த⁴தீ: ⁴ ।
ஜலஸ்நாநம் புரா க்ரு’த்வா ப⁴ஸ்மஸ்நாநமத: பரம் ॥ 14॥
ஜலஸ்நாநே த்வஶக்தஶ்ச ப⁴ஸ்மஸ்நாநம் ஸமாசரேத் ।
ப்ரக்ஷால்ய பாதௌ³ஹஸ்தௌ ச ஶிரஶ்சேஶாநமந்த்ரத: ॥ 15॥
ஸமுத்³தூ⁴ல்ய தத: பஶ்சாதா³நநம் தத்புருஷேண து ।
அகோ⁴ரேண து ஹ்ரு’த³யம் நாபி⁴ம் வாமேந தத்பரம் ॥ 16॥
ஸத்³யோமந்த்ரேண ஸர்வாங்க³ம் ஸமூத்³தூ⁴ல்ய விசக்ஷண: ।
பூர்வவஸ்த்ரம் பரித்யஜ்ய ஶுத்³த⁴வஸ்த்ரம் பரிக்³ரஹேத் ॥ 17॥
ப்ரக்ஷால்ய பாதௌ³ஹஸ்தௌ ச பஶ்சாதா³சமநம் சரேத் ।
ப⁴ஸ்மநோத்³தூ⁴லநாபா⁴வே த்ரிபுண்ட்³ரம் து விதீ⁴யதே ॥ 18॥

மத்⁴யாஹ்நாத்ப்ராக்³ஜலைர்யுக்தம் பரதோ ஜலவர்ஜிதம் ।
தர்ஜந்யநாமிகாமத்⁴யைஸ்த்ரிபுண்ட்³ரம் ச ஸமாசரேத் ॥ 19॥
மூர்த்⁴நி சைவ லலாடே ச கர்ணே கண்டே² ததை²வ ச ।
ஹ்ரு’த³யே சைவ பா³ஹ்வோஶ்ச ந்யாஸஸ்தா²நம் ஹி சோச்யதே ॥ 20॥
பஞ்சாங்கு³லைர்ந்யஸேந்மூர்த்⁴நி ப்ராஸாதே³ந து மந்த்ரத: ।
த்ர்யங்கு³லைர்விந்யஸேத்³பா⁴லே ஶிரோமந்த்ரேண தே³ஶிக: ॥ 21॥
ஸத்³யேந த³க்ஷிணே கர்ணே வாமதே³வேந வாமத: ।
அகோ⁴ரேண து கண்டே² ச மத்⁴யாங்கு³ல்யா ஸ்ப்ரு’ஶேத்³பு³த: ⁴ ॥ 22॥
ஹ்ரு’த³யம் ஹ்ரு’த³யேநைவ த்ரிபி⁴ரங்கு³லிபி:⁴ ஸ்ப்ரு’ஶேத் ।
விந்யஸேத்³த³க்ஷிணே பா³ஹௌ ஶிகா²மந்த்ரேண தே³ஶிக: ॥ 23॥
வாமபா³ஹௌ ந்யஸேத்³தீ⁴மாந்கவசேந த்ரியங்கு³லை: ।
மத்⁴யேந ஸம்ஸ்ப்ரு’ஶேந்நாப்⁴யாமீஶாந இதி மந்த்ரத: ॥ 24॥
ப்³ரஹ்மவிஷ்ணுமஹேஶாநாஸ்திஸ்ரோ ரேகா²இதி ஸ்ம்ரு’தா: ।
ஆத்³யோ ப்³ரஹ்மா ததோ விஷ்ணுஸ்ததூ³ர்த்⁴வம் து மஹேஶ்வர: ॥ 25॥
ஏகாங்கு³லேந ந்யஸ்தம் யதீ³ஶ்வரஸ்தத்ர தே³வதா ।
ஶிரோமத்⁴யே த்வயம் ப்³ரஹ்மா ஈஶ்வரஸ்து லலாடகே ॥ 26॥
கர்ணயோரஶ்விநௌ தே³வௌ க³ணேஶஸ்து க³லே ததா² ।
க்ஷத்ரியஶ்ச ததா²வைஶ்ய: ஶூத்³ரஶ்சோத்³தூ⁴லநம் த்யஜேத் ॥ 27॥
ஸர்வேஷாமந்த்யஜாதீநாம் மந்த்ரேண ரஹிதம் ப⁴வேத் ।
(அதீ³க்ஷிதம் மநுஷ்யாணாமபி மந்த்ரம் விநா ப⁴வேத்)॥ 28॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாமேகாத³ஶஸ்கந்தே⁴
த்ரிவித⁴ப⁴ஸ்மமாஹாத்ம்யவர்ணநம் நாமகாத³ஶோऽத்⁴யாய: ॥ 11.11॥

11.12 த்³வாத³ஶோऽத்⁴யாய: । ப⁴ஸ்மதா⁴ரணமாஹாம்யவர்ணநம் ।
ஶ்ரீநாராயண உவாச ।
தே³வர்ஷே ஶ‍்ரு’ணு தத்ஸர்வம் ப⁴ஸ்மோத்³தூ⁴லநஜம் ப²லம் ।

ஸரஹஸ்யவிதா⁴நம் ச ஸர்வகாமப²லப்ரத³ம் ॥ 1॥
கபிலாயா: ஶக்ரு’த்ஸ்வச்ச²ம் க்³ரு’ஹீத்வா க³க³நேऽபதத் ।
ந க்லிந்நம் நாபி கடி²நம் ந து³ர்க³ந்த⁴ம் ந சோஷிதம் ॥ 2॥
உபர்யத: ⁴ பரித்யஜ்ய க³ஹ்ணீயாத்பதிதம் யதி³ ।
பிண்டீ³க்ரு’த்ய ஶிவாக்³ந்யாதௌ³ தத்க்ஷிபேந்மூலமந்த்ரிதம் ॥ 3॥
ஆதா³ய வாஸஸாऽऽச்சா²த்³ய ப⁴ஸ்மாதா⁴நே விநிக்ஷிபேத் ।
ஸுக்ரு’தே ஸுத்³ரு’டே⁴ ஶுத்³தே⁴ க்ஷாலிதே ப்ரோக்ஷிதே ஶுபே⁴ ॥ 4॥
விந்யஸ்ய மந்த்ரீ மந்த்ரேண பாத்ரே ப⁴ஸ்ம விநிக்ஷிபேத் ।
தைஜஸம் தா³ரவம் சாத² ம்ரு’ண்மயம் சைலமேவ ச ॥ 5॥
அந்யத்³வா ஶோப⁴நம் ஶுத்³த⁴ம் ப⁴ஸ்மாதா⁴ரம் ப்ரகல்பயேத் ।
க்ஷௌமே சைவாதிஶுத்³தே⁴ வா த⁴நவத்³ப⁴ஸ்ம நிக்ஷிபேத் ॥ 6॥
ப்ரஸ்தி²தோ ப⁴ஸ்ம க்³ரு’ஹ்ணீயாத்ஸ்வயம் சாநுசரோऽபி வா ।
ந சாயுக்தகரே த³த்³யாந்ந சாஶுசிதலே க்ஷிபேத் ॥ 7॥
ந ஸம்ஸ்ப்ரு’ஶேத்து நீசாங்கை³ர்ந க்ஷிபேந்ந ச லங்க⁴யேத் ।
தஸ்மாத்³ப⁴ஸிதமாதா³ய விநியுஞ்ஜீத மந்த்ரிதம் ॥ 8॥
விபூ⁴திதா⁴ரணவிதி:⁴ ஸ்ம்ரு’திப்ரோக்தோ மயேரித: ।
யதீ³யாசரணேநைவ ஶிவதுல்யோ ந ஸம்ஶய: ॥ 9॥
ஶைவை:ஸம்பாதி³தம் ப⁴ஸ்ம வைதி³கை: ஶிவஸந்நிதௌ⁴ ।
ப⁴க்த்யா பரமயா க்³ராஹ்யம் ப்ரார்த²யித்வா து பூஜயேத் ॥ 10॥
தந்த்ரோக்தவர்த்மநா ஸித்³த⁴ம் ப⁴ஸ்ம தாந்த்ரிகபூஜகை: ।
யத்ரகுத்ராபி த³த்தம் சேத்தத்³க்³ராஹ்யம் நைவ வைதி³கை: ॥ 11॥
ஶூத்³ரை: காபாலிகைர்வாத² பாக²ண்டை³ரபரைஸ்து தத் ।
த்ரிபுண்ட்³ரம் தா⁴ரயேத்³ப⁴க்த்யா மநஸாபி ந லங்க⁴யேத் ॥ 12॥
ஶ்ருத்யா விதீ⁴யதே யஸ்மாத்தத்த்யாகீ³ பதிதோ ப⁴வேத் ।
த்ரிபுண்ட்³ரதா⁴ரணம் ப⁴க்த்யா ததா² தே³ஹாவகு³ண்ட²நம் ॥ 13॥
த்³விஜ:குர்யாத்³தி⁴ மந்த்ரேண தத்த்யாகீ³ பதிதோ ப⁴வேத் ।
உத்³தூ⁴லநம் த்ரிபுண்ட்³ரம் ச ப⁴க்த்யா நைவாசரந்தி யே ॥ 14॥

தேஷாம் நாஸ்தி விநிர்மோக்ஷ:ஸம்ஸாராஜ்ஜந்மகோடிபி: ⁴ ।
யேந ப⁴ஸ்மோக்தமார்கே³ண த்⁴ரு’தம் ந முநிபுங்க³வ ॥ 15॥
தஸ்ய வித்³தி⁴ முநே ஜந்ம நிஷ்கலம் ஸௌகரம் யதா² ।
யேஷாம் வபுர்மநுஷ்யாணாம் த்ரிபுண்ட்³ரேண விநா ஸ்தி²தம் ॥ 16॥
ஶ்மஶாநஸத்³ரு’ஶம் தத்ஸ்யாந்ந ப்ரேக்ஷ்யம் புண்யக்ரு’ஜ்ஜநை: ।
தி⁴க்³ப⁴ஸ்மரஹிதம் பா⁴லம் தி⁴க்³க்³ராமமஶிவாலயம் ॥ 17॥
தி⁴க³நீஶார்சநம் ஜந்ம தி⁴க்³வித்³யாமஶிவாஶ்ரயாம் ।
த்ரிபுண்ட்³ரம் யே விநிந்த³ந்தி நிந்த³ந்தி ஶிவமேவ தே ॥ 18॥
தா⁴ரயந்தி ச யே ப⁴க்த்யா தா⁴ரயந்தி தமேவ தே ।
யதா² க்ரு’ஶாநுரஹிதோ பூ⁴த⁴ரோ ந விராஜதே ॥ 19॥
அஶேஷஸாத⁴நேऽப்யேவம் ப⁴ஸ்மஹீநம் ஶிவார்சநம் ।
உத்³தூ⁴லநம் த்ரிபுண்ட்³ரம் ச ஶ்ரத்³த⁴யா நாசரந்தி யே ॥ 20॥
தை: பூர்வாசரிதம் ஸர்வம் விபரீதம் ப⁴வேத³பி ।
ப⁴ஸ்மநா வேத³மந்த்ரேண த்ரிபுண்ட்³ரஸ்ய ச தா⁴ரணம் ॥ 21॥
விநா வேதோ³சிதாசாரம் ஸ்மார்தஸ்யாநர்த²காரணம் ।
க்ரு’தம் ஸ்யாத³க்ரு’தம் தேந ஶ்ருதமப்யஶ்ருதம் ப⁴வேத் ॥ 22॥
அதீ⁴தமநதீ⁴தம் ச த்ரிபுண்ட்³ரம் யோ ந தா⁴ரயேத் ।
வ்ரு’தா² வேதா³ வ்ரு’தா² யஜ்ஞா வ்ரு’தா² தா³நம் வ்ரு’தா² தப: ॥ 23॥
வ்ரு’தா² வ்ரதோபவாஸேந த்ரிபுண்ட்³ரம் யோ ந தா⁴ரயேத் ।
ப⁴ஸ்மதா⁴ரணகம் த்யக்த்வா முக்திமிச்ச²தி ய: புமாந் ॥ 24॥
விஷபாநேந நித்யத்வம் குருதே ஹ்யாத்மநோ ஹி ஸ: ।
ஸ்ரஷ்டா ஸ்ரு’ஷ்டிச்ச²லேநாஹ த்ரிபுண்ட்³ரஸ்ய ச தா⁴ரணம் ॥ 25॥
ஸஸர்ஜ ஸ லலாடம் ஹி திர்யகூ³ர்த்⁴வம் ந வர்துலம் ।
திர்யக்³ரேகா:² ப்ரத்³ரு’ஶ்யந்தே லலாடே ஸர்வதே³ஹிநாம் ॥ 26॥
ததா²பி மாநவா மூர்கா² ந குர்வந்தி த்ரிபுண்ட்³ரகம் ।
ந தத்³த்⁴யாநம் ந தந்மோக்ஷம் ந தஜ்ஜ்ஞாநம் ந தத்தப: ॥ 27॥
விநா திர்யக்த்ரிபுண்ட்³ரம் ச விப்ரேண யத³நுஷ்டி²தம் ।
வேத³ஸ்யாத்⁴யயநே ஶூத்³ரோ நாதி⁴காரீ யதா² ப⁴வேத் ॥ 28॥

த்ரிபுண்ட்³ரேண விநா விப்ரோ நாதி⁴காரீ ஶிவார்சநே ।
ப்ராங்முக²ஶ்சரணௌ ஹஸ்தௌ ப்ரக்ஷால்யாசம்ய பூர்வவத் ॥ 29॥
ப்ராணாநாயம்ய ஸங்கல்ப்ய ப⁴ஸ்மஸ்நாநம் ஸமாசரேத் ।
ஆதா³ய ப⁴ஸிதம் ஶுத்³த⁴மக்³நிஹோத்ரஸமுத்³ப⁴வம் ॥ 30॥
ஈஶாநேந து மந்த்ரேண ஸ்வமூர்த⁴நி விநிக்ஷிபேத் ।
தத ஆதா³ய தத்³ப⁴ஸ்ம முகே² ச புருஷேண து ॥ 31॥
அகோ⁴ராக்²யேண ஹ்ரு’த³யே கு³ஹ்யே வாமாஹ்வயேந ச ।
ஸத்³யோஜாதாபி⁴தா⁴நேந ப⁴ஸ்ம பாத³த்³வயே க்ஷிபேத் ॥ 32॥
ஸர்வாங்க³ம் ப்ரணவேநைவ மந்த்ரேணோத்³தூ⁴லநம் தத: ।
ஏததா³க்³நேயகம் ஸ்நாநமுதி³தம் பரமர்ஷிபி:⁴ ॥ 33॥
ஸர்வகர்மஸம்ரு’த்³த்⁴யர்த²ம் குர்யாதா³தா³வித³ம் பு³த:⁴ ।
தத: ப்ரக்ஷால்ய ஹஸ்தாதீ³நுபஸ்ப்ரு’ஶ்ய யதா²விதி⁴ ॥ 34॥
திர்யக்த்ரிபுண்ட்³ரம் விதி⁴நா லலாடே ஹ்ரு’த³யே க³லே ।
பஞ்சபி⁴ர்ப்³ரஹ்மபி⁴ர்வாபி க்ரு’தேந ப⁴ஸிதேந ச ॥ 35॥
க்⁴ரு’தமேதத்த்ரிபுண்ட்³ரம் ஸ்யாத்ஸர்வகர்மஸு பாவநம் ।
ஶூத்³ரைரந்த்யஜஹஸ்தஸ்த²ம் ந தா⁴ர்யம் ப⁴ஸ்ம ச க்வசித் ॥ 36॥
ப⁴ஸ்மநா ஸாக்³நிஹோத்ரேண லிப்த: கர்ம ஸமாசரேத் ।
அந்யதா²ஸர்வகர்மாணி ந ப²லந்தி கதா³சந ॥ 37॥
ஸத்யம் ஶௌசம் ஜபோ ஹோமஸ்தீர்த²ம் தே³வாதி³பூஜநம் ।
தஸ்ய வ்யர்த²மித³ம் ஸர்வம் யஸ்த்ரிபுண்ட்³ரம் ந தா⁴ரயேத் ॥ 38॥
த்ரிபுண்ட்³ரத்⁴ரு’க்³விப்ரவரோ யோ ருத்³ராக்ஷத⁴ர: ஶுசி: ।
ஸ ஹந்தி ரோக³து³ரிதவ்யாதி⁴து³ர்பி⁴க்ஷதஸ்கராந் ॥ 39॥
ஸமாப்நோதி பரம் ப்³ரஹ்ம யதோ நாவர்ததே புந: ।
ஸ பங்க்திபாவந: ஶ்ராத்³தே⁴ பூஜ்யோ விப்ரை:ஸுரைரபி ॥ 40॥
ஶ்ராத்³தே⁴ யஜ்ஞே ஜபே ஹோமே வைஶ்வதே³வே ஸுரார்சநே ।
த்⁴ரு’தத்ரிபுண்ட்³ர: பூதாத்மா ம்ரு’த்யும் ஜயதி மாநவ: ।
ப⁴ஸ்மதா⁴ரணமாஹாத்ம்யம் பூ⁴யோऽபி கத²யாமி தே ॥ 41॥

இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாமேகாத³ஶஸ்கந்தே⁴
ப⁴ஸ்மதா⁴ரணமாஹாம்யவர்ணநம் நாம த்³வாத³ஶோऽத்⁴யாய: ॥ 11.12॥

11.13 த்ரயோத³ஶோऽத்⁴யாய: । த்ரிபுண்ட³தா⁴ரணமாஹாத்ம்யவர்ணநம் ।
ஶ்ரீநாராயண உவாச ।
மஹாபாதகஸங்கா⁴ஶ்ச பாதகாந்யபராண்யபி ।
நஶ்யந்தி முநிஶார்தூ³ல ஸத்யம் ஸத்யம் ந சாந்யதா² ॥ 1॥
ஏகம் ப⁴ஸ்ம த்⁴ரு’தம் யேந தஸ்ய புண்யப²லம் ஶ‍்ரு’ணு ।
யதீநாம் ஜ்ஞாநத³ம் ப்ரோக்தம் வாநஸ்தா²நாம் விரக்தித³ம் ॥ 2॥
க்³ரு’ஹஸ்தா²நாம் முநே தத்³வத்³த⁴ர்மவ்ரு’த்³தி⁴கரம் ததா² ।
ப்³ரஹ்மசர்யாஶ்ரமஸ்தா²நாம் ஸ்வாத்⁴யாயப்ரத³மேவ ச ॥ 3॥
ஶூத்³ராணாம் புண்யத³ம் நித்யமந்யேஷாம் பாபநாஶநம் ।
ப⁴ஸ்மநோத்³தூ⁴லநம் சைவ ததா² திர்யக் த்ரிபுண்ட்³ரகம் ॥ 4॥
ரக்ஷார்த²ம் ஸர்வபூ⁴தாநாம் வித⁴த்தே வைதி³கீ ஶ்ருதி: ।
ப⁴ஸ்மநோத்³தூ⁴லநம் சைவ ததா² திர்யக் த்ரிபுண்ட்³ரகம் ॥ 5॥
யஜ்ஞத்வேநைவ ஸர்வேஷாம் வித⁴த்தே வைதி³கீ ஶ்ருதி: ।
ப⁴ஸ்மநோத்³தூ⁴லநம் சைவ ததா² திர்யக் த்ரிபுண்ட்³ரகம் ॥ 6॥
ஸர்வத⁴ர்மதயா தேஷாம் வித⁴த்தே வைதி³கீ ஶ்ருதி: ।
ப⁴ஸ்மநோத்³தூ⁴லநம் சைவ ததா² திர்யக் த்ரிபுண்ட்³ரகம் ॥ 7॥
மாஹேஶ்வராணாம் லிங்கா³ர்த²ம் வித⁴த்தே வைதி³கீ ஶ்ருதி: ।
ப⁴ஸ்மநோத்³தூ⁴லநம் சைவ ததா² திர்யக் த்ரிபுண்ட்³ரகம் ॥ 8॥
விஜ்ஞாநார்த²ம் ச ஸர்வேஷாம் வித⁴த்தே வைதி³கீ ஶ்ருதி: ।
ஶிவேந விஷ்ணுநா சைவ ப்³ரஹ்மணா வஜ்ரிணா ததா² ॥ 9॥
ஹிரண்யக³ர்பே⁴ண தத³வதாரைர்வருணாதி³பி: ⁴ ।
தே³வதாபி⁴ர்த்⁴ரு’தம் ப⁴ஸ்ம த்ரிபுண்ட்³ரோத்³தூ⁴லநாத்மகம் ॥ 10॥
உமாதே³வ்யா ச லக்ஷ்யா ச வாசா சாந்யாபி⁴ராஸ்திகை: ।
ஸர்வஸ்த்ரீபி⁴ர்த்⁴ரு’தம் ப⁴ஸ்ம த்ரிபுண்ட்³ரோத்³தூ⁴லநாத்மநா ॥ 11॥

யக்ஷராக்ஷஸக³ந்த⁴ர்வஸித்³த⁴வித்³யாத⁴ராதி³பி:⁴ ।
முநிபி⁴ஶ்ச த்⁴ரு’தம் ப⁴ஸ்ம த்ரிபுண்ட்³ரோத்³தூ⁴லநாத்மநா ॥ 12॥
ப்³ராஹ்மணை:க்ஷத்ரியைர்வைஶ்யை: ஶூத்³ரேரபி ச ஸங்கரை: ।
அபப்⁴ரம்ஶைர்த்⁴ரு’தம் ப⁴ஸ்ம த்ரிபுண்ட்³ரோத்³தூ⁴லநாத்மநா ॥ 13॥
உத்³தூ⁴லநம் த்ரிபுண்ட்³ரம் ச யை:ஸமாசரிதம் முதா³ ।
த ஏவ ஶிஷ்டா வித்³வாம்ஸோ நேதரே முநிபுங்க³வ ॥ 14॥
ஶிவலிங்க³ம் மணி:ஸக்²யம் மந்த்ர: பஞ்சாக்ஷரஸ்ததா² ।
விபூ⁴திரௌஷத⁴ம் பும்ஸாம் முக்திஸ்த்ரீவஶ்யகர்மணி ॥ 15॥
பு⁴நக்தி யத்ர ப⁴ஸ்மாங்கோ³மூர்கோ² வா பண்டி³தோऽபி வா ।
தத்ர பு⁴ங்க்தே மஹாதே³வ:ஸபத்நீகோ வ்ரு’ஷத்⁴வஜ: ॥ 16॥
ப⁴ஸ்மஸஞ்ச²ந்நஸர்வாங்க³மநுக³ச்ச²தி ய: புமாந் ।
ஸர்வபாதகயுக்தோऽபி பூஜிதோ மாநவோऽசிராத் ॥ 17॥
ப⁴ஸ்மஸஞ்ச²ந்நஸர்வாங்க³ம் ய:ஸ்தௌதி ஶ்ரத்³த⁴யா ஸஹ ।
ஸர்வபாதகயுக்தோऽபி பூஜ்யதே மாநவோऽசிராத் ॥ 18॥
த்ரிபுண்ட்³ரதா⁴ரிணே பி⁴க்ஷாப்ரதா³நேந ஹி கேவலம் ।
தேநாதீ⁴தம் ஶ்ருதம் தேந தேந ஸர்வமநுஷ்டி²தம் ॥ 19॥
யேந விப்ரேண ஶிரஸி த்ரிபுண்ட்³ரம் ப⁴ஸ்மநா க்ரு’தம் ।
கீகடேஷ்வபி தே³ஶேஷு யத்ர பூ⁴திவிபூ⁴ஷண: ॥ 20॥
மாநவஸ்து வஸேந்நித்யம் காஶீக்ஷேத்ரஸமம் ஹி தத் ।
து:³ஶீல: ஶீலயுக்தோ வா யோக³யுக்தோऽப்யலக்ஷண: ॥ 21॥
பூ⁴திஶாஸநயுக்தோ வா ஸ பூஜ்யோ மம புத்ரவத் ।
ச²த்³மநாபி சரேத்³யோ ஹி பூ⁴திஶாஸநமைஶ்வரம் ॥ 22॥
ஸோऽபி யாம் க³திமாப்நோதி ந தாம் யஜ்ஞஶதைரபி ।
ஸம்பர்கால்லீலயா வாபி ப⁴யாத்³வா தா⁴ரயேத்து ய: ॥ 23॥
விதி⁴யுக்தோ விபூ⁴திம் து ஸ ச பூஜ்யோ யதா²ஹ்யஹம் ।
ஶிவஸ்ய விஷ்ணோர்தே³வாநாம் ப்³ரஹ்மணஸ்த்ரு’ப்திகாரணம் ॥ 24॥
பார்வத்யாஶ்ச மஹாலக்ஷ்யா பா⁴ரத்யாஸ்த்ரு’ப்திகாரணம் ।
ந தா³நேந ந யஜ்ஞேந ந தபோபி:⁴ ஸுது³ர்லபை: ⁴ ॥ 25॥

ந தீர்த²யாத்ரயா புண்யம் த்ரிபுண்ட்³ரேண ச லப்⁴யதே ।
தா³நம் யஜ்ஞாஶ்ச த⁴ர்மாஶ்ச தீர்த²யாத்ராஶ்ச நாரத³ ॥ 26॥
த்⁴யாநம் தபஸ்த்ரிபுண்ட்³ரஸ்ய கலாம் நார்ஹந்தி ஷோட³ஶீம் ।
யதா² ராஜா ஸ்வசிஹ்நாங்கம் ஸ்வஜநம் மந்யதே ஸதா³ ॥ 27॥
ததா² ஶிவஸ்த்ரிபுண்ட்³ராங்கம் ஸ்வகீயமிவ மந்யதே ।
த்³விஜாதிர்வாந்யஜாதிர்வா ஶுத்³த⁴சித்தேந ப⁴ஸ்மநா ॥ 28॥
தா⁴ரயேத்³யஸ்த்ரிபுண்ட்³ராங்கம் ருத்³ரஸ்தேந வஶீக்ரு’த: ।
த்யக்தஸர்வாஶ்ரமாசாரோ லுப்தஸர்வக்ரியோऽபி ஸ: ॥ 29॥
ஸக்ரு’த்திர்யக்த்ரிபுண்ட்³ராங்கம் தா⁴ரயேத்ஸோऽபி முச்யதே ।
நாஸ்ய ஜ்ஞாநம் பரீக்ஷேத ந குலம் ந வ்ரதம் ததா² ॥ 30॥
த்ரிபுண்ட்³ராங்கிதபா⁴லேந பூஜ்ய ஏவ ஹி நாரத³ ।
ஶிவமந்த்ராத்பரோ மந்த்ரோ நாஸ்தி துல்யம் ஶிவாத்பரம் ॥ 31॥
ஶிவார்சநாத்பரம் புண்யம் ந ஹி தீர்த²ம் ச ப⁴ஸ்மநா ।
ருத்³ராக்³நேர்யத்பரம் தீர்த²ம் தத்³ப⁴ஸ்ம பரிகீர்திதம் ॥ 32॥
த்⁴வம்ஸநம் ஸர்வது:³கா²நாம் ஸர்வபாபவிஶோத⁴நம் ।
அந்த்யஜோ வாத⁴மோ வாபி மூர்கோ² வா பண்டி³தோऽபி வா ॥ 33॥
யஸ்மிந்தே³ஶே வஸேந்நித்யம் பூ⁴திஶாஸநஸம்யுத: ।
தஸ்மிந்ஸதா³ஶிவ: ஸோம:ஸர்வபூ⁴தக³ணைர்வ்ரு’த: ।
ஸர்வதீர்தே²ஶ்ச ஸம்யுக்த:ஸாந்நித்⁴யம் குருதே ஸதா³ ॥ 34॥
ஏதாநி பஞ்சஶிவமந்த்ரபவித்ரிதாநி
ப⁴ஸ்மாநி காமத³ஹநாங்க³விபூ⁴ஷிதாநி ।
த்ரைபுண்ட்³ரகாணி ரசிதாநி லலாடபட்டே
லும்பந்தி தை³வலிகி²தாநி து³ரக்ஷராணி ॥ 35॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாமேகாத³ஶஸ்கந்தே⁴
த்ரிபுண்ட³தா⁴ரணமாஹாத்ம்யவர்ணநம் நாம த்ரயோத³ஶோऽத்⁴யாய: ॥ 11.13॥

11.14 சதுர்த³ஶோऽத்⁴யாய: । விபூ⁴திதா⁴ரணமாஹாத்ம்யவர்ணநம் ।
ஶ்ரீநாராயண உவாச ।
ப⁴ஸ்மதி³க்³த⁴ஶரீராய யோ த³தா³தி த⁴நம் முதா³ ।
தஸ்ய ஸர்வாணி பாபாநி விநஶ்யந்தி ந ஸம்ஶய: ॥ 1॥
ஶ்ருதய:ஸ்ம்ரு’தய:ஸர்வா: புராணாந்யகி²லாந்யபி ।
வத³ந்தி பூ⁴திமாஹாம்யம் தத்தஸ்மாத்³தா⁴ரயேத்³த்³விஜ: ॥ 2॥
ஸிதேந ப⁴ஸ்மநா குர்யாத்த்ரிஸந்த்⁴யம் யஸ்த்ரிபுண்ட்³ரகம் ।
ஸர்வபாபவிநிர்முக்த: ஶிவலோகே மஹீயதே ॥ 3॥
யோகீ³ஸர்வாங்க³கம் ஸ்தாநமாபாத³தலமஸ்தகம் ।
த்ரிஸந்த்⁴யமாசரேந்நித்யமாஶு யோக³மவாப்நுயாத் ॥ 4॥
ப⁴ஸ்மஸ்நாநேந புருஷ:குலஸ்யோத்³தா⁴ரகோ ப⁴வேத் ।
ப⁴ஸ்மஸ்நாநம் ஜலஸ்நாநாத³ஸங்க்²யேயகு³ணாந்விதம் ॥ 5॥
ஸர்வதீர்தே²ஷு யத்புண்யம் ஸர்வதீர்தே²ஷு யத்ப²லம் ।
தத்ப²லம் லப⁴தே ஸர்வம் ப⁴ஸ்மஸ்நாநாந்ந ஸம்ஶய: ॥ 6॥
மஹாபாதகயுக்தோ வா யுக்தோ வாப்யுபபாதகை: ।
ப⁴ஸ்மஸ்நாநேந தத்ஸர்வம் த³ஹத்யக்³நிரிவேந்த⁴நம் ॥ 7॥
ப⁴ஸ்மஸ்நாநாத்பரம் ஸ்நாநம் பவித்ரம் நைவ வித்³யதே ।
ஏவமுக்தம் ஶிவேநாதௌ³ ததா³ஸ்நாத:ஸ்வயம் ஶிவ: ॥ 8॥
ததா³ப்ரப்⁴ரு’தி ப்³ரஹ்மாத்³யா முநயஶ்ச ஶிவார்தி²ந: ।
ஸர்வகர்மஸு யத்நேந ப⁴ஸ்மஸ்நாநம் ப்ரசக்ரிரே ॥ 9॥
தஸ்மாதே³தச்சி²ர:ஸ்நாநமாக்³நேயம் ய:ஸமாசரேத் ।
அநேநைவ ஶரீரேண ஸ ஹி ருத்³ரோ ந ஸம்ஶய: ॥ 10॥
யே ப⁴ஸ்மதா⁴ரிணம் த்³ரு’ஷ்ட்வா பரித்ரு’ப்தா ப⁴வந்தி தே ।
தே³வாஸுரமுநீந்த்³ரைஶ்ச பூஜ்யா நித்யம் ந ஸம்ஶய: ॥ 11॥
ப⁴ஸ்மஸஞ்ச²ந்நஸர்வாங்க³ம் த்³ரு’ஷ்ட்வோத்திஷ்ட²தி ய: புமாந் ।
தம் த்³ரு’ஷ்ட்வா தே³வராஜோऽபி த³ண்ட³வத்ப்ரணமிஷ்யதி ॥ 12॥
அப⁴க்ஷ்யப⁴க்ஷணம் யேஷாம் ப⁴ஸ்மதா⁴ரணபூர்வகம் ।
தேஷாம் தத்³ப⁴க்ஷ்யமேவ ஸ்யாந்முநே நாத்ர விசாரணா ॥ 13॥

ய:ஸ்நாதி ப⁴ஸ்மநா நித்யம் ஜலே ஸ்நாத்வா தத: பரம் ।
ப்³ரஹ்மசாரீ க்³ரு’ஹஸ்தோ² வா வாநப்ரஸ்தோ²ऽऽத²வாத³ராத் ॥ 14॥
ஸர்வபாபவிநிர்முக்த:ஸ யாதி பரமாம் க³திம் ।
ஆக்³நேயம் ப⁴ஸ்மநா ஸ்நாநம் யதீநாம் ச விஶிஷ்யதே ॥ 15॥
ஆர்த்³ரஸ்நாநாத்³வரம் ப⁴ஸ்மஸ்நாநமார்த்³ரவதோ⁴ த்⁴ருவ: ।
ஆர்த்³ரம் து ப்ரக்ரு’திம் வித்³யாத்ப்ரக்ரு’திம் ப³ந்த⁴நம் விது:³ ॥ 16॥
ப்ரக்ரு’தேஸ்து ப்ரஹாணாய ப⁴ஸ்மநா ஸ்நாநமிஷ்யதே ।
ப⁴ஸ்மநா ஸத்³ரு’ஶம் ப்³ரஹ்யந்நாஸ்தி லோகத்ரயேஷ்வபி ॥ 17॥
ரக்ஷார்த²ம் மங்க³ளார்த²ம் ச பவித்ரார்த²ம் புரா ஸுரை: ।
ப⁴ஸ்ம த்³ரு’ஷ்ட்வா முநே பூர்வம் த³த்தம் தே³வ்யை ப்ரியேண து ॥ 18॥
தஸ்மாதே³தச்சி²ர:ஸ்நாநமாக்³நேயம் ய:ஸமாசரேத் ।
ப⁴வபாஶைர்விநிர்முக்த: ஶிவலோகே மஹீயதே ॥ 19॥
ஜ்வரரக்ஷ:பிஶாசாஶ்ச பூதநாகுஷ்ட²கு³ல்மகா: ।
ப⁴க³ந்த³ராணி ஸர்வாணி சாஶீதிர்வாதரோக³கா: ॥ 20॥
சது:ஷஷ்டி: பித்தரோகா:³ ஶ்லேஷ்மா ஸப்தத்ரிபஞ்சகா: ।
வ்யாக்⁴ரசௌரப⁴யம் சைவாப்யந்யே து³ஷ்டக்³ரஹா அபி ॥ 21॥
ப⁴ஸ்மஸ்நாநேந நஶ்யந்தி ஸிம்ஹேநைவ யதா² க³ஜா: ।
ஶுத்³த⁴ஶீதஜலேநைவ ப⁴ஸ்மநா ச த்ரிபுண்ட்³ரகம் ॥ 22॥
யோ தா⁴ரயேத்பரம் ப்³ரஹ்ம ஸ ப்ராப்நோதி ந ஸம்ஶய: ।
(ப⁴ஸ்மநா ச த்ரிபுண்ட்³ரம் ச ய: கோऽபி தா⁴ரயேத்பரம் ।
ஸ ப்³ரஹ்மலோகமாப்நோதி முக்தபாபோ ந ஸம்ஶய: ॥)

யதா²விதி⁴ லலாடே வை வஹ்நிவீர்யப்ரதா⁴ரணாத் ॥ 23॥
நாஶயேல்லிகி²தாம் யாமீம் லலாடஸ்தா²ம் லிபிம் த்⁴ருவம் ।
கண்டோ²பரிக்ரு’தம் பாபம் நாஶயேத்தத்ப்ரதா⁴ரணாத் ॥ 24॥
கண்டே² ச தா⁴ரணாத்கண்ட²போ⁴கா³தி³க்ரு’தபாதகம் ।
பா³ஹ்வோர்பா³ஹுக்ரு’தம் பாபம் வக்ஷஸா மநஸா க்ரு’தம் ॥ 25॥
நாப்⁴யாம் ஶிஶ்நக்ரு’தம் பாபம் கு³தே³கு³த³க்ரு’தம் ஹரேத் ।

பார்ஶ்வயோர்தா⁴ரணாத்³ப்³ரஹ்மந் பரஸ்த்ர்யாலிங்க³நாதி³கம் ॥ 26॥
தத்³ப⁴ஸ்மதா⁴ரணம் ஶஸ்தம் ஸர்வத்ரைவ த்ரிலிங்க³கம் ।
ப்³ரஹ்மவிஷ்ணுமஹேஶாநாம் த்ரய்யக்³நீநாம் ச தா⁴ரணம் ॥ 27॥
கு³ணலோகத்ரயாணாம் ச தா⁴ரணம் தேந வை க்ரு’தம் ।
ப⁴ஸ்மச்ச²ந்நோ த்³விஜோ வித்³வாந்மஹாபாதகஸம்ப⁴வை: ॥ 28॥
தோ³ஷைர்வியுஜ்யதே ஸத்³யோ முச்யதே ச ந ஸம்ஶய: ।
ப⁴ஸ்மநிஷ்ட²ஸ்ய த³ஹ்யந்தே தோ³ஷா ப⁴ஸ்மாக்³நிஸங்க³மாத் ॥ 29॥
ப⁴ஸ்மஸ்நாநவிஶுத்³தா⁴த்மா ஆத்மநிஷ்ட²இதி ஸ்ம்ரு’த: ।
ப⁴ஸ்மநா தி³க்³த⁴ஸர்வாங்கோ³ ப⁴ஸ்மதீ³ப்தத்ரிபுண்ட்³ரக: ॥ 30॥
ப⁴ஸ்மஶாயீ ச புருஷோ ப⁴ஸ்மநிஷ்ட²இதி ஸ்ம்ரு’த: ।
பூ⁴தப்ரேதபிஶாசாத்³யா ரோகா³ஶ்சாதீவ து:³ஸஹா: ॥ 31॥
ப⁴ஸ்மநிஷ்ட²ஸ்ய ஸாந்நித்⁴யாத்³வித்³ரவந்தி ந ஸம்ஶய: ।
பா⁴ஸநாத்³ப⁴ஸிதம் ப்ரோக்தம் ப⁴ஸ்ம கல்மஷப⁴க்ஷணாத் ॥ 32॥
பூ⁴திர்பூ⁴திகரீ பும்ஸாம் ரக்ஷா ரக்ஷாகரீ புரா ।
த்ரிபுண்ட்³ரதா⁴ரிணம் த்³ரு’ஷ்ட்வா பூ⁴தப்ரேதபுர:ஸரா: ॥ 33॥
பீ⁴தா: ப்ரகம்பிதா: ஶீக்⁴ரம் நஶ்யந்த்யேவ ந ஸம்ஶய: ।
ஸ்மரணாதே³வ ருத்³ரஸ்ய யதா² பாபம் ப்ரணஶ்யதி ॥ 34॥
அப்யகார்யஸஹஸ்ராணி க்ரு’த்வா ய:ஸ்நாதி ப⁴ஸ்மநா ।
தத்ஸர்வம் த³ஹதே ப⁴ஸ்ம யதா²க்³நிஸ்தேஜஸா வநம் ॥ 35॥
க்ரு’த்வாபி சாதுலம் பாபம் ம்ரு’த்யுகாலேऽபி யோ த்³விஜ: ।
ப⁴ஸ்மஸ்நாயீ ப⁴வேத்கஶ்சித்க்ஷிப்ரம் பாபை: ப்ரமுச்யதே ॥ 36॥
ப⁴ஸ்மஸ்நாநாத்³தி⁴ ஶுத்³தா⁴த்மா ஜிதக்ரோதோ⁴ ஜிதேந்த்³ரிய: ।
மத்ஸமீபம் ஸமாக³ம்ய ந ஸ பூ⁴யோऽபி⁴வர்ததே ॥ 37॥
வநஸ்பதிக³தே ஸோமே ப⁴ஸ்மோத்³தூ⁴லிதவிக்³ரஹ: ।
அர்சிதம் ஶங்கரம் த்³ரு’ஷ்ட்வா ஸர்வபாபை: ப்ரமுச்யதே ॥ 38॥
ஆயுஷ்காமோऽத²வா வித்³வாந்பூ⁴திகாமோऽத²வா நர: ।
நித்யம் வை தா⁴ரயேத்³ப⁴ஸ்ம மோக்ஷகாமீ ச வை த்³விஜ: ॥ 39॥

த்ரிபுண்ட்³ரம் பரமம் புண்யம் ப்³ரஹ்மவிஷ்ணுஶிவாத்மகம் ।
யே கோ⁴ரா ராக்ஷஸா: ப்ரேதா யே சாந்யே க்ஷுத்³ரஜந்தவ: ॥ 40॥
த்ரிபுண்ட்³ரதா⁴ரணம் த்³ரு’ஷ்ட்வா பலாயந்தே ந ஸம்ஶய: ।
க்ரு’த்வா ஶௌசாதி³கம் கர்ம ஸ்நாத்வா து விமலே ஜலே ॥ 41॥
ப⁴ஸ்மநோத்³தூ⁴லநம் கார்யமாபாத³தலமஸ்தகம் ।
கேவலம் வாருணம் ஸ்நாநம் தே³ஹே பா³ஹ்யமலாபஹம் ॥ 42॥
விபூ⁴திஸ்தாநமநக⁴ம் பா³ஹ்யாந்தரமலாபஹம் ।
த்யக்த்வாபி வாருணம் ஸ்நாநம் தத்பர:ஸ்யாந்ந ஸம்ஶய: ॥ 43॥
க்ரு’தமப்யக்ரு’தம் ஸத்யம் ப⁴ஸ்மஸ்நாநம் விநா முநே ।
ப⁴ஸ்மஸ்நாநம் ஶ்ருதிப்ரோக்தமாக்³நேயம் ஸ்நாநமுச்யதே ॥ 44॥
அந்தர்ப³ஹிஶ்ச ஸம்ஶுத்³த⁴ம் ஶிவபூஜாப²லம் லபே⁴த் ।
யத்³பா³ஹ்யமலமாத்ரஸ்ய நாஶகம் ஸ்தாநமஸ்தி தத் ॥ 45॥
தந்நாஶயதி தீவ்ரேண ப்ராணிபா³ஹ்யாந்தரம் மலம் ।
க்ரு’த்வாபி கோடிஶோ நித்யம் வாருணம் ஸ்நாநமாத³ராத் ॥ 46॥
ந ப⁴வத்யேவ பூதாத்மா ப⁴ஸ்மஸ்நாநம் விநா முநே ।
யத்³ப⁴ஸ்மஸ்நாநமாஹாம்யம் தத்³வேதோ³ வேத³ தத்த்வத: ॥ 47॥
யத்³வா வேத³ மஹாதே³வ:ஸர்வதே³வஶிகா²மணி: ।
ப⁴ஸ்மஸ்நாநமக்ரு’த்வைவ ய:குர்யாத்கர்ம வைதி³கம் ॥ 48॥
ஸ தத்கர்மகலார்தா⁴ர்த⁴மபி நாப்நோதி வஸ்துத: ।
ய: கரிஷ்யதி யத்நேந ப⁴ஸ்மஸ்நாநம் யதா²விதி⁴ ॥ 49॥
ஸ ஏவைக:ஸர்வகர்மஸ்வதி⁴காரீ ஶ்ருதிஶ்ருத: ।
பாவநம் பாவநாநாம் ச ப⁴ஸ்மஸ்நாநம் ஶ்ருதிஶ்ருதம் ॥ 50॥
ந கரிஷ்யதி யோ மோஹாத்ஸ மஹாபாதகீ ப⁴வேத் ।
அநந்தைர்வாருணை:ஸ்நாநைர்யத்புண்யம் ப்ராப்யதே த்³விஜை: ॥ 51॥
ததோऽநந்தகு³ணம் புண்யம் ப⁴ஸ்மஸ்நாநாத³வாப்யதே ।
காலத்ரயேऽபி கர்தவ்யம் ப⁴ஸ்மஸ்நாநம் ப்ரயத்நத: ॥ 52॥
ப⁴ஸ்மஸ்நாநம் ஸ்ம்ரு’தம் ஶ்ரௌதம் தத்த்யாகீ³ பதிதோ ப⁴வேத் ।
மூத்ராத்³யுத்ஸர்ஜநாந்தே து ப⁴ஸ்மஸ்நாநம் ப்ரயத்நத: ॥ 53॥

கர்தவ்யமந்யதா² பூதா ந ப⁴விஷ்யந்தி மாநவா: ।
விதி⁴வத்க்ரு’தஶௌசோऽபி ப⁴ஸ்மஸ்நாநம் விநா த்³விஜ: ॥ 54॥
ந ப⁴விஷ்யதி பூதாத்மா நாதி⁴கார்யபி கர்மணி ।
அபாநவாயுநிர்யாதே ஜ்ரு’ம்ப⁴ணே ஸ்கந்த³நே க்ஷுதே ॥ 55॥
ஶ்லேஷ்மோத்³கா³ரேऽபி கர்தவ்யம் ப⁴ஸ்மஸ்நாநம் ப்ரயத்நத: ।
ஶ்ரீப⁴ஸ்மஸ்நாநமாஹாத்ம்யஸ்யைகதே³ஶோऽத்ர வர்ணித: ॥ 56॥
புநஶ்ச ஸம்ப்ரவக்ஷ்யாமி ப⁴ஸ்மஸ்நாநோத்தி²தம் ப²லம் ।
ஸாவதா⁴நேந மநஸா ஶ்ரோதவ்யம் முநிபுங்க³வ ॥ 57॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாமேகாத³ஶஸ்கந்தே⁴
விபூ⁴திதா⁴ரணமாஹாத்ம்யவர்ணநம் நாம சதுர்த³ஶோऽத்⁴யாய: ॥ 11.14॥

11.15 பஞ்சத³ஶோऽத்⁴யாய: ।
த்ரிபுண்ட்³ரோர்த்⁴வபுண்ட்³ரதா⁴ரணவிதி⁴வர்ணநம் ।

ஶ்ரீநாராயண உவாச ।
அக்³நிரித்யாதி³பி⁴ர்மந்த்ரைர்ப⁴ஸ்ம ஸம்ஶோத்⁴ய ஸாத³ரம் ।
தா⁴ரணீயம் லலாடாதௌ³ த்ரிபுண்ட்³ரம் கேவலம் த்³விஜை: ॥ 1॥
ப்³ரஹ்மக்ஷத்ரியவைஶ்யாஶ்ச ஏதே ஸர்வே த்³விஜா:ஸ்ம்ரு’தா: ।
தஸ்மாத்³த்³விஜை: ப்ரயத்நேந த்ரிபுண்ட்³ரம் தா⁴ர்யமந்வஹம் ॥ 2॥
யஸ்யோபநயநம் ப்³ரஹ்மந் ஸ ஏவ த்³விஜ உச்யதே ।
தஸ்மாச்ச்²ரௌதம் த்³விஜை: கார்யம் த்ரிபுண்ட்³ரஸ்ய ச தா⁴ரணம் ॥ 3॥
விபூ⁴திதா⁴ரணம் த்யக்த்வா ய:ஸத்கர்ம ஸமாசரேத் ।
தத்க்ரு’தம் சாக்ரு’தப்ராயம் ப⁴வத்யேவ ந ஸம்ஶய: ॥ 4॥
ந கா³யத்ர்யுபதே³ஶோऽபி ப⁴ஸ்மநோ தா⁴ரணம் விநா ।
ததோ த்⁴ரு’த்வைவ ப⁴ஸ்மாங்கே³ கா³யத்ரீஜபமாசரேத் ॥ 5॥
கா³யத்ரீம் மூலமேவாஹுர்ப்³ராஹ்மண்யே முநிபுங்க³வ ।
ஸா ப⁴ஸ்மதா⁴ரணாபா⁴வே ந கேநாப்யுபதி³ஶ்யதே ॥ 6॥

46 sanskritdocuments.org



11ஶ்ரீமத்³தே³வீபா⁴க³வதமஹாபுராணே ஏகாத³ஶ: ஸ்கந்த: ⁴

ந தாவத³தி⁴காரோऽஸ்தி கா³யத்ரீக்³ரஹணே முநே ।
யாவந்ந ப⁴ஸ்ம பா⁴லாதௌ³ த்⁴ரு’தமக்³நிஸமுத்³ப⁴வம் ॥ 7॥
ப⁴ஸ்மஹீநலலாடத்வம் ந ப்³ரஹ்மண்யாநுமாபகம் ।
ஏவமேவ மயா ப்³ரஹ்மந் ஹேதுருக்த:ஸுபுண்யத:³ ॥ 8॥
மந்த்ரபூதம் ஸிதம் ப⁴ஸ்ம லலாடே பரிவர்ததே ।
ஸ ஏவ ப்³ராஹ்மணோ வித்³வாந்ஸத்யம் ஸத்யம் மயோச்யதே ॥ 9॥
யஸ்யாஸ்தி ஸஹஜா ப்ரீதிர்மணிவத்³ப⁴ஸ்மஸங்க்³ரஹே ।
ஸ ஏவ ப்³ராஹ்மணோ ப்³ரஹ்மந் ஸத்யம் ஸத்யம் மயோச்யதே ॥ 10॥
ந யஸ்ய ஸஹஜா ப்ரீதிர்மணிவத்³ப⁴ஸ்மஸங்க்³ரஹே ।
ஸ சாண்டா³ல இதி ஜ்ஞேயோ ஜந்மஜந்மாந்தரே த்⁴ருவம் ॥ 11॥
ந யஸ்ய ஸஹஜா ப்ரீதிஸ்த்ரிபுண்ட்³ரோத்³தூ⁴லநாதி³ஷு ।
ஸ சாண்டா³ல இதி ஜ்ஞேய:ஸத்யம் ஸத்யம் மயோச்யதே ॥ 12॥
யே ப⁴ஸ்மதா⁴ரணம் த்யக்த்வா பு⁴ஞ்ஜந்தே ச ப²லாதி³கம் ।
தே ஸர்வே நரகம் கோ⁴ரம் ப்ராப்நுவந்தி ந ஸம்ஶய: ॥ 13॥
(விபூ⁴திதா⁴ரணம் த்யக்த்வா ய: ஶிவம் பூஜயிஷ்யதி ।
ஸ து³ர்ப⁴க:³ ஶிவத்³வேஷ்டா ஸ த்³வேஷோ நரகப்ரத:³ ।
ஸர்வகர்மப³ஹிர்பூ⁴தோ ப⁴ஸ்மதா⁴ரணவர்ஜித: ॥)

விபூ⁴திதா⁴ரணம் த்யக்த்வா குர்வந் ஹேமதுலாமபி ।
ந தத்ப²லமவாப்நோதி பதிதோ ஹி ப⁴வேத்³தி⁴ ஸ: ॥ 14॥
யதோ²பவீதரஹிதை:ஸந்த்⁴யா ந க்ரியதே த்³விஜை: ।
ததா²ஸந்த்⁴யா ந கர்தவ்யா விபூ⁴திரஹிதைரபி ॥ 15॥
க³தோபவீதை:ஸந்த்⁴யாயாம் கார்ய: ப்ரதிநிதி: ⁴ க்வசித் ।
ஜபாதி³கம் து ஸாவித்ர்யாஸ்ததை²வோபோஷணாதி³கம் ॥ 16॥
விபூ⁴திதா⁴ரணே த்வந்யோ நாஸ்தி ப்ரதிநிதி: ⁴ க்வசித் ।
விபூ⁴திதா⁴ரணம் த்யக்த்வா யதி³ஸந்த்⁴யாம் கரோதி ய: ॥ 17॥
ப்ரத்யவைத்யேவ யேநாஸௌ நாதி⁴காரீ ததா³ த்³விஜ: ।
யதா² ஶ்ருத்வாந்த்யஜோ வேதா³ந்ப்ரத்யவைதி ததா² த்³விஜ: ॥ 18॥
ப்ரத்யவைதி ந ஸந்தே³ஹ:ஸந்த்⁴யாக்ரு’த்³ப⁴ஸ்மவர்ஜித: ।

ஸம்பாத³நீய யத்நேந ஶ்ரௌதம் ப⁴ஸ்ம ஸதா³ த்³விஜை: ॥ 19॥
ஸ்மார்தம் வா தத³பா⁴வே து லௌகிகம் வா ஸமாஹிதை: ।
யாத்³ரு’ஶம் தாத்³ரு’ஶம் வாஸ்து பவித்ரம் ப⁴ஸ்ம ஸந்ததம் ॥ 20॥
தா⁴ரணீயம் ப்ரயத்நேந த்³விஜை:ஸந்த்⁴யாதி³கர்மஸு ।
ந ஸம்விஶந்தி பாபாநி ப⁴ஸ்மநிஷ்டே² தத:ஸதா³ ॥ 21॥
கர்தவ்யமபி யத்நேந ப்³ராஹ்மணைர்ப⁴ஸ்மதா⁴ரணம் ।
மத்⁴யாங்கு³லித்ரயேணைவ ஸ்வத³க்ஷிணகரஸ்ய து ॥ 22॥
ஷட³ங்கு³லாயதம் மாநமபி சாதி⁴கமாநகம் ।
நேத்ரயுக்³மப்ரமாணேந பா⁴லே தீ³ப்தம் த்ரிபுண்ட்³ரகம் ॥ 23॥
கதா³சித்³ப⁴ஸ்மநா குர்யாத்ஸ ருத்³ரோ நாத்ர ஸம்ஶய: ।
அகாரோऽநாமிகா ப்ரோக்த உகாரோ மத்⁴யமாங்கு³லி: ॥ 24॥
மகாரஸ்தர்ஜநீ தஸ்மாத் த்ரிபுண்ட்³ரம் த்ரிகு³ணாத்மகம் ।
த்ரிபுண்ட்³ரம் மத்⁴யமாதர்ஜந்யநாமாபி⁴ரநுலோமத: ॥ 25॥
அத்ர தே கத²யாம்யேநமிதிஹாஸம் புராதநம் ।
கதா³சித³த² து³ர்வாஸா: பித்ரு’லோகம் க³தோऽப⁴வத் ॥ 26॥
ப⁴ஸ்மஸந்தி³க்³த⁴ஸர்வாங்கோ³ ருத்³ராக்ஷாப⁴ரணாந்வித: ।
ஶிவ ஶங்கர ஸர்வாத்மஞ்ச்²ரீமாதர்ஜக³த³ம்பி³கே ॥ 27॥
நாமாநீதி க்³ரு’ணந்நுச்சைஸ்தாபஸாநாம் ஶிகா²மணி: ।
கவ்யவாடா³த³யஸ்தே து ப்ரத்யுத்தா²நாபி⁴வாத³நை: ॥ 28॥
ஆஸநாத்³யுபசாரைஶ்ச ஸம்மாநம் ப³ஹு சக்ரிரே ।
நாநாகதா²பி⁴ரந்யோந்யம் ஸம்பா⁴ஷாஞ்சக்ரிரே ததா³ ॥ 29॥
தஸ்மிம்ஸ்து ஸமயே கும்பீ⁴பாகஸ்தா²நாம் து பாபிநாம் ।
கோ⁴ர:ஸமப⁴வச்ச²ப்³தோ³ஹா ஹதா:ஸ்மேதிவாதி³நாம் ॥ 30॥
ம்ரு’தா:ஸ்மேதி வத³ந்த்யேகே த³க்³தா: ⁴ ஸ்மேதி பரே ஜகு:³ ।
சி²ந்நா:ஸ்மேதி விபி⁴ந்நா:ஸ்மேத்யேவம் ரோத³நகாரிண: ॥ 31॥
ஶ்ருத்வா தம் கருண ஶப்³த³ம் து:³கி²தோ முநிராட்³ஹ்ரு’தி³ ।
பப்ரச்ச² பித்ரு’நாதா²ம்ஸ்தாந்கேஷாம் ஶப்³தோ³ऽயமித்யபி ॥ 32॥

தே ஸமூசுர்முநேऽத்ரைவ புரீ ஸம்யமநீ பரா ।
வர்ததே யமராட³த்ர பாபிநாம் போ⁴க³தா³யக: ॥ 33॥
நாநாதூ³தை: காலரூபை: க்ரு’ஷ்ணவர்ணேர்ப⁴யங்கரை: ।
ஸஹிதோऽத்ரைவ தத்புர்யாம் நாயகோ வித்³யதேऽநக⁴ ॥ 34॥
தத்ர குண்டா³ந்யநேகாநி பாபிநாம் போ⁴க³தா³நி ச ।
ஷட³ஶீதிர்கோ⁴ரரூபைர்தூ³தை: பரிவ்ரு’தாநி ச ॥ 35॥
தத்ர முக்²யதமம் குண்ட³ம் கும்பீ⁴பாகாபி⁴த⁴ம் மஹத் ।
வர்ததே தத்³க³தாநாம் ச யாதநாநாம் து வர்ணநம் ॥ 36॥
கர்தும் ந ஶக்யதே கைஶ்சித³பி வர்ஷஶதைரபி ।
யே ஶிவத்³ரோஹிண:ஸந்தி ததா² தே³வீவிநிந்த³கா: ॥ 37॥
யே விஷ்ணுத்³ரோஹிண:ஸந்தி பதந்த்யத்ரைவ தே முநே ।
யே வேத³நிந்த³கா:ஸந்தி ஸூர்யஸ்ய ச க³ணேஶிது: ॥ 38॥
ப்³ராஹ்மணாநாம் த்³ரோஹிணோ யே பதந்த்யத்ரைவ தே முநே ।
காமாசாராஶ்ச யே ஸந்தி தப்தமுத்³ராங்கிதாஶ்ச யே ॥ 39॥
த்ரிஶூலதா⁴ரிணோ யே ச பதந்த்யத்ரைவ தே முநே ।
மாத்ரு’பித்ரு’கு³ருஜ்யேஷ்ட²புராணஸ்ம்ரு’திநிந்த³கா: ॥ 40॥
யே த⁴ர்மதூ³ஷகா:ஸந்தி பதந்த்யத்ரைவ தே முநே ।
தேஷாமயம் மஹாகோ⁴ர: ஶப்³த:³ ஶ்ரவணதா³ருண: ॥ 41॥
ஶ்ரூயதேऽஸ்மாபி⁴ரநிஶம் வைராக்³யம் யச்ச்²ருதேர்ப⁴வேத் ।
இதி தேஷாம் வச: ஶ்ருத்வா முநிராட் தத்³தி³த்³ரு’க்ஷயா ॥ 42॥
உத்தா²ய சலிதஸ்தூர்ணம் யயௌ குண்ட³ஸமீபத: ।
அவாங்முகோ² த³த³ர்ஶாத⁴ஸ்தஸ்மிந்நேவ க்ஷணே முநே ॥ 43॥
தத்ரத்யாநாம் பாபிநாம் து ஸ்வர்கா³தி⁴கமபூ⁴த்ஸுக²ம் ।
ஹஸந்தி கேசித்³கா³யந்தி ந்ரு’த்யந்தி ச ததா²பரே ॥ 44॥
பரஸ்பரம் ரமந்தே தேऽத்யுந்மத்தா:ஸுக²வர்த⁴நாத் ।
ம்ரு’த³ங்க³முரஜாவீணாட⁴க்காது³ந்து³பி⁴நிஸ்வநா: ॥ 45॥
ஸமுத்³பூ⁴தாஸ்து மது⁴ரா: பஞ்சமஸ்வரபூ⁴ஷிதா: ।
வஸந்தவல்லீபுஷ்பாணாம் ஸுக³ந்த⁴மருதோ வவு: ॥ 46॥

முநிஸ்து சகிதோ த்³ரு’ஷ்ட்வா யமதூ³தாஶ்ச விஸ்மிதா: ।
ஶீக்⁴ரம் தே கத²யாமாஸுர்த⁴ர்மராஜாய வேதி³நே ॥ 47॥
மஹாராஜ மஹாஶ்சர்யமது⁴நைவாப⁴வத்³விபோ⁴ ।
ஸ்வர்கா³த³ப்யதி⁴கம் ஸௌக்²யம் கும்பீ⁴பாகஸ்த²பாபிநாம் ॥ 48॥
நிமித்தம் நைவ ஜாநீம: கஸ்மாதி³த³மபூ⁴த்³விபோ⁴ ।
சகிதா:ஸ்ம வயம் ஸர்வே ப்ராப்தா தே³வ த்வத³ந்திகம் ॥ 49॥
நிஶம்ய தூ³தவாணீம் தாம் த⁴ர்மராட் ஶீக்⁴ரமுத்தி²த: ।
மஹாமஹிஷமாரூடோ⁴ யயௌ தே யத்ர பாபிந: ॥ 50॥
தாம் வார்தாம் ப்ரேஷயாமாஸ தூ³தத்³வாராமராவதீம் ।
ஶ்ருத்வா தாம் தே³வராஜோऽபி ப்ராப்தோ தே³வக³ணை:ஸஹ ॥ 51॥
ப்³ரஹ்மலோகாத்பத்³மஜோऽபி வைகுண்டா²த்³விஷ்டரஶ்ரவா: ।
தத்தல்லோகாச்ச தி³க்பாலா:ஸமாஜக்³முர்க³ணை:ஸஹ ॥ 52॥
பரிவார்ய ஸ்தி²தா:ஸர்வே கும்பீ⁴பாகமிதஸ்தத: ।
அபஶ்யம்ஸ்தத்³க³தாஞ்ஜீவாந்ஸ்வர்கா³தி⁴கஸுகா²ந்த்விதாந் ॥ 53॥
சகிதா ஏவ தே ஸர்வே ந விது³ஸ்தஸ்ய காரணம் ।
அஹோ பாபஸ்ய போ⁴கா³ர்த²ம் குண்ட³மேதத்³விநிர்மிதம் ॥ 54॥
தத்ர ஸௌக்²யம் யதா³ ஜாதம் ததா³ பாபாத்து கிம் ப⁴யம் ।
உச்சி²ந்நா வேத³மர்யாதா³ பரமேஶக்ரு’தா கத²ம் ॥ 55॥
ப⁴க³வாந் ஸ்வஸ்ய ஸங்கல்பம் விதத²ம் க்ரு’தவாந்கத²ம் ।
ஆஶ்சர்யமேததா³ஶ்சர்யமேததி³த்யேவ பா⁴ஷிண: ॥ 56॥
தடஸ்தா²அப⁴வந்ஸர்வே ந விது³ஸ்தத்ர காரணம் ।
ஏதஸ்மிந்நந்தரே ஶௌரி:ஸம்மந்த்ர்ய விபு³தா⁴தி³பி: ⁴ ॥ 57॥
யயௌ கைஶ்சித்ஸுரக³ணை:ஸஹித: ஶங்கராலயம் ।
பார்வத்யா ஸஹிதம் தே³வம் கோடிகந்த³ர்பஸுந்த³ரம் ॥ 58॥
ரமணீயதமாங்க³ம் தம் லாவண்யக²நிமத்³பு⁴தம் ।
ஸதா³ ஷோட³ஶவர்ஷீயம் நாநாலங்காரபூ⁴ஷிதம் ॥ 59॥
நாநாக³ணை: பரிவ்ரு’தம் லாலயந்தம் பராம் ஶிவாம் ।

த³த³ர்ஶ சந்த்³ரமௌலிம் ஸ சதுர்வேத³ம் நநாம ஹ ॥ 60॥
வ்ரு’த்தாந்தம் கத²யாமாஸ சமத்க்ரு’தமதிஸ்பு²டம் ।
ஏதஸ்ய காரணம் தே³வ ந ஜாநீம: கத²ஞ்சந ॥ 61॥
வத³ தத்காரணம் தே³வ ஸர்வஜ்ஞோऽஸி யத: ப்ரபோ⁴ ।
விஷ்ணுவாக்யம் ததா³ ஶ்ருத்வா ப்ரஸந்நமுக²பங்கஜ: ॥ 62॥
உவாச மது⁴ரம் வாக்யம் மேக⁴க³ம்பீ⁴ரயா கி³ரா ।
ஶ‍்ரு’ணு விஷ்ணோ தந்நிமித்தம் நாஶ்சர்யம் த்வத்ர வித்³யதே ॥ 63॥
ப⁴ஸ்மநோ மஹிமைவாயம் ப⁴ஸ்மநா கிம் ப⁴வேந்ந ஹி ।
கும்பீ⁴பாகம் க³தோ த்³ரஷ்டும் து³ர்வாஸா:ஶைவஸம்மத: ॥ 64॥
அவாங்முகோ² த³த³ர்ஶாத⁴ஸ்ததா³ வாயுவஶாத்³த⁴ரே ।
பா⁴லப⁴ஸ்மகணாஸ்தத்ர பதிதா தை³வயோக³த: ॥ 65॥
தேந ஜாதமித³ம் ஸர்வம் ப⁴ஸ்மநோ மஹிமா த்வயம் ।
இத: பரம் து தத்தீர்த²ம் பித்ரு’லோகநிவாஸிநாம் ॥ 66॥
ப⁴விஷ்யதி ந ஸந்தே³ஹோ யத்ர ஸ்நாத்வா ஸுகீ² ப⁴வேத் ।
பித்ரு’தீர்த²ம் து தந்நாம்நாப்யத ஊர்த்⁴வம் ப⁴விஷ்யதி ॥ 67॥
மல்லிங்க³ஸ்தா²பநம் தத்ர கார்யம் தே³வ்யாஶ்ச ஸத்தம ।
பூஜயிஷ்யந்தி தே தத்ர பித்ரு’லோகநிவாஸிந: ॥ 68॥
த்ரைலோக்யே யாநி தீர்தா²நி தத்ர ஶ்ரேஷ்ட²மித³ம் ப⁴வேத் ।
பித்ரீஶ்வரீபூஜயா து த்ரைலோக்யம் பூஜிதம் ப⁴வேத் ॥ 69॥
ஶ்ரீநாராயண உவாச ।
இதி தே³வவச: ஶ்ருத்வா தே³வம் மூர்த்⁴நா ப்ரணம்ய ச ।
தத³நுஜ்ஞாம் ஸமாதா³ய யயௌ தே³வாந்திகம் ஹரி: ॥ 70॥
தத்ஸர்வம் கத²யாமாஸ காரணம் ஶங்கரோதி³தம் ।
ஸாது⁴ ஸாத்⁴விதி தே ப்ரோசுரமரா மௌலிசாலநை: ॥ 71॥
ஶஶம்ஸுர்ப⁴ஸ்மமாஹாத்ம்யம் ஹரிப்³ரஹ்மாத³ய:ஸுரா: ।
பிதரஶ்சைவ ஸந்துஷ்டாஸ்தீர்த²லாபா⁴த்பரந்தப ॥ 72॥
தத்தீர்த²தீரே லிங்க³ம் ச தே³வ்யா மூர்திம் யதா²விதி⁴ ।
ஸ்தா²பயாமாஸுரமரா: பூஜயாமாஸுரந்வஹம் ॥ 73॥

தத்ர யே ப்ராணிநோऽபூ⁴வந்பாபபோ⁴கா³ர்த²மாஸ்தி²தா: ।
தே விமாநம் ஸமாருஹ்ய க³தா:கைலாஸமண்ட³லம் ॥ 74॥
நாம்நா ப⁴த்³ரக³ணாஸ்தே து வஸந்த்யத்³யாபி தத்ர ஹி ।
புநஶ்ச தூ³ரதே³ஶே து கும்பீ⁴பாகோ விநிர்மித: ॥ 75॥
நிருத்³த⁴ம் ஶைவக³மநம் தே³வைஸ்தத்ர து தத்³தி³நாத் ।
இதி தே ஸர்வமாக்²யாதம் ப⁴ஸ்மமாஹாத்ம்யமுத்தமம் ॥ 76॥
நாத: பரதரம் கிஞ்சித³தி⁴கம் வித்³யதே முநே ।
ஊர்த்⁴வபுண்ட்³ரவிதி⁴ம் சைவாப்யதி⁴காரிவிபே⁴த³த: ॥ 77॥
ப்ரவக்ஷ்யே முநிஶார்தூ³ல வைஷ்ணவாக³மலோகநாத் ।
ஊர்த்⁴வபுண்ட்³ரப்ரமாணாநி தி³வ்யாந்யங்கு³லிபே⁴த³த: ॥ 78॥
வர்ணாபி⁴மந்த்ரதே³வாம்ஶ்ச ப்ரவக்ஷ்யாமி ப²லாநி ச ।
பர்வதாக்³ரே நதீ³தீரே ஶிவக்ஷேத்ரே விஶேஷத: ॥ 79॥
ஸிந்து⁴தீரே ச வல்மீகே துளஸீமூலமாஶ்ரிதே ।
ம்ரு’த³ ஏதாஸ்து ஸங்க்³ராஹ்யா வர்ஜயேத³ந்யம்ரு’த்திகா: ॥ 80॥
ஶ்யாமம் ஶாந்திகரம் ப்ரோக்தம் ரக்தம் வஶ்யகரம் ப⁴வேத் ।
ஶ்ரீகரம் பீதமித்யாஹுர்த⁴ர்மத³ம் ஶ்வேதமுச்யதே ॥ 81॥
அங்கு³ஷ்ட:² புஷ்டித:³ ப்ரோக்தோ மத்⁴யமாயுஷ்கரீ ப⁴வேத் ।
அநாமிகாந்நதா³ நித்யம் முக்திதா³ ச ப்ரதே³ஶிநீ ॥ 82॥
ஏதைரங்கு³லிபே⁴தை³ஸ்து காரயேந்ந நகை:²ஸ்ப்ரு’ஶேத் ।
வர்திதீ³பாவலிக்ரு’திம் வேணபத்ராக்ரு’திம் ததா² ॥ 83॥
பத்³மஸ்ய முகுலாகாரம் ததா²குர்யாத்ப்ரயத்நத: ।
மத்ஸ்யகூர்மாக்ரு’திம் வாபி ஶங்கா²காரம் தத: பரம் ॥ 84॥
த³ஶாங்கு³லிப்ரமாணம் து உத்தமோத்தமமுச்யதே ।
நவாங்கு³லம் மத்⁴யமம் ஸ்யாத³ஷ்டாங்கு³லமத: பரம் ॥ 85॥
ஸப்தஷட்பஞ்சபி: ⁴ புண்ட்³ரம் மத்⁴யமம் த்ரிவித⁴ம் ஸ்ம்ரு’தம் ।
சதுஸ்த்ரித்³வ்யங்கு³லை: புண்ட்³ரம் கநிஷ்ட²ம் த்ரிவித⁴ம் ப⁴வேத் ॥ 86॥
லலாடே கேஶவம் வித்³யாந்நாராயணமதோ²த³ரே ।

மாத⁴வம் ஹ்ரு’தி³ விந்யஸ்ய கோ³விந்த³ம் கண்ட²கூபகே ॥ 87॥
உத³ரே த³க்ஷிணே பார்ஶ்வே விஷ்ணுரித்யபி⁴தீ⁴யதே ।
தத்பார்ஶ்வபா³ஹுமத்⁴யே ச மது⁴ஸூத³நமேவ ச ॥ 88॥
த்ரிவிக்ரமம் கர்ணதே³ஶே வாமகுக்ஷௌ து வாமநம் ।
ஶ்ரீத⁴ரம் பா³ஹுகே வாமே ஹ்ரு’ஷீகேஶம் து கர்ணகே ॥ 89॥
ப்ரு’ஷ்டே² ச பத்³மநாப⁴ம் து ககுத்³தா³மோத³ரம் ஸ்மரேத் ।
த்³வாத³ஶைதாநி நாமாநி வாஸுதே³வேதி மூர்த⁴நி ॥ 90॥
பூஜாகாலே ச ஹோமே ச ஸாயம் ப்ராத:ஸமாஹித: ।
நாமாந்யுச்சார்ய விதி⁴நா தா⁴ரயேதூ³ர்த்⁴வபுண்ட்³ரகம் ॥ 91॥
அஶுசிர்வாப்யநாசாரோ மநஸா பாபமாசரேத் ।
ஶுசிரேவ ப⁴வேந்நித்யம் மூர்த்⁴நி புண்ட்³ராங்கிதோ நர: ॥ 92॥
ஊர்த்⁴வபுண்ட்³ரத⁴ரோ மர்த்யோ ம்ரியதே யத்ர குத்ரசித் ।
ஶ்வபாகோऽபி விமாநஸ்தோ² மம லோகே மஹீயதே ॥ 93॥
ஏகாந்திநோ மஹாபா⁴கா³ மத்ஸ்வரூபவிதோ³ऽமலா: ।
ஸாந்தராலாந்ப்ரகுர்வந்தி புண்ட்³ராந்விஷ்ணுபதா³க்ரு’தீந் ॥ 94॥
பரமைகாந்திநோऽப்யேவம் மத்பாதை³கபராயணா: ।
ஹரித்³ராசூர்ணஸம்யுக்தாஞ்சூ²லாகாராம்ஸ்து வாமலாந் ॥ 95॥
அந்யே து வைஷ்ணவா: புண்ட்³ராநச்சி²த்³ராநபி ப⁴க்தித: ।
ப்ரகுர்வீரந்தீ³பபத்³மவேணுபத்ரோபமாக்ரு’தீந் ॥ 96॥
அச்சி²த்³ராநபி ஸச்சி²த்³ராந் குர்யு: கேவலவைஷ்ணவா: ।
அச்சி²த்³ரகரணே தேஷாம் ப்ரத்யவாயோ ந வித்³யதே ॥ 97॥
ஏகாந்திநாம் ப்ரபந்நாநாம் பரமைகாந்திநாமபி ।
அச்சி²த்³ரபுண்ட்³ராகரணே ப்ரத்யவாயோ மஹாந்ப⁴வேத் ॥ 98॥
ஊர்த்⁴வபுண்ட்³ரம் து ய:குர்யாத்³த³ண்டா³காரம் து ஶோப⁴நம் ।
மத்⁴யே சி²த்³ரம் வைஷ்ணவாஶ்ச நமோऽந்தை: கேஶவாதி³பி:⁴ ॥ 99॥
விமலாந்யூர்த்⁴வபுண்ட்³ராணி ஸாந்தராலாநி யோ நர: ।
கரோதி விபுலம் தத்ர மந்தி³ரம் மே கரோதி ஸ: ॥ 100॥

ஊர்த்⁴வபுண்ட்³ரஸ்ய மத்⁴யே து விஶாலே ஸுமநோஹரே ।
லக்ஷ்ம்யா ஸாகம் ஸஹாஸீநோ ரமதே விஷ்ணுரவ்யய: ॥ 101॥
நிரந்தராலம் ய:குர்யாதூ³ர்த்⁴வபுண்ட்³ரம் த்³விஜாத⁴ம: ।
ஸஹி தத்ர ஸ்தி²தம் விஷ்ணும் ஶ்ரியம் சைவ வ்யபோஹதி ॥ 102॥
அச்சி²த்³ரமூர்த்⁴வபுண்ட்³ரம் து ய: கரோதி விமூட⁴தீ: ⁴ ।
ஸ பர்யாயேண தாநேதி நரகாநேகவிம்ஶதிம் ॥ 103॥
ரு’ஜூநி ஸ்பு²டபார்ஶ்வாநி ஸாந்தராலாநி விந்யஸேத் ।
ஊர்த்⁴வபுண்ட்³ராணி த³ண்டா³ப்³ஜதீ³பமத்ஸ்யநிபா⁴நி ச ॥ 104॥
ஶிகோ²பவீதவத்³தா⁴ர்யமூர்த்⁴வபுண்ட்³ரம் த்³விஜேந ச ।
விநா க்ரு’தாஶ்சேத்³விப²லா: க்ரியா:ஸர்வா மஹாமுநே ॥ 105॥
தஸ்மாத்ஸர்வேஷு கார்யேஷு கார்யம் விப்ரஸ்ய தீ⁴மத: ।
ஊர்த்⁴வபுண்ட்³ரம் த்ரிஶூலம் ச வர்துலம் சதுரஸ்ரகம் ॥ 106॥
அர்த⁴சந்த்³ராதி³கம் லிங்க³ம் வேத³நிஷ்டோ² ந தா⁴ரயேத் ।
ஜந்மநா லப்³த⁴ஜாதிஸ்து வேத³பந்தா²நமாஶ்ரித: ॥ 107॥
புண்ட்³ராந்தரம் ப்⁴ரமாத்³வாபி லலாடே நைவ தா⁴ரயேத் ।
க்²யாதிகாந்த்யாதி³ஸித்³த்⁴யர்த²ம் சாபி விஷ்ண்வாக³மாதி³ஷு ॥ 108॥
ஸ்தி²தம் புண்ட்³ராந்தரம் நைவ தா⁴ரயேத்³வைதி³கோ ஜந: ।
திர்யக்த்ரிபுண்ட்³ரம் ஸந்த்யஜ்ய ஶ்ரௌதம் கத²மபி ப்⁴ரமாத் ॥ 111॥
லலாடே ப⁴ஸ்மநா திர்யக்த்ரிபுண்ட்³ரஸ்ய ச தா⁴ரணம் ।
விநா புண்ட்³ராந்தரம் மோஹாத்³தா⁴ரயந்நாரகீ ப⁴வேத் ॥ 110॥
வேத³மார்கை³கநிஷ்ட²ஸ்து மோஹேநாப்யங்கிதோ யதி³ ।
பதத்யேவ ந ஸந்தே³ஹஸ்ததா² புண்ட்³ராந்தராத³பி ॥ 111॥
நாங்கநம் விக்³ரஹே குர்யாத்³வேத³மார்க³ம் ஸமாஶ்ரித: ।
ஶ்ரௌதத⁴ர்மைகநிஷ்டா²நாம் லிங்க³ம் து ஶ்ரௌதமேவ ஹி ॥ 112॥
அஶ்ரௌதத⁴ர்மநிஷ்டா²நாமஶ்ரௌத லிங்க³மீரிதம் ।
தே³வதா வேத³ஸித்³தா⁴ யாஸ்தாஸாம் லிங்க³ம் து வைதி³கம் ॥ 113॥
அஶ்ரௌததந்த்ரநிஷ்டா² யாஸ்தாஸாமஶ்ரௌதமேவ ஹி ।
வேத³ஸித்³தோ⁴ மஹாதே³வ:ஸாக்ஷாத்ஸம்ஸாரமோசக: ॥ 114॥

ப⁴க்தாநாமுபகாராய ஶ்ரௌதம் லிங்க³ம் த³தா⁴தி ச ।
வேத³ஸித்³த⁴ஸ்ய விஷ்ணோஶ்ச ஶ்ரௌதம் லிங்க³ம் ந சேதரத் ॥ 115॥
ப்ராது³ர்பா⁴வவிஶேஷாணாமபி தஸ்ய ததே³வ ஹி ।
ஶ்ரௌதம் லிங்க³ம் து விஜ்ஞேயம் த்ரிபுண்ட்³ரோத்³தூ⁴லநாதி³கம் ॥ 116॥
அஶ்ரௌதமூர்த்⁴வபுண்ட்³ராதி³நைவ திர்யக்த்ரிபுண்ட்³ரகம் ।
வேத³மார்கை³கநிஷ்டா²நாம் வேதோ³க்தேநைவ வர்த்மநா ॥ 117॥
லலாடே ப⁴ஸ்மநா திர்யக்த்ரிபுண்ட்³ரம் தா⁴ர்யமேவ ஹி ।
யஸ்து நாராயணம் தே³வம் ப்ரபந்ந: பரமம் பத³ம் ।
தா⁴ரயேத்ஸர்வதா³ ஶூலம் லலாடே க³ந்த⁴வாரிணா ॥ 118॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாமேகாத³ஶஸ்கந்தே⁴
த்ரிபுண்ட்³ரோர்த்⁴வபுண்ட்³ரதா⁴ரணவிதி⁴வர்ணநம் நாம பஞ்சத³ஶோऽத்⁴யாய: ॥
11.15॥

11.16 ஷோட³ஶோऽத்⁴யாய: । ஸந்த்⁴யோபாஸநநிரூபணம் ।
ஶ்ரீநாராயண உவாச ।
அதா²த: ஶ்ரூயதாம் புண்யம் ஸந்த்⁴யோபாஸநமுத்தமம் ।
ப⁴ஸ்மதா⁴ரணமாஹாத்ம்யம் கதி²தம் சைவ விஸ்தராத் ॥ 1॥
ப்ராத:ஸந்த்⁴யாவிதா⁴நம் ச கத²யிஷ்யாமி தேऽநக⁴ ।
ப்ராத:ஸந்த்⁴யாம் ஸநக்ஷத்ராம் மத்⁴யாஹ்நே மத்⁴யபா⁴ஸ்கராம் ॥ 2॥
ஸஸூர்யாம் பஶ்சிமாம் ஸந்த்⁴யாம் திஸ்ர:ஸந்த்⁴யா உபாஸதே ।
தத்³பே⁴தா³நபி வக்ஷ்யாமி ஶ‍்ரு’ணு தே³வர்ஷிஸத்தம ॥ 3॥
உத்தமா தாரகோபேதா மத்⁴யமா லுப்ததாரகா ।
அத⁴மா ஸூர்யஸஹிதா ப்ராத:ஸந்த்⁴யா த்ரிதா⁴ மதா ॥ 4॥
உத்தமா ஸூர்யஸஹிதா மத்⁴யமாஸ்தமிதே ரவௌ ।
அத⁴மா தாரகோபேதா ஸாயம்ஸந்த்⁴யா த்ரிதா⁴ மதா ॥ 5॥
விப்ரோ வ்ரு’க்ஷோ மூலகாந்யத்ர ஸந்த்⁴யா

வேத:³ ஶாகா² த⁴ர்மகர்மாணி பத்ரம் ।
தஸ்மாந்மூலம் யத்நதோ ரக்ஷணீயம்
சி²ந்நே மூலே நைவ வ்ரு’க்ஷோ ந ஶாகா² ॥ 6॥
ஸந்த்⁴யா யேந ந விஜ்ஞாதா ஸந்த்⁴யா யேநாநுபாஸிதா ।
ஜீவமாநோ ப⁴வேச்சூ²த்³ரோ ம்ரு’த: ஶ்வா சைவ ஜாயதே ॥ 7॥
தஸ்மாந்நித்யம் ப்ரகர்தவ்யம் ஸந்த்⁴யோபாஸநமுத்தமம் ।
தத³பா⁴வேऽந்யகர்மாதா³வதி⁴காரீ ப⁴வேந்ந ஹி ॥ 8॥
உத³யாஸ்தமயாதூ³ர்த்⁴வம் யாவத்ஸ்யாத்³க⁴டிகாத்ரயம் ।
தாவத்ஸந்த்⁴யாமுபாஸீத ப்ராயஶ்சித்தம் தத: பரம் ॥ 9॥
காலாதிக்ரமணே ஜாதே சதுர்தா²ர்க்⁴யம் ப்ரதா³பயேத் ।
அத²வாஷ்டஶதம் தே³வீம் ஜப்த்வாதௌ³ தாம் ஸமாசரேத் ॥ 10॥
யஸ்மிந்காலே து யத்கர்ம தத்காலாதீ⁴ஶ்வரீம் ச தாம் ।
ஸந்த்⁴யாமுபாஸ்ய பஶ்சாத்து தத்காலீநம் ஸமாசரேத் ॥ 11॥
க்³ரு’ஹே ஸாதா⁴ரணா ப்ரோக்தா கோ³ஷ்டே²வை மத்⁴யமா ப⁴வேத் ।
நதீ³தீரே சோத்தமா ஸ்யாத்³தே³வீகே³ஹே தது³த்தமா ॥ 12॥
யதோ தே³வ்யா உபாஸேயம் ததோ தே³வ்யாஸ்து ஸந்நிதௌ⁴ ।
ஸந்த்⁴யாத்ரயம் ப்ரகர்தவ்யம் ததா³நந்த்யாய கல்பதே ॥ 13॥
ஏதஸ்யா அபரம் தை³வம் ப்³ராஹ்மணாநாம் ச வித்³யதே ।
ந விஷ்ணூபாஸநா நித்யா ந ஶிவோபாஸநா ததா² ॥ 14॥
யதா² ப⁴வேந்மஹாதே³வ்யா கா³யத்ர்யா: ஶ்ருதிசோதி³தா ।
ஸர்வவேத³ஸாரபூ⁴தா கா³யத்ர்யாஸ்து ஸமர்சநா ॥ 15॥
ப்³ரஹ்மாத³யோऽபி ஸந்த்⁴யாயாம் தாம் த்⁴யாயந்தி ஜபந்தி ச ।
வேதா³ ஜபந்தி தாம் நித்யம் வேதோ³பாஸ்யா தத:ஸ்ம்ரு’தா ॥ 16॥
தஸ்மாத்ஸர்வே த்³விஜா: ஶாக்தா ந ஶைவா ந ச வைஷ்ணவா: ।
ஆதி³ஶக்திமுபாஸந்தே கா³யத்ரீம் வேத³மாதரம் ॥ 17॥
ஆசாந்த: ப்ராணமாயம்ய கேஶவாதி³கநாமபி: ⁴ ।
கேஶவஶ்ச ததா² நாராயணோ மாத⁴வ ஏவ ச ॥ 18॥
கோ³விந்தோ³ விஷ்ணுரேவாத² மது⁴ஸூத³ந ஏவ ச ।

த்ரிவிக்ரமோ வாமநஶ்ச ஶ்ரீத⁴ரோऽபி தத: பரம் ॥ 19॥
ஹ்ரு’ஷீகேஶ: பத்³மநாபோ⁴ தா³மோத³ர அத: பரம் ।
ஸங்கர்ஷணோ வாஸுதே³வ: ப்ரத்³யும்நோऽப்யநிருத்³த⁴க: ॥ 20॥
புருஷோத்தமாதோ⁴க்ஷஜௌ ச நாரஸிம்ஹோऽப்யுதஸ்ததா² ।
ஜநார்த³ந உபேந்த்³ரஶ்ச ஹரி: க்ரு’ஷ்ணோऽந்திமஸ்ததா² ॥ 21॥
ஓங்காரபூர்வகம் நாம சதுர்விம்ஶதிஸங்க்²யயா ।
ஸ்வாஹாந்தை: ப்ராஶயேத்³வாரி நமோऽந்தை:ஸ்பர்ஶயேத்ததா² ॥ 22॥
கேஶவாதி³த்ரிபி: ⁴ பீத்வா த்³வாப்⁴யாம் ப்ரக்ஷாலயேத்கரௌ ।
முக²ம் ப்ரக்ஷாலயேத்³த்³வாப்⁴யாம் த்³வாப்⁴யாமுந்மார்ஜநம் ததா² ॥ 23॥
ஏகேந பாணிம் ஸம்ப்ரோக்ஷ்ய பாதா³வபி ஶிரோऽபி ச ।
ஸங்கர்ஷணாதி³தே³வாநாம் த்³வாத³ஶாங்கா³நி ஸம்ஸ்ப்ரு’ஶேத் ॥ 24॥
த³க்ஷிணேநோத³கம் பீத்வா வாமேந ஸம்ஸ்ப்ரு’ஶேத்³பு³த: ⁴ ।
தாவந்ந ஶுத்⁴யதே தோயம் யாவத்³வாமேந ந ஸ்ப்ரு’ஶேத் ॥ 25॥
கோ³கர்ணாக்ரு’திஹஸ்தேந மாஷமாத்ரம் ஜலம் பிபே³த் ।
ததோ ந்யூநாதி⁴கம் பீத்வா ஸுராபாயீ ப⁴வேத்³த்³விஜ: ॥ 26॥
ஸம்ஹதாங்கு³லிநா தோயம் பாணிநா த³க்ஷிணேந து ।
முக்தாங்கு³ஷ்ட²கநிஷ்டா²ப்⁴யாம் ஶேஷேணாசமநம் விது:³ ॥ 27॥
ப்ராணாயாமம் தத: க்ரு’த்வா ப்ரணவஸ்ம்ரு’திபூர்வகம் ।
கா³யத்ரீம் ஶிரஸா ஸார்த⁴ம் துரீயபத³ஸம்யுதாம் ॥ 28॥
த³க்ஷிணே ரேசயேத்³வாயும் வாமேந பூரிதோத³ரம் ।
கும்பே⁴ந தா⁴ரயேந்நித்யம் ப்ராணாயாமம் விது³ர்பு³தா: ⁴ ॥ 29॥
பீட³யேத்³த³க்ஷிணாம் நாடீ³மங்கு³ஷ்டே²ந ததோ²த்தராம் ।
கநிஷ்டா²நாமிகாப்⁴யாம் து மத்⁴யமாம் தர்ஜநீம் த்யஜேத் ॥ 30॥
ரேசக: பூரகஶ்சைவ ப்ராணாயாமோऽத²கும்ப⁴க: ।
ப்ரோச்யதே ஸர்வஶாஸ்த்ரேஷு யோகி³பி⁴ர்யதமாநஸை: ॥ 31॥
ரேசக:ஸ்ரு’ஜதே வாயும் பூரக: பூரயேத்து தம் ।
ஸாம்யேந ஸம்ஸ்தி²திர்யத்தத்கும்ப⁴க: பரிகீர்தித: ॥ 32॥

நீலோத்பலத³லஶ்யாமம் நாபி⁴மத்⁴யே ப்ரதிஷ்டி²தம் ।
சதுர்பு⁴ஜம் மஹாத்மாநம் பூரகே சிந்தயேத்³த⁴ரிம் ॥ 33॥
கும்ப⁴கே து ஹ்ரு’தி³ஸ்தா²நே த்⁴யாயேத்து கமலாஸநம் ।
ப்ரஜாபதிம் ஜக³ந்நாத²ம் சதுர்வக்த்ரம் பிதாமஹம் ॥ 34॥
ரேசகே ஶங்கரம் த்⁴யாயேல்லலாடஸ்த²ம் மஹேஶ்வரம் ।
ஶுத்³த⁴ஸ்ப²டிகஸங்காஶம் நிர்மலம் பாபநாஶநம் ॥ 35॥
பூரகே விஷ்ணுஸாயுஜ்யம் கும்ப⁴கே ப்³ரஹ்மணோ க³திம் ।
ரேசகேந த்ரு’தீயம் து ப்ராப்நுயாதீ³ஶ்வரம் பரம் ॥ 36॥
பௌராணாசமநாத்³யம் ச ப்ரோக்தம் தே³வர்ஷிஸத்தம ।
ஶ்ரௌதமாசமநாத்³யம் ச ஶ‍்ரு’ணு பாபாபஹம் முநே ॥ 37॥
ப்ரணவம் பூர்வமுச்சார்ய கா³யத்ரீம் து ததி³த்ய்ரு’சம் ।
பாதா³தௌ³ வ்யாஹ்ரு’தீஸ்திஸ்ர: ஶ்ரௌதாசமநமுச்யதே ॥ 38॥
கா³யத்ரீம் ஶிரஸா ஸார்த⁴ம் ஜபேத்³வ்யாஹ்ரு’திபூர்விகாம் ।
ப்ரதிப்ரணவஸம்யுக்தாம் த்ரிதயம் ப்ராணஸம்யம: ॥ 39॥
(ஸலக்ஷணம் து ப்ராணாநாமாயாமம் கீர்த்யதேऽது⁴நா ।
நாநாபாபைகஶமநம் மஹாபுண்யப²லப்ரத³ம் ॥)

பஞ்சாங்கு³லீபி⁴ர்நாஸாக்³ரம் பீட³யேத்ப்ரணவேந து ।
ஸர்வபாபஹரா முத்³ரா வாநப்ரஸ்த²க்³ரு’ஹஸ்த²யோ: ॥ 40॥
கநிஷ்டா²நாமிகாங்கு³ஷ்டை²ர்யதேஶ்ச ப்³ரஹ்மசாரிண: ।
ஆபோ ஹி ஷ்டே²தி திஸ்ரு’பி:⁴ ப்ரோக்ஷணம் ஸ்யாத்குஶோத³கை: ॥ 41॥
ரு’க³ந்தே மார்ஜநம் குர்யாத்பாதா³ந்தே வா ஸமாஹித: ।
நவப்ரணவயுக்தேந ஆபோ ஹி ஷ்டே²த்யநேந து ॥ 42॥
நஶ்யேத³க⁴ம் மார்ஜநேந ஸம்வத்ஸரஸமுத்³ப⁴வம் ।
தத ஆசமநம் க்ரு’த்வா ஸூர்யஶ்சேதி பிபே³த³ப: ॥ 43॥
அந்த:கரணஸம்பி⁴ந்நம் பாபம் தஸ்ய விநஶ்யதி ।
ப்ரணவேந வ்யாஹ்ரு’திபி⁴ர்கா³யத்ர்யா ப்ரணவாத்³யயா ॥ 44॥
ஆபோ ஹி ஷ்டே²தி ஸூக்தேந மார்ஜநம் சைவ காரயேத் ।
உத்³த்⁴ரு’த்ய த³க்ஷிணே ஹஸ்தே ஜலம் கோ³கர்ணவத்க்ரு’தே ॥ 45॥

நீத்வா தம் நாஸிகாக்³ரம் து வாமகுக்ஷௌ ஸ்மரேத³க⁴ம் ।
புருஷம் க்ரு’ஷ்ணவர்ணம் ச ரு’தம் சேதி படே²த்தத: ॥ 46॥
த்³ருபதா³ம் வா ரு’சம் பஶ்சாத்³த³க்ஷநாஸாபுடேந ச ।
ஶ்வாஸமார்கே³ண தம் பாபமாநயேத்கரவாரிணி ॥ 47॥
நாவலோக்யைவ தத்³வாரி வாமபா⁴கே³ऽஶ்மநி க்ஷிபேத் ।
நிஷ்பாபம் து ஶரீரம் மே ஸஞ்ஜாதமிதி பா⁴வயேத் ॥ 48॥
உத்தா²ய து தத: பாதௌ³ த்³வௌ ஸமௌ ஸந்நியோஜயேத் ।
ஜலாஞ்ஜலிம் க்³ரு’ஹீத்வா து தர்ஜந்யங்கு³ஷ்ட²வர்ஜிதம் ॥ 49॥
வீக்ஷ்ய பா⁴நும் க்ஷிபேத்³வாரி கா³யத்ர்யா சாபி⁴மந்த்ரிதம் ।
த்ரிவாரம் முநிஶார்தூ³ல விதி⁴ரேஷோऽர்க்⁴யமோசநே ॥ 50॥
தத: ப்ரத³க்ஷிணாம் குர்யாத³ஸாவாதி³த்யமந்த்ரத: ।
மத்⁴யாஹ்நே ஸக்ரு’தே³வ ஸ்யாத்ஸந்த்⁴யயோஸ்து த்ரிவாரத: ॥ 51॥
ஈஷந்நக்³ர: ப்ரபா⁴தே து மத்⁴யாஹ்நே த³ண்ட³வத்ஸ்தி²த: ।
ஆஸநே சோபவிஷ்டஸ்து த்³விஜ:ஸாயம் க்ஷிபேத³ப: ॥ 52॥
உத³கம் ப்ரக்ஷிபேத்³யஸ்மாத்தத்காரணமத: ஶ‍்ரு’ணு ।
த்ரிம்ஶத்கோட்யோ மஹாவீரா மந்தே³ஹா நாம ராக்ஷஸா: ॥ 53॥
க்ரு’தக்⁴நா தா³ருணா கோ⁴ரா:ஸூர்யமிச்ச²ந்தி கா²தி³தும் ।
ததோ தே³வக³ணா:ஸர்வே ரு’ஷயஶ்ச தபோத⁴நா: ॥ 54॥
உபாஸதே மஹாஸந்த்⁴யாம் ப்ரக்ஷிபந்த்யுத³காஞ்ஜலிம் ।
த³ஹ்யந்தே தேந தை³த்யாஸ்தே வஜ்ரீபூ⁴தேந வாரிணா ॥ 55॥
ஏதஸ்மாத்காரணாத்³விப்ரா:ஸந்த்⁴யாம் நித்யமுபாஸதே ।
மஹாபுண்யஸ்ய ஜநநம் ஸந்த்⁴யோபாஸநமீரிதம் ॥ 56॥
அர்க்⁴யாங்க³பூ⁴தமந்த்ரோऽயம் ப்ரோச்யதே ஶ‍்ரு’ணு நாரத³ ।
யது³ச்சாரணமாத்ரேண ஸாங்க³ம் ஸந்த்⁴யாப²லம் ப⁴வேத் ॥ 57॥
ஸோऽஹமர்கோऽஸ்ம்யஹம் ஜ்யோதிராத்மா ஜ்யோதிரஹம் ஶிவ: ।
ஆத்மஜ்யோதிரஹம் ஶுக்ல:ஸர்வஜ்யோதீ ரஸோऽஸ்ம்யஹம் ॥ 58॥
ஆக³ச்ச² வரதே³ தே³வி கா³யத்ரி ப்³ரஹ்மரூபிணி ।
ஜபாநுஷ்டா²நஸித்³த்⁴யர்த²ம் ப்ரவிஶ்ய ஹ்ரு’த³யம் மம ॥ 59॥

உத்திஷ்ட² தே³வி க³ந்தவ்யம் புநராக³மநாய ச ।
அர்க்⁴யேஷு தே³வி க³ந்தவ்யம் ப்ரவிஶ்ய ஹ்ரு’த³யம் மம ॥ 60॥
தத: ஶுத்³த⁴ஸ்த²லே நைஜமாஸநம் ஸ்தா²பயேத்³பு³த:⁴ ।
தத்ராருஹ்ய ஜபேத்பஶ்சாத்³கா³யத்ரீம் வேத³மாதரம் ॥ 61॥
அத்ரைவ கே²சரீ முத்³ரா ப்ராணாயாமோத்தரம் முநே ।
ப்ராத:ஸந்த்⁴யாவிதா⁴நே ச கீர்திதா முநிபுங்க³வ ॥ 62॥
தந்நாமார்த²ம் ப்ரவக்ஷ்யாமி ஸாத³ரம் ஶ‍்ரு’ணு நாரத³ ।
சித்தம் சரதி கே² யஸ்மாஜ்ஜிஹ்வா சரதி கே² க³தா ॥ 63॥
ப்⁴ருவோரந்தர்க³தா த்³ரு’ஷ்டிர்முத்³ரா ப⁴வதி கே²சரீ ।
ந சாஸநம் ஸித்³த⁴ஸமம் ந கும்ப⁴ஸத்³ரு’ஶோऽநில: ॥ 64॥
ந கே²சரீஸமா முத்³ரா ஸத்யம் ஸத்யம் ச நாரத³ ।
க⁴ண்டாவத்பணவோச்சாராத்³வாயும் நிர்ஜித்ய யத்நத: ॥ 65॥
ஸ்தி²ராஸநே ஸ்தி²ரோ பூ⁴த்வா நிரஹங்காரநிர்மம: ।
லக்ஷணம் நாரத³முநே ஶ‍்ரு’ணுஸித்³தா⁴ஸநஸ்ய ச ॥ 66॥
யோநிஸ்தா²நகமங்க்⁴ரிமூலக⁴டிதம் க்ரு’த்வா த்³ரு’ட⁴ம் விந்யஸே-

ந்மேட்⁴ரே பாத³மதை²கமேவ ஹ்ரு’த³யம் க்ரு’த்வா ஸமம் விக்³ரஹம் ।
ஸ்தா²ணு:ஸம்யமிதேந்த்³ரியோऽசலத்³ரு’ஶா பஶ்யந்ப்⁴ருவோரந்தரம்
திஷ்ட²த்யேதத³தீவ யோகி³ஸுக²த³ம் ஸித்³தா⁴ஸநம் ப்ரோச்யதே ॥ 67॥
ஆயாது வரதா³ தே³வீ அக்ஷரம் ப்³ரஹ்மஸம்மிதம் ।
கா³யத்ரீ ச²ந்த³ஸாம் மாதரித³ம் ப்³ரஹ்ம ஜுஷஸ்வ மே ॥ 68॥
யத³ஹ்நா குருதே பாபம் தத³ஹ்நா ப்ரதிமுச்யதே ।
யத்³ராத்ர்யா குருதே பாபம் தத்³ராத்ர்யா ப்ரதிமுச்யதே ॥ 69॥
ஸர்வவர்ணே மஹாதே³வி ஸந்த்⁴யாவித்³யே ஸரஸ்வதி ।
அஜரே அமரே தே³வி ஸர்வதே³வி நமோऽஸ்து தே ॥ 70॥
தேஜோऽஸீத்யாதி³மந்த்ரேண தே³வீமாவாஹயேத்தத: ।
யத்க்ரு’தம் த்வத³நுஷ்டா²நம் தத்ஸர்வம் பூர்ணமஸ்து மே ॥ 71॥
தத: ஶாபவிமோக்ஷாய விதா⁴நம் ஸம்யகா³சரேத் ।

ப்³ரஹ்மஶாபஸ்ததோ விஶ்வாமித்ரஸ்ய ச ததை²வ ச ॥ 72॥
வஸிஷ்ட²ஶாப இத்யேதத்த்ரிவித⁴ம் ஶாபலக்ஷணம் ।
ப்³ரஹ்மண:ஸ்மரணேநைவ ப்³ரஹ்மஶாபோ நிவர்ததே ॥ 73॥
விஶ்வாமித்ரஸ்மரணதோ விஶ்வாமித்ரஸ்ய ஶாபத: ।
வஸிஷ்ட²ஸ்மரணாதே³வ தஸ்ய ஶாபோ விநஶ்யதி ॥ 74॥
ஹ்ரு’த்பத்³மமத்⁴யே புருஷம் ப்ரமாணம்
ஸத்யாத்மகம் ஸர்வஜக³த்ஸ்வரூபம் ।
த்⁴யாயாமி நித்யம் பரமாத்மஸம்ஜ்ஞம்
சித்³ரூபமேகம் வசஸாமக³ம்யம் ॥ 75॥
அத² ந்யாஸவிதி⁴ம் வக்ஷ்யே ஸந்த்⁴யாயா அங்க³ஸம்ப⁴வம் ।
ஓங்காரம் பூர்வவத்³யோஜ்யம் ததோ மந்த்ராநுதீ³ரயேத் ॥ 76॥
பூ⁴ரித்யுக்த்வா ச பாதா³ப்⁴யாம் நம இத்யேவ சோச்சரேத் ।
பு⁴வ: பூர்வம் து ஜாநுப்⁴யாம் ஸ்வ: கடிப்⁴யாம் நமோ வதே³த் ॥ 77॥
மஹர்நாப்⁴யை ஜநஶ்சைவ ஹத³யாய ததஸ்தப: ।
கண்டா²ய ச தத:ஸத்யம் லலாடே பரிகீர்தயேத் ॥ 78॥
அங்கு³ஷ்டா²ப்⁴யாம் தத்ஸவிதுஸ்தர்ஜநீப்⁴யாம் வரேண்யகம் ।
ப⁴ர்கோ³ தே³வஸ்ய மத்⁴யாத்⁴யாம் தீ⁴மஹீத்யேவ கீர்தயேத் ॥ 79॥
அநாமாப்⁴யாம் கநிஷ்டா²ப்⁴யாம் தி⁴யோ யோ ந: பத³ம் வதே³த் ।
ப்ரசோத³யாத்கரப்ரு’ஷ்ட²தலயோர்விந்யஸேத்ஸுதீ:⁴ ॥ 80॥
ப்³ரஹ்மாத்மநே தத்ஸவிதுர்ஹ்ரு’த³யாய நமஸ்ததா² ।
விஷ்ண்வாத்மநே வரேண்யம் ச ஶிரஸே நம இத்யபி ॥ 81॥
ப⁴ர்கோ³ தே³வஸ்த² ருத்³ராத்மநே ஶிகா²யை ப்ரகீர்திதம் ।
ஶக்த்யாத்மநே தீ⁴மஹீதி கவசாய தத: பரம் ॥ 82॥
காலாத்மநே தி⁴யோ யோ நோ நேத்ரத்ரய உதீ³ரிதம் ।
ப்ரசோத³யாச்ச ஸர்வாத்மநேऽஸ்த்ராய பரிகீர்திதம் ॥ 83॥
அக்ஷரந்யாஸமேவாக்³ரே கத²யாமி மஹாமுநே ।
கா³யத்ரீவர்ணஸம்பூ⁴தந்யாஸ: பாபஹர: பர: ॥ 84॥
ப்ரணவம் பூர்வமுச்சார்ய வர்ணந்யாஸ: ப்ரகீர்தித: ।

தத்காரமாதா³வுச்சார்ய பாதா³ங்கு³ஷ்ட²த்³வயே ந்யஸேத் ॥ 85॥
ஸகாரம் கு³ல்ப²யோஸ்தத்³வத்³விகாரம் ஜங்க⁴யோர்ந்யஸேத் ।
ஜாந்வோஸ்துகாரம் விந்யஸ்ய ஊர்வோஶ்சைவ வகாரகம் ॥ 86॥
ரேகாரம் ச கு³தே³ ந்யஸ்ய ணிகாரம் லிங்க³ ஏவ ச ।
கட்யாம் யகாரமேவாத்ர ப⁴காரம் நாபி⁴மண்ட³லே ॥ 87॥
கோ³காரம் ஹ்ரு’த³யே ந்யஸ்ய தே³காரம் ஸ்தநயோர்த்³வயோ: ।
வகாரம் ஹ்ரு’தி³ விந்யஸ்ய ஸ்யகாரம் கண்ட²கூபகே ॥ 88॥
தீ⁴காரம் முக²தே³ஶே து மகாரம் தாலுதே³ஶகே ।
ஹிகாரம் நாஸிகாக்³ரே து தி⁴காரம் நேத்ரமண்ட³லே ॥ 89॥
ப்⁴ரூமத்⁴யே சைவ யோகாரம் யோகாரம் ச லலாடகே ।
நகாரம் வை பூர்வமுகே² ப்ரகாரம் த³க்ஷிணே முகே² ॥ 90॥
சோகாரம் பஶ்சிமமுகே² த³காரம் சோத்தரே முகே² ।
யாகாரம் மூர்த்⁴நி விந்யஸ்ய தகாரம் வ்யாபகம் ந்யஸேத் ॥ 91॥
ஏதந்ந்யாஸவிதி⁴ம் கேசிந்நேச்ச²ந்தி ஜபதத்பரா: ।
ததோ த்⁴யாயேந்மஹாதே³வீம் ஜக³ந்மாதரமம்பி³காம் ॥ 92॥
பா⁴ஸ்வஜ்ஜபாப்ரஸூநாபா⁴ம் குமாரீம் பரமேஶ்வரீம் ।
ரக்தாம்பு³ஜாஸநாரூடா⁴ம் ரக்தக³ந்தா⁴நுலேபநாம் ॥ 93॥
ரக்தமால்யாம்ப³ரத⁴ராம் சதுராஸ்யாம் சதுர்பு⁴ஜாம் ।
த்³விநேத்ராம் ஸ்ருக்ஸ்ருவோ மாலாம் குண்டி³காம் சைவ பி³ப்⁴ரதீம் ॥ 94॥
ஸர்வாப⁴ரணஸந்தீ³ப்தாம்ரு’க்³வேதா³த்⁴யாயிநீம் பராம் ।
ஹம்ஸபத்ராமாஹவநீயமத்⁴யஸ்தா²ம் ப்³ரஹ்மதே³வதாம் ॥ 95॥
சதுஷ்பதா³மஷ்டகுக்ஷிம் ஸப்தஶீர்ஷாம் மஹேஶ்வரீம் ।
அக்³நிவக்த்ராம் ருத்³ரஶிகா²ம் விஷ்ணுசித்தாம் து பா⁴வயேத் ॥ 96॥
ப்³ரஹ்மா து கவசம் யஸ்யா கோ³த்ரம் ஸாங்க்²யாயநம் ஸ்ம்ரு’தம் ।
ஆதி³த்யமண்ட³லாந்த:ஸ்தா²ம் த்⁴யாயேத்³தே³வீம் மஹேஶ்வரீம் ॥ 97॥
ஏவம் த்⁴யாத்வா விதா⁴நேந கா³யத்ரீம் வேத³மாதரம் ।
ததோ முத்³ரா: ப்ரகுர்வீத தே³வ்யா: ப்ரீதிகரா: ஶுபா: ⁴ ॥ 98॥

ஸுமுக²ம் ஸபுடம் சைவ விததம் விஸ்த்ரு’தம் ததா² ।
த்³விமுக²ம் த்ரிமுக²ம் சைவ சதுஷ்கம் பஞ்சகம் ததா² ॥ 99॥
ஷண்முகா²தோ⁴முக²ம் சைவ வ்யாபகாஞ்ஜலிகம் ததா² ।
ஶகடம் யமபாஶம் ச க்³ரதி²தம் ஸந்முகோ²ந்முக²ம் ॥ 100॥
விலம்ப³ம் முஷ்டிகம் சைவ மத்ஸ்யம் கூர்மம் வராஹகம் ।
ஸிம்ஹாக்ராந்தம் மஹாக்ராந்தம் முத்³க³ரம் பல்லவம் ததா² ॥ 101॥
சதுர்விம்ஶதிமுத்³ராஶ்ச கா³யத்ர்யா:ஸம்ப்ரத³ர்ஶயேத் ।
ஶதாக்ஷராம் ச கா³யத்ரீம் ஸக்ரு’தா³வர்தயேத்ஸுதீ:⁴ ॥ 102॥
சதுர்விம்ஶத்யக்ஷராணி கா³யத்ர்யா கீர்திதாநி ஹி ।
ஜாதவேத³ஸநாம்நீம் ச ரு’சமுச்சாரயேத்தத: ॥ 103॥
த்ர்யம்ப³கஸ்யர்சமாவ்ரு’த்ய கா³யத்ரீ ஶதவர்ணகா ।
ப⁴வதீயம் மஹாபுண்யா ஸக்ரு’ஜ்ஜப்யா பு³தை⁴ரியம் ॥ 104॥
ஓங்காரம் பூர்வமுச்சார்ய பூ⁴ர்பு⁴வ:ஸ்வஸ்ததை²வ ச ।
சதுர்விம்ஶத்யக்ஷராம் ச கா³யத்ரீம் ப்ரோச்சரேத்தத: ॥ 105॥
ஏவம் நித்யம் ஜபம் குர்யாத்³ப்³ராஹ்மணோ விப்ரபுங்க³வ: ।
ஸ ஸமக்³ரம் ப²லம் ப்ராப்ய ஸந்த்⁴யாயா:ஸுக²மேத⁴தே ॥ 106॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாமேகாத³ஶஸ்கந்தே⁴
ஸந்த்⁴யோபாஸநநிரூபணம் நாம ஷோட³ஶோऽத்⁴யாய: ॥ 11.16॥

11.17ஸப்தத³ஶோऽத்⁴யாய: । ஸந்த்⁴யாதி³க்ரு’த்யவர்ணநம் ।
ஶ்ரீநாராயண உவாச ।
பி⁴ந்நபாதா³ து கா³யத்ரீ ப்³ரஹ்மஹத்யாப்ரணாஶிநீ ।
அபி⁴ந்நபாதா³ கா³யத்ரீ ப்³ரஹ்மஹத்யாம் ப்ரயச்ச²தி ॥ 1॥
அச்சி²ந்நபாதா³கா³யத்ரீஜபம் குர்வந்தி யே த்³விஜா: ।
அதோ²முகா²ஶ்ச திஷ்ட²ந்தி கல்பகோடிஶதாநி ச ॥ 2॥
ஸம்புடைகா ஷடோ³ங்காரா கா³யத்ரீ விவிதா⁴ மதா ।
த⁴ர்மஶாஸ்த்ரபுராணேஷு இதிஹாஸேஷு ஸுவ்ரத ॥ 3॥

பஞ்சப்ரணவஸம்யுக்தாம் ஜபேதி³த்யநுஶாஸநம் ।
ஜபஸங்க்²யாஷ்டபா⁴கா³ந்தே பாதோ³ ஜப்யஸ்துரீயக: ॥ 4॥
ஸ த்³விஜ: பரமோ ஜ்ஞேய: பரம் ஸாயுஜ்யமாப்நுயாத் ।
அந்யதா² ப்ரஜபேத்³யஸ்து ஸ ஜபோ விப²லோ ப⁴வேத் ॥ 5॥
ஸம்புடைகா ஷடோ³ங்காரா ப⁴வேத்ஸா ஊர்த்⁴வரேதஸாம் ।
க்³ரு’ஹஸ்தோ² ப்³ரஹ்மசாரீ வா மோக்ஷார்தீ² துரீயாம் ஜபேத் ॥ 6॥
துரீயபாதோ³ கா³யத்ர்யா: பரோரஜஸே ஸாவதோ³ம் ।
த்⁴யாநமஸ்ய ப்ரவக்ஷ்யாமி ஜபஸாங்க³ப²லப்ரத³ம் ॥ 7॥
ஹ்ரு’தி³ விகஸிதபத்³மம் ஸார்கஸோமாக்³நிபி³ம்ப³ம்
ப்ரணவமயமசிந்த்யம் யஸ்ய பீதம் ப்ரகல்ப்யம் ।
அசலபரமஸூக்ஷ்மம் ஜ்யோதிராகாஶஸாரம்
ப⁴வது மம முதே³ऽஸௌ ஸச்சிதா³நந்த³ரூப: ॥ 8॥
த்ரிஶூலயோநீ ஸுரபி⁴மக்ஷமாலாம் ச லிங்க³கம் ।
அம்பு³ஜம் ச மஹாமுத்³ராமிதி ஸப்த ப்ரத³ர்ஶயேத் ॥ 9॥
யா ஸந்த்⁴யா ஸைவ கா³யத்ரீ ஸச்சிதா³நந்த³ரூபிணீ ।
ப⁴க்த்யா தாம் ப்³ராஹ்மணோ நித்யம் பூஜயேச்ச நமேத்தத: ॥ 10॥
த்⁴யாதஸ்ய பூஜாம் குர்வீத பஞ்சபி⁴ஶ்சோபசாரகை: ।
லம் ப்ரு’தி²வ்யாத்மநே க³ந்த⁴மர்பயாமி நமோ நம: ॥ 11॥
ஹமாகாஶாத்மநே புஷ்பம் சார்பயாமி நமோ நம: ।
யம் ச வாய்வாத்மநே தூ⁴பம் சார்பயாமி ததோ வதே³த் ॥ 12॥
ரம் ச வஹ்ந்யாத்மநே தீ³பமர்பயாமி ததோ வதே³த் ।
வமம்ரு’தாத்மநே தஸ்மை நைவேத்³யமபி சார்பயேத் ॥ 13॥
யம் ரம் லம் வம் ஹமிதி ச புஷ்பாஞ்ஜலிமதா²ர்பயேத் ।
ஏவம் பூஜாம் விதா⁴யாத² சாந்தே முத்³ரா: ப்ரத³ர்ஶயேத் ॥ 14॥
த்⁴யாயேத்து மநஸா தே³வீம் மந்த்ரமுச்சாரயேச்ச²நை: ।
ந கம்பயேச்சி²ரோ க்³ரீவா த³ந்தாந்நைவ ப்ரகாஶயேத் ॥ 15॥
விதி⁴நாஷ்டோத்தரஶதமஷ்டாவிம்ஶதிரேவ வா ।
த³ஶவாரமஶக்தோ வா நாதோ ந்யூநம் கதா³சந ॥ 16॥

64 sanskritdocuments.org



11ஶ்ரீமத்³தே³வீபா⁴க³வதமஹாபுராணே ஏகாத³ஶ: ஸ்கந்த: ⁴

தத உத்³வாஸயேத்³தே³வீமுத்தமேத்யநுவாகத: ।
ந கா³யத்ரீம் ஜபேத்³வித்³வாஞ்ஜலமத்⁴யே கத²ஞ்சந ॥ 17॥
யத:ஸாக்³நிமுகீ² ப்ரோக்தேத்யாஹு: கேசிந்மஹர்ஷய: ।
ஸுரபி⁴ர்ஜ்ஞாநஶூர்பம் ச கூர்மோ யோநிஶ்ச பங்கஜம் ॥ 18॥
லிங்க³ம் நிர்வாணகம் சைவ ஜபாந்தேऽஷ்டௌ ப்ரத³ர்ஶயேத் ।
யத³க்ஷரபத³ப்⁴ரஷ்டம் ஸ்வரவ்யஞ்ஜநவர்ஜிதம் ॥ 19॥
தத்ஸர்வம் க்ஷம்யதாம் தே³வி கஶ்யபப்ரியவாதி³நி ।
கா³யத்ரீதர்பணம் சாத: கரணீயம் மஹாமுநே ॥ 20॥
கா³யத்ரீ ச²ந்த³ஆக்²யாதம் விஶ்வாமித்ரரு’ஷி:ஸ்ம்ரு’த: ।
ஸவிதா தே³வதா ப்ரோக்தா விநியோக³ஶ்ச தர்பணே ॥ 21॥
பூ⁴ரித்யுக்த்வா ச ரு’க்³வேத³புருஷம் தர்பயாமி ச ।
பு⁴வ இத்யேதது³க்த்வா ச யஜுர்வேத³மதோ² வதே³த் ॥ 22॥
ஸ்வர்வ்யாஹ்ரு’திம் ஸமுக்த்வா ச ஸாமவேத³ம் ஸமுச்சரேத் ।
மஹ இத்யேதது³க்த்வாந்தேऽத²ர்வவேத³ம் ச தர்பயேத் ॥ 23॥
ஜந: பதா³ந்த இதிஹாஸபுராணமிதீரயேத் ।
தப:ஸர்வாக³மம் சைவ புருஷம் தர்பயாமி ச ॥ 24॥
ஸத்யம் ச ஸத்யலோகாக்²யபுருஷம் தர்பயாமி ச ।
ௐ பூ⁴ர்பூ⁴ர்லோகபுருஷம் தர்பயாமி ததோ வதே³த் ॥ 25॥
பு⁴வஶ்சேதி பு⁴வர்லோகபுருஷம் தர்பயாமி ச ।
ஸ்வ:ஸ்வர்க³லோகபுருஷம் தர்பயாமி தத: பரம் ॥ 26॥
ஓம்பூ⁴ரேகபதா³ நாம கா³யத்ரீம் தர்பயாமி ச ।
பு⁴வோ த்³விபதா³ம் கா³யத்ரீம் தர்பயாமீதி கீர்தயேத் ॥ 27॥
ஸ்வஶ்ச த்ரிபதா³ம் கா³யத்ரீம் தர்பயாமி ததோ வதே³த் ।
ஓம்பூ⁴ர்பு⁴வ:ஸ்வஶ்சேதி ததா² கா³யத்ரீம் ச சதுஷ்பதா³ம் ॥ 28॥
உஷஸீம் சைவ கா³யத்ரீம் ஸாவித்ரீம் ச ஸரஸ்வதீம் ।
வேதா³நாம் மாதரம் ப்ரு’த்²வீமஜாம் சைவ து கௌஶிகீம் ॥ 29॥
ஸாங்க்ரு’திம் வை ஸார்வஜிதிம் கா³யத்ரீம் தர்பணே வதே³த் ।
தர்பணாந்தே ச ஶாந்த்யர்த²ம் ஜாதவேத³ஸமீரயேத் ॥ 30॥

மாநஸ்தோகேதி மந்த்ரம் ச ஶாந்த்யர்த²ம் ப்ரஜபேத்ஸுதீ: ⁴ ।
ததோऽபி த்ர்யம்ப³கோ மந்த்ர: ஶாந்த்யர்த:² பரிகீர்தித: ॥ 31॥
தச்ச²ம்யோரிதி மந்த்ரம் ச ஜபேச்சா²ந்த்யர்த²மேவ து ।
அதோ தே³வா இதி த்³வாப்⁴யாம் ஸர்வாங்க³ஸ்பர்ஶநம் சரேத் ॥ 32॥
ஸ்யோநாப்ரு’தி²விமந்த்ரேண பூ⁴ம்யை குர்யாத்ப்ரணாமகம் ।
யதா²விதி⁴ ச கோ³த்ராதீ³நுச்சரேத்³த்³விஜஸத்தம: ॥ 33॥
ஏவம் விதா⁴நம் ஸந்த்⁴யாயா: ப்ராத:காலே ப்ரகீர்திதம் ।
ஸந்த்⁴யாகர்ம ஸமாப்யாந்தேऽப்யக்³நிஹோத்ரம் ஸ்வயம் ஹுநேத் ॥ 34॥
பஞ்சாயதநபூஜாம் ச தத:குர்யாத்ஸமாஹித: ।
ஶிவாம் ஶிவம் க³ணபதிம் ஸூர்யம் விஷ்ணும் ததா²ர்சயேத் ॥ 35॥
பௌருஷேண து ஸூக்தேந வ்யாஹ்ரு’த்யா வா ஸமாஹித: ।
மூலமந்த்ரேண வா குர்யாத்³த்⁴ரீஶ்ச தே இதி மந்த்ரத: ॥ 36॥
ப⁴வாநீம் து யஜேந்மத்⁴யே ததை²ஶாந்யாம் து மாத⁴வம் ।
ஆக்³நேய்யாம் கி³ரிஜாநாத²ம் க³ணேஶம் ரக்ஷஸாம் தி³ஶி ॥ 37॥
வாயவ்யாமர்சயேத்ஸூர்யமிதி தே³வஸ்தி²திக்ரம: ।
ஷோட³ஶாநுபசாராம்ஶ்ச ஷோட³ஶர்க்³பி⁴ர்ஹரேந்நர: ॥ 38॥
தே³வீமப்⁴யர்ச்ய புரதோ யஜேத³ந்யாநநுக்ரமாத் ।
ந தே³வீபூஜநாத்புண்யமதி⁴கம் க்வசிதீ³க்ஷ்யதே ॥ 39॥
அத ஏவ து ஸந்த்⁴யாஸு ஸந்த்⁴யோபாஸ்தி: ஶ்ருதீரிதா ।
நாக்ஷதைரர்சயேர்த்³விஷ்ணும் ந துலஸ்யா க³ணேஶ்வரம் ॥ 40॥
தூ³ர்வாபி⁴ர்நார்சயேத்³து³ர்கா³ம் கேதகைர்ந மஹேஶ்வரம் ।
மல்லிகாஜாதிகுஸுமம் குடஜம் பநஸம் ததா² ॥ 41॥
கிம்ஶுகம் ப³குலம் குந்த³ம் லோத்⁴ரம் து கரவீரகம் ।
ஶிம்ஶபாऽபராஜிதாபுஷ்பம் ப³ப்³தூ⁴காக³ஸ்த்யபுஷ்பகே ॥ 42॥
மத³ந்தம் ஸிந்து³வாரம் ச பாலாஶகுஸுமம் ததா² ।
தூ³ர்வாங்குரம் பி³ல்வத³லம் குஶமஞ்ஜரிகாம் ததா² ॥ 43॥
ஶல்லகீமாத⁴வீபுஷ்பமர்கமந்தா³ரபுஷ்பகம் ।

கேதகீம் கர்ணிகாரம் ச கத³ம்ப³குஸுமம் ததா² ॥ 44॥
புந்நாக³ஶ்சம்பகஸ்தத்³வத்³யூதி²காதக³ரௌ ததா² ।
ஏவமாதீ³நி புஷ்பாணி தே³வீப்ரியகராணி ச ॥ 45॥
கு³க்³கு³லஸ்ய ப⁴வேத்³தூ⁴போ தீ³ப:ஸ்யாத்திலதைலத: ।
க்ரு’த்வேத்த²ம் தே³வதாபூஜாம் ததோ மூலமநும் ஜபேத் ॥ 46॥
ஏவம் பூஜாம் ஸமாப்யைவ வேதா³ப்⁴யாஸம் சரேத்³பு³த: ⁴ ।
தத:ஸ்வவ்ரு’த்த்யா குர்வீத போஷ்யவர்கா³ர்த²ஸாத⁴நம் ।
த்ரு’தீயதி³நபா⁴கே³ து நியமேந விசக்ஷண: ॥ 47॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாமேகாத³ஶஸ்கந்தே⁴
ஸந்த்⁴யாதி³க்ரு’த்யவர்ணநம் நாம ஸப்தத³ஶோऽத்⁴யாய: ॥ 11.17॥

11.18அஷ்டாத³ஶோऽத்⁴யாய: । ப்³ரு’ஹத்³ரத²கதா²நகம் ।
நாரத³ உவாச ।
பூஜாவிஶேஷம் ஶ்ரீதே³வ்யா: ஶ்ரோதுமிச்சா²மி மாநத³ ।
யேநாஶ்ரிதேந மநுஜ: க்ரு’தக்ரு’த்யத்வமாவஹேத் ॥ 1॥
ஶ்ரீநாராயண உவாச ।
தே³வர்ஷே ஶ‍்ரு’ணு வக்ஷ்யாமி ஶ்ரீமத்ஸு பூஜநக்ரமம் ।
பு⁴க்திமுக்திப்ரத³ம் ஸாக்ஷாத்ஸமஸ்தாபந்நிவாரணம் ॥ 2॥
ஆசம்ய மௌநீ ஸங்கல்ப்ய பூ⁴தஶுத்³த்⁴யாதி³கம் சரேத் ।
மாத்ரு’காந்யாஸபூர்வம் து ஷட³ங்க³ந்யாஸமாசரேத் ॥ 3॥
ஶங்க²ஸ்ய ஸ்தா²பநம் க்ரு’த்வா ஸாமாந்யார்க்⁴யம் விதா⁴ய ச ।
பூஜாத்³ரவ்யாணி சாஸ்த்ரேண ப்ரோக்ஷயேந்மதிமாந்நர: ॥ 4॥
கு³ரோரநுஜ்ஞாமாதா³ய தத: பூஜாம் ஸமாரபே⁴த் ।
பீட²பூஜாம் புரா க்ரு’த்வா தே³வீம் த்⁴யாயேத்தத: பரம் ॥ 5॥
ஆஸநாத்³யுபசாரைஶ்ச ப⁴க்திப்ரேமயுத:ஸதா³ ।
ஸ்நாபயேத்பரதே³வீம் தாம் பஞ்சாம்ரு’தரஸாதி³பி: ⁴ ॥ 6॥
பௌண்ட்³ரேக்ஷுரஸபூர்ணைஸ்து கலஶை: ஶதஸங்க்²யகை: ।

ஸ்தாபயேத்³யோ மஹேஶாநீம் ந ஸ பூ⁴யோऽபி⁴ஜாயதே ॥ 7॥
யஶ்ச சூதரஸைரேவம் ஸ்நாபயேஜ்ஜக³த³ம்பி³காம் ।
வேத³பாராயணம் க்ரு’த்வா ரஸேநேக்ஷூத்³ப⁴வேந வா ॥ 8॥
தத்³கே³ஹம் ந த்யஜேந்நித்யம் ரமா சைவ ஸரஸ்வதீ ।
யஸ்து த்³ராக்ஷாரஸேநைவ வேத³பாராயணம் சரந் ॥ 9॥
அபி⁴ஷிஞ்சேந்மஹேஶாநீம் ஸகுடும்போ³ நரோத்தம: ।
ரஸரேணுப்ரமாணம் ச தே³வீலோகே மஹீயதே ॥ 10॥
கர்பூராகு³ருகாஶ்மீரகஸ்தூரீபங்கபங்கிலை: ।
ஸலிலை:ஸ்நாபயேத்³தே³வீம் வேத³பாராயணம் சரந் ॥ 11॥
ப⁴ஸ்மீப⁴வந்தி பாபாநி ஶதஜந்மார்ஜிதாநி ச ।
யோ து³க்³த⁴கலஶைர்தே³வீம் ஸ்தாபயேத்³வேத³பாட²த: ॥ 12॥
ஆகல்பம் ஸ வஸேந்நித்யம் தஸ்மிந் வை க்ஷீரஸாக³ரே ।
யஸ்து த³த்⁴நாபி⁴ஷிஞ்சேத்தாம் த³தி⁴குல்யாபதிர்ப⁴வேத் ॥ 13॥
மது⁴நா ச த்⁴ரு’தேநைவ ததா² ஶர்கரயாபி ச ।
ஸ்நாபயேந்மது⁴குல்யாதி³நதீ³நாம் ஸ பதிர்ப⁴வேத் ॥ 14॥
ஸஹஸ்ரகலஶைர்தே³வீம் ஸ்நாபயந்ப⁴க்திதத்பர: ।
இஹ லோகே ஸுகீ² பூ⁴த்வாப்யந்யலோகே ஸுகீ² ப⁴வேத் ॥ 15॥
க்ஷௌமம் வஸ்த்ரத்³வயம் த³த்த்வா வாயுலோகம் ஸ க³ச்ச²தி ।
ரத்நநிர்மிதபூ⁴ஷாணாம் தா³தா நிதி⁴பதிர்ப⁴வேத் ॥ 16॥
காஶ்மீரசந்த³நம் த³த்த்வா கஸ்தூரீபி³ந்து³பூ⁴ஷிதம் ।
ததா²ஸீமந்தஸிந்தூ³ரம் சரணேऽலக்தபத்ரகம் ॥ 17॥
இந்த்³ராஸநே ஸமாரூடோ⁴ ப⁴வேத்³தே³வபதி: பர: ।
புஷ்பாணி விவிதா⁴ந்யாஹு: பூஜாகர்மணி ஸாத⁴வ: ॥ 18॥
தாநி த³த்த்வா யதா²லாப⁴ம் கைலாஸம் லப⁴தே ஸ்வயம் ।
பி³ல்வபத்ராண்யமோகா⁴நி யோ த³த்³யாத்பரஶக்தயே ॥ 19॥
தஸ்ய து:³க²ம் கதா³சிச்ச க்வசிச்ச ந ப⁴விஷ்யதி ।
பி³ல்வபத்ரத்ரயே ரக்தசந்த³நேந து ஸம்ல்லிகே²த் ॥ 20॥

மாயாபீ³ஜத்ரயம் யத்நாத்ஸுஸ்பு²டம் சாதிஸுந்த³ரம் ।
மாயாபீ³ஜாதி³கம் நாம சதுர்த்²யந்தம் ஸமுச்சரேத் ॥ 21॥
நமோऽந்தம் பரயா ப⁴க்த்யா தே³வீசரணபங்கஜே ।
ஸமர்பயேந்மஹாதே³வ்யை கோமலம் தச்ச பத்ரகம் ॥ 22॥
ய ஏவம் குருதே ப⁴க்த்யா மநுத்வம் லப⁴தே ஹி ஸ: ।
யஸ்து கோடித³லைரேவம் கோமலைரதிநிர்மலை: ॥ 23॥
பூஜயேத்³பு⁴வநேஶாநீம் ப்³ரஹ்மாண்டா³தி⁴பதிர்ப⁴வேத் ।
குந்த³புஷ்பைர்நவீநைஸ்து லுலிதைரஷ்டக³ந்த⁴த: ॥ 24॥
கோடிஸங்க்²யை: பூஜயேத்து ப்ராஜாபத்யம் லபே⁴த்³த்⁴ருவம் ।
மல்லிகாமாலதீபுஷ்பைரஷ்டக³ந்தே⁴ந லோலிதை: ॥ 25॥
கோடிஸங்க்²யை: பூஜயா து ஜாயதே ஸ சதுர்முக:² ।
த³ஶகோடிபி⁴ரப்யேவம் தைரேவ குஸுமைர்முநே ॥ 26॥
விஷ்ணுத்வம் லப⁴தே மர்த்யோ யத்ஸுரேஷ்வபி து³ர்லப⁴ம் ।
விஷ்ணுநைதத்³வ்ரதம் பூர்வம் க்ரு’தம் ஸ்வபத³லப்³த⁴யே ॥ 27॥
ஶதகோடிபி⁴ரப்யேவம் ஸூத்ராத்மத்வம் வ்ரஜேத்³த்⁴ருவம் ।
வ்ரதமேதத்புரா ஸம்யக்க்ரு’தம் ப⁴க்த்யா ப்ரயத்நத: ॥ 28॥
தேந வ்ரதப்ரபா⁴வேண ஹிரண்யோத³ரதாம் வ்ரஜேத் ।
ஜபாகுஸுமபுஷ்பஸ்ய ப³ந்தூ⁴ககுஸுமஸ்ய ச ॥ 29॥
தா³டி³மீகுஸுமஸ்யாபி விதி⁴ரேஷ உதீ³ரித: ।
ஏவமந்யாநி புஷ்பாணி ஶ்ரீதே³வ்யை விதி⁴நார்பயேத் ॥ 30॥
தஸ்ய புண்யப²லஸ்யாந்தம் ந ஜாநாதீஶ்வரோऽபி ஸ: ।
தத்தத்³ரு’தூத்³ப⁴வை: புஷ்பைர்நாமஸாஹஸ்ரஸங்க்²யயா ॥ 31॥
ஸமர்பயேந்மஹாதே³வ்யை ப்ரதிவர்ஷமதந்த்³ரித: ।
ய ஏவம் குருதே ப⁴க்த்யா மஹாபாதகஸம்யுத: ॥ 32॥
உபபாதகயுக்தோऽபி முச்யதே ஸர்வபாதகை: ।
தே³ஹாந்தே ஶ்ரீபதா³ம்போ⁴ஜம் து³ர்லப⁴ம் தே³வஸத்தமை: ॥ 33॥
ப்ராப்நோதி ஸாத⁴கவரோ முநே நாஸ்த்யத்ர ஸம்ஶய: ।
க்ரு’ஷ்ணாகு³ரும் ஸகர்பூரம் சந்த³நேந ஸமந்விதம் ॥ 34॥

ஸில்ஹகம் சாஜ்யஸம்யுக்தம் கு³க்³கு³லேந ஸமந்விதம் ।
தூ⁴பம் த³த்³யாந்மஹாதே³வ்யை யேந ஸ்யாத்³தூ⁴பிதம் க்³ரு’ஹம் ॥ 35॥
தேந ப்ரஸந்நா தே³வேஶீ த³தா³தி பு⁴வநத்ரயம் ।
தீ³பம் கர்பூரக²ண்டை³ஶ்ச த³த்³யாத்³தே³வ்யை நிரந்தரம் ॥ 36॥
ஸூர்யலோகமவாப்நோதி நாத்ர கார்யா விசாரணா ।
ஶததீ³பாம்ஸ்ததா² த³த்³யாத்ஸஹஸ்ராந்வா ஸமாஹித: ॥ 37॥
நைவேத்³யம் புரதோ தே³வ்யா:ஸ்தா²பயேத்பர்வதாக்ரு’திம் ।
லேஹ்யைஶ்சோஷ்யைஸ்ததா² பேயை:ஷட்³ரஸைஸ்து ஸமாஹிதை: ॥ 38॥
நாநாப²லாநி தி³வ்யாநி ஸ்வாதூ³நி ரஸவந்தி ச ।
ஸ்வர்ணபாத்ரஸ்தி²தாந்நாநி த³த்³யாத்³தே³வ்யை நிரந்தரம் ॥ 39॥
த்ரு’ப்தாயாம் ஶ்ரீமஹாதே³வ்யாம் ப⁴வேத்த்ரு’ப்தம் ஜக³த்த்ரயம் ।
யதஸ்ததா³த்மகம் ஸர்வம் ரஜ்ஜௌ ஸர்போ யதா² ததா² ॥ 40॥
தத: பாநீயகம் த³த்³யாச்சு²ப⁴ம் க³ங்கா³ஜலம் மஹத் ।
கர்பூரவாலாஸம்யுக்தம் ஶீதலம் கலஶஸ்தி²தம் ॥ 41॥
தாம்பூ³லம் ச ததோ தே³வ்யை கர்பூரஶகலாந்விதம் ।
ஏலாலவங்க³ஸம்யுக்தம் முக²ஸௌக³ந்த்⁴யதா³யகம் ॥ 42॥
த³த்³யாத்³தே³வ்யை மஹாப⁴க்த்யா யேந தே³வீ ப்ரஸீத³தி ।
ம்ரு’த³ங்க³வீணாமுரஜட⁴க்காது³ந்து³பி⁴நி:ஸ்வநை: ॥ 43॥
தோஷயேஜ்ஜக³தாம் தா⁴த்ரீம் கா³யநைரதிமோஹநை: ।
வேத³பாராயணை:ஸ்தோத்ரை: புராணாதி³பி⁴ரப்யுத ॥ 44॥
ச²த்ரம் ச சாமரே த்³வே ச த³த்³யாத்³தே³வ்யை ஸமாஹித: ।
ராஜோபசாராந் ஶ்ரீதே³வ்யை நித்யமேவ ஸமர்பயேத் ॥ 45॥
ப்ரத³க்ஷிணாம் நமஸ்காரம் குர்யாத்³தே³வ்யா அநேகதா⁴ ।
க்ஷமாபயேஜ்ஜக³த்³தா⁴த்ரீம் ஜக³த³ம்பா³ம் முஹுர்முஹு: ॥ 46॥
ஸக்ரு’த்ஸ்மரணமாத்ரேண யத்ர தே³வீ ப்ரஸீத³தி ।
ஏதாத்³ரு’ஶோபசாரைஶ்ச ப்ரஸீதே³த³த்ர க:ஸ்மய: ॥ 47॥
ஸ்வபா⁴வதோ ப⁴வேந்மாதா புத்ரேऽதிகருணாவதீ ।

தேந ப⁴க்தௌ க்ரு’தாயாம் து வக்தவ்யம் கிம் தத: பரம் ॥ 48॥
அத்ர தே கத²யிஷ்யாமி புராவ்ரு’த்தம் ஸநாதநம் ।
ப்³ரு’ஹத்³ரத²ஸ்ய ராஜர்ஷே: ப்ரியம் ப⁴க்திப்ரதா³யகம் ॥ 49॥
சக்ரவாகோऽப⁴வத்பக்ஷீ க்வசித்³தே³ஶே ஹிமாலயே ।
ப்⁴ரமந்நாநாவிதா⁴ந்தே³ஶாந்யயௌ காஶீபுரம் ப்ரதி ॥ 50॥
அந்நபூர்ணாமஹாஸ்தா²நே ப்ராரப்³த⁴வஶதோ த்³விஜ: ।
ஜகா³ம லீலயா தத்ர கணலோபா⁴த³நாத²வத் ॥ 51॥
க்ரு’த்வா ப்ரத³க்ஷிணாமேகாம் ஜகா³ம ஸ விஹாயஸா ।
தே³ஶாந்தரம் விஹாயைவ புரீம் முக்திப்ரதா³யிநீம் ॥ 52॥
காலாந்தரே மமாராஸௌ க³த:ஸ்வர்க³புரீம் ப்ரதி ।
பு³பு⁴ஜே விஷயாந்ஸர்வாந் தி³வ்யரூபத⁴ரோ யுவா ॥ 53॥
கல்பத்³வயம் ததா² பு⁴க்த்வா புந: ப்ராப பு⁴வம் ப்ரதி ।
க்ஷத்ரியாணாம் குலே ஜந்ம ப்ராப ஸர்வோத்தமோத்தமம் ॥ 54॥
ப்³ரு’ஹத்³ரதே²தி நாம்நாபூ⁴த்ப்ரஸித்³த:⁴ க்ஷிதிமண்ட³லே ।
மஹாயஜ்வா தா⁴ர்மிகஶ்ச ஸத்யவாதீ³ஜிதேந்த்³ரிய: ॥ 55॥
த்ரிகாலஜ்ஞ:ஸார்வபௌ⁴மோ யமீ பரபுரஞ்ஜய: ।
பூர்வஜந்மஸ்ம்ரு’திஸ்தஸ்ய வர்ததே து³ர்லபா⁴ பு⁴வி ॥ 56॥
இதி ஶ்ருத்வா கிம்வத³ந்தீம் முநய:ஸமுபாக³தா: ।
க்ரு’தாதித்²யா ந்ரு’பேந்த்³ரேண விஷ்டரேஷூஷுரேவ தே ॥ 57॥
பப்ரச்சு²ர்முநய:ஸர்வே ஸம்ஶயோऽஸ்தி மஹாந்ந்ரு’ப ।
கேந புண்யப்ரபா⁴வேண பூர்வஜந்மஸ்ம்ரு’திஸ்தவ ॥ 58॥
த்ரிகாலஜ்ஞாநமேவாபி கேந புண்யப்ரபா⁴வத: ।
ஜ்ஞாநம் தவேதி தஜ்ஜ்ஞாதுமாக³தா:ஸ்ம தவாந்திகம் ॥ 59॥
வத³ நிர்வ்யாஜயா வ்ரு’த்த்யா தத³ஸ்மாகம் யதா²தத²ம் ।
ஶ்ரீநாராயண உவாச ।
இதி தேஷாம் வச: ஶ்ருத்வா ராஜா பரமதா⁴ர்மிக: ॥ 60॥
உவாச ஸகலம் ப்³ரஹ்மந் த்ரிகாலஜ்ஞாநகாரணம் ।
ஶ்ரூயதாம் முநய:ஸர்வே மம ஜ்ஞாநஸ்ய காரணம் ॥ 61॥

சக்ரவாக:ஸ்தி²த: பூர்வம் நீசயோநிக³தோऽபி வா ।
அஜ்ஞாநதோऽபி க்ரு’தவாநந்நபூர்ணாப்ரத³க்ஷிணாம் ॥ 62॥
தேந புண்யப்ரபா⁴வேண ஸ்வர்கே³ கல்பத்³வயஸ்தி²தி: ।
த்ரிகாலஜ்ஞாநதாப்யஸ்மிந்நபூ⁴ஜ்ஜந்மநி ஸுவ்ரதா: ॥ 63॥
கோ வேத³ ஜக³த³ம்பா³யா: பத³ஸ்ம்ரு’திப²லம் கியத் ।
ஸ்ம்ரு’த்வா தந்மஹிமாநம் து பதந்த்யஶ்ரூணி மேऽநிஶம் ॥ 64॥
தி⁴க³ஸ்து ஜந்ம தேஷாம் வை க்ரு’தக்⁴நாநாம் து பாபிநாம் ।
யே ஸர்வமாதரம் தே³வீம் ஸ்வோபாஸ்யாம் ந ப⁴ஜந்தி ஹி ॥ 65॥
ந ஶிவோபாஸநா நித்யா ந விஷ்ணூபாஸநா ததா² ।
நித்யோபாஸ்தி: பரா தே³வ்யா நித்யா ஶ்ருத்யைவ சோதி³தா ॥ 66॥
கிம் மயா ப³ஹு வக்தவ்யம் ஸ்தா²நே ஸம்ஶயவர்ஜிதே ।
ஸேவநீயம் பதா³ம்போ⁴ஜம் ப⁴க³வத்யா நிரந்தரம் ॥ 67॥
நாத: பரதரம் கிஞ்சித³தி⁴கம் ஜக³தீதலே ।
ஸேவநீயா பரா தே³வீ நிர்கு³ணாஸகு³ணாத²வா ॥ 68॥
ஶ்ரீநாராயண உவாச ।
இதி தஸ்ய வச: ஶ்ருத்வா ராஜர்ஷேர்தா⁴ர்மிகஸ்ய ச ।
ப்ரஸந்நஹ்ரு’த³யா:ஸர்வே க³தா:ஸ்வஸ்வநிகேதநம் ॥ 69॥
ஏவம்ப்ரபா⁴வா ஸா தே³வீ தத்பூஜாயா: ப²லம் கியத் ।
அஸ்தீதி கேந ப்ரஷ்டவ்யம் வக்தவ்யம் வா ந கேநசித் ॥ 70॥
யேஷாம் து ஜந்மஸாப²ல்யம் தேஷாம் ஶ்ரத்³தா⁴ து ஜாயதே ।
யேஷாம் து ஜந்மஸாங்கர்யம் தேஷாம் ஶ்ரத்³தா⁴ ந ஜாயதே ॥ 71॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாமேகாத³ஶஸ்கந்தே⁴ தே³வீமாஹாத்ம்யே
ப்³ரு’ஹத்³ரத²கதா²நகம் நாமாஷ்டாத³ஶோऽத்⁴யாய: ॥ 11.18॥

11.19 ஏகோநவிம்ஶோऽத்⁴யாய: । மத்⁴யாஹ்நஸந்த்⁴யாவர்ணநம் ।
ஶ்ரீநாராயண உவாச ।
அதா²த: ஶ்ரூயதாம் ப்³ரஹ்மந் ஸந்த்⁴யாம் மாத்⁴யாஹ்நிகீம் ஶுபா⁴ம் ।
யத³நுஷ்டா²நதோऽபூர்வம் ஜாயதேऽத்யுத்தமம் ப²லம் ॥ 1॥
ஸாவித்ரீம் யுவதீம் ஶ்வேதவர்ணாம் சைவ த்ரிலோசநாம் ।
வரதா³ம் சாக்ஷமாலாட்⁴யாம் த்ரிஶூலாப⁴யஹஸ்தகாம் ॥ 2॥
வ்ரு’ஷாரூடா⁴ம் யஜுர்வேத³ஸம்ஹிதாம் ருத்³ரதே³வதாம் ।
தமோகு³ணயுதாம் சைவ பு⁴வர்லோகவ்யவஸ்தி²தாம் ॥ 3॥
ஆதி³த்யமார்க³ஸஞ்சாரகர்த்ரீம் மாயாம் நமாம்யஹம் ।
ஆதி³தே³வீமத² த்⁴யாத்வாऽऽசமநாதி³ ச பூர்வவத் ॥ 4॥
அத² சார்க்⁴யப்ரகரணம் புஷ்பாணி சிநுயாத்தத: ।
தத³லாபே⁴ பி³ல்வபத்ரம் தோயேந மிஶ்ரயேத்தத: ॥ 5॥
ஊர்த்⁴வம் ச ஸூர்யாபி⁴முக²ம் க்ஷிப்த்வார்க்⁴யம் ப்ரதிபாத³யேத் ।
ப்ராத:ஸந்த்⁴யாதி³வத்ஸர்வமுபஸம்ஹாரபூர்வகம் ॥ 6॥
மத்⁴யாஹ்நே கேசிதி³ச்ச²ந்தி ஸாவித்ரீம் து ததி³த்ய்ரு’சம் ।
அஸம்ப்ரதா³யம் தத்கர்ம கார்யஹாநிஸ்து ஜாயதே ॥ 7॥
காரணம் ஸந்த்⁴யயோஶ்சாத்ர மந்தே³ஹா நாம ராக்ஷஸா: ।
ப⁴க்ஷிதும் ஸூர்யமிச்ச²ந்தி காரணம் ஶ்ருதிசோதி³தம் ॥ 8॥
அதஸ்து காரணாத்³விப்ர:ஸந்த்⁴யாம் குர்யாத்ப்ரயத்நத: ।
ஸந்த்⁴யயோருப⁴யோர்நித்யம் கா³யத்ர்யா ப்ரணவேந ச ॥ 9॥
அம்ப⁴ஸ்து ப்ரக்ஷிபேத்தேந நாந்யதா² ஶ்ருதிகா⁴தக: ।
ஆக்ரு’ஷ்ணேநேதி மந்த்ரேண புஷ்பைர்வாம்பு³விமிஶ்ரிதம் ॥ 10॥
அலாபே⁴ பி³ல்வதூ³ர்வாதி³பத்ரேணோக்தேந பூர்வகம் ।
அர்த்⁴யம் த³த்³யாத்ப்ரயத்நேந ஸாங்க³ம் ஸந்த்⁴யாப²லம் லபே⁴த் ॥ 11॥
அத்ரைவ தர்பணம் வக்ஷ்யே ஶ‍்ரு’ணு தே³வர்ஷிஸத்தம ।
பு⁴வ: புந: பூருஷம் து தர்பயாமி நமோ நம: ॥ 12॥
யஜுர்வேத³ம் தர்பயாமி மண்ட³லம் தர்பயாமி ச ।
ஹிரண்யக³ர்ப⁴ம் ச ததா²ந்தராத்மாநம் ததை²வ ச ॥ 13॥

ஸாவித்ரீம் ச ததோ தே³வமாதரம் ஸாங்க்ரு’திம் ததா² ।
ஸந்த்⁴யாம் ததை²வ யுவதீம் ருத்³ராணீம் நீம்ரு’ஜாம் ததா² ॥ 14॥
ஸர்வார்தா²நாம் ஸித்³தி⁴கரீம் ஸர்வமந்த்ரார்த²ஸித்³தி⁴தா³ம் ।
பூ⁴ர்பு⁴வ:ஸ்வ: பூருஷம் து இதி மத்⁴யாஹ்நதர்பணம் ॥ 15॥
உது³த்யமிதி ஸூக்தேந ஸூர்யோபஸ்தா²நமேவ ச ।
சித்ரம் தே³வாநாமிதி ச ஸூர்யோபஸ்தா²நமாசரேத் ॥ 16॥
ததோ ஜபம் ப்ரகுர்வீத மந்த்ரஸாத⁴நதத்பர: ।
ஜபஸ்யாபி ப்ரகாரம் து வக்ஷ்யாமி ஶ‍்ரு’ணு நாரத³ ॥ 17॥
க்ரு’த்வோத்தாநௌ கரௌ ப்ராத:ஸாயம் சாத: ⁴ கரௌ ததா² ।
மத்⁴யாஹ்நே ஹ்ரு’த³யஸ்தௌ² து க்ரு’த்வா ஜபமுதீ³ரயேத் ॥ 18॥
பர்வத்³வயமநாமிக்யா: கநிஷ்டா²தி³க்ரமேண து ।
தர்ஜநீமூலபர்யந்தம் கரமாலா ப்ரகீர்திதா ॥ 19॥
கோ³க்⁴ந: பித்ரு’க்⁴நோ மாத்ரு’க்⁴நோ ப்⁴ரூணஹா கு³ருதல்பக:³ ।
ப்³ரஹ்மஸ்வக்ஷேத்ரஹாரீ ச யஶ்ச விப்ர:ஸுராம் பிபே³த் ॥ 20॥
ஸ கா³யத்ர்யா ஸஹஸ்ரேண பூதோ ப⁴வதி மாநவ: ।
மாநஸம் வாசிகம் பாபம் விஷயேந்த்³ரியஸங்க³ஜம் ॥ 21॥
தத்கில்பி³ஷம் நாஶயதி த்ரீணி ஜந்மாநி மாநவ: ।
கா³யத்ரீம் யோ ந ஜாநாதி வ்ரு’தா² தஸ்ய பரிஶ்ரம: ॥ 22॥
படே²ச்ச சதுரோ வேதா³ந் கா³யத்ரீம் சைகதோ ஜபேத் ।
வேதா³நாம் சாவ்ரு’தேஸ்தத்³வத்³கா³யத்ரீஜப உத்தம: ॥ 23॥
இதி மத்⁴யாஹ்நஸந்த்⁴யாயா: ப்ரகார: கீர்திதோ மயா ।
அத: பரம் ப்ரவக்ஷ்யாமி ப்³ரஹ்மயஜ்ஞவிதி⁴க்ரமம் ॥ 24॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாமேகாத³ஶஸ்கந்தே⁴
மத்⁴யாஹ்நஸந்த்⁴யாவர்ணநம் நாமைகோநவிம்ஶோऽத்⁴யாய: ॥ 11.19॥

11.20 விம்ஶோऽத்⁴யாய: । ப்³ரஹ்மயஜ்ஞாதி³கீர்தநம் ।
ஶ்ரீநாராயண உவாச ।
த்ரிராசம்ய த்³விஜ: பூர்வம் த்³விர்மார்ஜநமதா²சரேத் ।
உபஸ்ப்ரு’ஶேத்ஸவ்யபாணிம் பாதௌ³ ச ப்ரோக்ஷயேத்தத: ॥ 1॥
ஶிரஸி சக்ஷுஷி ததா² நாஸாயாம் ஶ்ரோத்ரதே³ஶகே ।
ஹ்ரு’த³யே ச ததா² மௌலௌ ப்ரோக்ஷணம் ஸம்யகா³சரேத் ॥ 2॥
தே³ஶகாலௌ ஸமுச்சார்ய ப்³ரஹ்மயஜ்ஞமதா²சரேத் ।
த்³வௌ த³ர்பௌ⁴ த³க்ஷிணே ஹஸ்தே வாமே த்ரீநாஸநே ஸக்ரு’த் ॥ 3॥
உபவீதே ஶிகா²யாம் ச பாத³மூலே ஸக்ரு’த்ஸக்ரு’த் ।
விமுக்தயே ஸர்வபாபக்ஷயார்த²ம் சைவமேவ ஹி ॥ 4॥
ஸூத்ரோக்ததே³வதாப்ரீத்யை ப்³ரஹ்மயஜ்ஞம் கரோம்யஹம் ।
கா³யத்ரீம் த்ரிர்ஜபேத்பூர்வம் சாக்³நிமீளே தத: பரம் ॥ 5॥
யத³ங்கே³தி தத: ப்ரோச்ய அக்³நிர்வை இதி கீர்தயேத் ।
அத² மஹாவ்ரதம் சைவ பந்தா² ஏதச்ச கீர்தயேத் ॥ 6॥
அதா²த:ஸம்ஹிதாயாஶ்ச விதா³ மக⁴வதி³த்யபி ।
மஹாவ்ரதஸ்யேதி ததா²இஷே த்வோர்ஜே இதீவ ஹி ॥ 7॥
அக்³ந ஆயாஹி சேத்யேவம் ஶந்தோ தே³வீரிதீதி ச ।
அத² தஸ்ய ஸமாம்நாயோ வ்ரு’த்³தி⁴ராதை³ஜிதீவ ஹி ॥ 8॥
அத² ஶிக்ஷாம் ப்ரவக்ஷ்யாமி பஞ்சஸம்வத்ஸரேதி ச ।
மயரஸதஜப⁴நேத்யேவ கௌ³ர்க்³மா இத்யேவ கீர்தயேத் ॥ 9॥
அதா²தோ த⁴ர்மஜிஜ்ஞாஸா அதா²தோ ப்³ரஹ்ம இத்யபி ।
தச்ச²ம்யோரிதி ச ப்ரோச்ய ப்³ரஹ்மணே நம இத்யபி ॥ 10॥
தர்பணம் சைவ தே³வாநாம் தத:குர்யாத்ப்ரத³க்ஷிணம் ।
ப்ரஜாபதிஶ்ச ப்³ரஹ்மா ச வேதா³ தே³வாஸ்தத²ர்ஷய: ॥ 11॥
ஸர்வாணி சைவ ச²ந்தா³ம்ஸி ததோ²ங்காரஸ்ததை²வ ச ।
வஷட்காரோ வ்யாஹ்ரு’தய:ஸாவித்ரீ ச தத: பரம் ॥ 12॥
கா³யத்ரீ சைவ யஜ்ஞாஶ்ச த்³யாவாப்ரு’தி²வீ இத்யபி ।
அந்தரிக்ஷம் த்வஹோராத்ராணி ச ஸாங்க்²யா அத: பரம் ॥ 13॥

ஸித்³தா: ⁴ ஸமுத்³ரா நத்³யஶ்ச கி³ரயஶ்ச தத: பரம் ।
க்ஷேத்ரௌஷதி⁴வநஸ்பத்யோ க³ந்த⁴ர்வாப்ஸரஸஸ்ததா² ॥ 14॥
நாகா³ வயாம்ஸி கா³வஶ்ச ஸாத்⁴யா விப்ராஸ்ததை²வ ச ।
யக்ஷா ரக்ஷாம்ஸி பூ⁴தாநீத்யேவமந்தாநி கீர்தயேத் ॥ 15॥
அதோ² நிவீதீ பூ⁴த்வா ச ரு’ஷீந்ஸந்தர்பயேத³பி ।
ஶதர்சிநோ மாத்⁴யமாஶ்ச க்³ரு’த்ஸமத³ஸ்ததை²வ ச ॥ 16॥
விஶ்வாமித்ரோ வாமதே³வோऽத்ரிர்ப⁴ரத்³வாஜ ஏவ ச ।
வஸிஷ்ட²ஶ்ச ப்ரகா³த²ஶ்ச பாவமாந்யஸ்தத: பரம் ॥ 17॥
க்ஷுத்³ரஸூக்தா மஹாஸூக்தா:ஸநகஶ்ச ஸநந்த³ந: ।
ஸநாதநஸ்ததை²வாத்ர ஸநத்குமார ஏவ ச ॥ 18॥
கபிலாஸுரிநாமாநௌ வோஹலி: பஞ்சஶீர்ஷக: ।
ப்ராசீநாவீதிநா தச்ச கர்தவ்யமத² தர்பணம் ॥ 19॥
ஸுமந்துர்ஜைமிநிர்வைஶம்பாயந:பைலஸூத்ரயுக் ।
பா⁴ஷ்யபா⁴ரதபூர்வம் ச மஹாபா⁴ரத இத்யபி ॥ 20॥
த⁴ர்மாசார்யா இமே ஸர்வே த்ரு’ப்யந்த்விதி ச கீர்தயேத் ।
ஜாநந்தி பா³ஹவிகா³ர்க்³யகௌ³தமாஶ்சைவ ஶாகல: ॥ 21॥
பா³ப்⁴ரவ்யமாண்ட³வ்யயுதோமாண்டூ³கேயஸ்தத: பரம் ।
கா³ர்கீ³ வாசக்நவீ சைவ வட³வா ப்ராதிதே²யிகா ॥ 22॥
ஸுலபா⁴யுக்தமைத்ரேயீ கஹோலஶ்ச தத: பரம் ।
கௌஷீதகம் மஹாகௌஷீதகம் வை தர்பயேத்தத: ॥ 23॥
பா⁴ரத்³வாஜம் ச பைங்க்³யம் ச மஹாபைங்க்³யம் ஸுயஜ்ஞகம் ।
ஸாங்க்²யாயநமைதரேயம் மஹைதரேயமேவ ச ॥ 24॥
பா³ஷ்கலம் ஶாகலம் சைவ ஸுஜாதவக்த்ரமேவ ச ।
ஔத³வாஹிம் ச ஸௌஜாமிம் ஶௌநகம் சாஶ்வலாயநம் ॥ 25॥
யே சாந்யே ஸர்வ ஆசார்யாஸ்தே ஸர்வே த்ரு’ப்திமாப்நுயு: ।
யே கே சாஸ்மத்குலே ஜாதா அபுத்ரா கோ³த்ரிணோ ம்ரு’தா: ॥ 26॥
தே க்³ரு’ஹ்ணந்து மயா த³த்தம் வஸ்த்ரநிஷ்பீட³நோத³கம் ।

ஏவம் தே ப்³ரஹ்மயஜ்ஞஸ்ய விதி⁴ருக்தோ மஹாமுநே ॥ 27॥
யஶ்சாயம் குருதே ப்³ரஹ்மயஜ்ஞஸ்ய விதி⁴முத்தமம் ।
ஸர்வவேதா³ங்க³பாட²ஸ்ய ப²லமாப்நோதி ஸாத⁴க: ॥ 28॥
வைஶ்வதே³வம் தத:குர்யாந்நித்யஶ்ராத்³த⁴ம் ததை²வ ச ।
அதிதி²ப்⁴யோऽந்நதா³நம் ச நித்யமேவ ஸமாசரேத் ॥ 29॥
கோ³க்³ராஸம் ச ததோ த³த்த்வா பு⁴ஞ்ஜீத ப்³ராஹ்மணை:ஸஹ ।
அஹ்நஸ்து பஞ்சமே பா⁴கே³ ப்ரகுர்யாதே³தது³த்தமம் ॥ 30॥
இதிஹாஸபுராணாத்³யை:ஷஷ்ட²ஸப்தமகௌ நயேத் ।
அஷ்டமே லோகயாத்ரா து ப³ஹி:ஸந்த்⁴யாம் தத: புந: ॥ 31॥
அத²ஸாயந்தநீம் ஸந்த்⁴யாம் ப்ரவக்ஷ்யாமி மஹாமுநே ।
யத³நுஷ்டா²நமாத்ரேண மஹாமாயா ப்ரஸீத³தி ॥ 32॥
ஆசம்ய ப்ராணாநாயம்ய ஸாத⁴க:ஸ்தி²ரமாநஸ: ।
ப³த்³த⁴பத்³மாஸநோ யோகீ³ஸாயங்காலே ஸ்தி²ரோ ப⁴வேத் ॥ 33॥
ஶ்ருதிஸ்ம்ரு’த்யாதி³கர்மாதௌ³ஸக³ர்ப: ⁴ ப்ராணஸம்யம: ।
அக³ர்போ⁴ த்⁴யாநமாத்ரம் து ஸ சாமந்த்ர: ப்ரகீர்தித: ॥ 34॥
பூ⁴தஶுத்³த்⁴யாதி³கம் க்ரு’த்வா நாந்யதா² கர்ம கீர்திதம் ।
ஸலக்ஷோ தே³வதாம் த்⁴யாத்வா பூரகும்ப⁴கரேசகை: ॥ 35॥
த்⁴யாநம் ப்ரகுர்யாத்ஸந்த்⁴யாயாம் ஸாயங்காலே விசக்ஷண: ।
வ்ரு’த்³தா⁴ம் ஸரஸ்வதீம் தே³வீம் க்ரு’ஷ்ணாங்கீ³ம் க்ரு’ஷ்ணவாஸஸம் ॥ 36॥
ஶங்க²சக்ரக³தா³பத்³மஹஸ்தாம் க³ருட³வாஹநாம் ।
நாநாரத்நலஸத்³பூ⁴ஷாம் க்வணந்மஞ்ஜீரமேக²லாம் ॥ 37॥
அநர்க்⁴யரத்நமுகுடாம் தாரஹாராவலீயுதாம் ।
தாடங்கப³த்³த⁴மாணிக்யகாந்திஶோபி⁴கபோலகாம் ॥ 38॥
பீதாம்ப³ரத⁴ராம் தே³வீம் ஸச்சிதா³நந்த³ரூபிணீம் ।
ஸாமவேதே³ந ஸஹிதாம் ஸம்யுதாம் ஸத்த்வவர்த்மநா ॥ 39॥
வ்யவஸ்தி²தாம் ச ஸ்வர்லோகே ஆதி³த்யபய்ஹகா³மிநீம் ।
ஆவாஹயாம்யஹம் தே³வீமாயாந்தீம் ஸூர்யமண்ட³லாத் ॥ 40॥

ஏவம் த்⁴யாத்வா ச தாம் தே³வீம் ஸந்த்⁴யாஸங்கல்பமாசரேத் ।
ஆபோ ஹி ஷ்டே²தி மந்த்ரேண அக்³நிஶ்சேதி ததை²வ ச ॥ 41॥
வித³த்⁴யாதா³சமநகம் ஶேஷம் பூர்வவதீ³ரிதம் ।
கா³யத்ரீமந்த்ரமுக்ச்சார்ய ஶ்ரீநாராயணப்ரீதயே ॥ 42॥
அர்க்⁴யம் த³த்³யாச்ச ஸூர்யாய ஸாத⁴க: ஶுத்³த⁴மாநஸ: ।
உபௌ⁴ பாதௌ³ஸமௌ க்ரு’த்வா ஹஸ்தே தூ⁴த்வா ஜலாஞ்ஜலிம் ॥ 43॥
தே³வம் த்⁴யாத்வா மண்ட³லஸ்த²ம் க்ஷிபேத³ர்க்⁴யம் தத: க்ரமாத் ।
அர்க்⁴யம் த³த்³யாத்து யோ நீரே மூடா⁴த்மா ஜ்ஞாநவர்ஜித: ॥ 44॥
உல்லங்க்⁴ய ஸ்ம்ரு’திமந்த்ராம்ஶ்ச ப்ராயஶ்சித்தீ ப⁴வேத்³த்³விஜ: ।
தத:ஸூர்யமுபஸ்தா²யாப்யஸாவாதி³த்யமந்த்ரத: ॥ 45॥
கா³யத்ர்யாஶ்ச ஜபம் குர்யாது³பவிஶ்ய ததோ ப்³ரு’ஸீம் ।
ஸஹஸ்ரம் வா தத³ர்த⁴ம் வா ஶ்ரீதே³வீத்⁴யாநபூர்வகம் ॥ 46॥
யதா² ப்ராத: புநஸ்தத்³வது³பஸ்தா²நாதி³கம் சரேத் ।
ஸாயம் ஸந்த்⁴யாதர்பணே ச க்ரமேண பரிகீர்தயேத் ॥ 47॥
வஸிஷ்டோ² ரு’ஷிரேவாத்ர ஸரஸ்வத்யா: ப்ரகீர்தித: ।
தே³வதா விஷ்ணுரூபா ஸா ச²ந்த³ஶ்சைவ ஸரஸ்வதீ ॥ 48॥
ஸாயங்காலீநஸந்த்⁴யாயாஸ்தர்பணே விநியோக³க: ।
ஸ்வரித்யுக்த்வா ச புருஷம் ஸாமவேத³ம் ததை²வ ச ॥ 49॥
மண்ட³லம் சேதி ஸம்ப்ரோச்ய ஹிரண்யக³ர்ப⁴கம் ததா² ।
ததை²வ பரமாத்மாநம் ததோऽபி ச ஸரஸ்வதீம் ॥ 50॥
வேத³மாதரமேவாத்ர ஸங்க்ரு’திம் தத்³வதே³வ ச ।
ஸந்த்⁴யாம் வ்ரு’த்³தா⁴ம் ததா² விஷ்ணுரூபிணீமுஷஸீம் ததா² ॥ 51॥
நிர்ம்ரு’ஜீம் ச ததா²ஸர்வஸித்³தீ⁴நாம் காரிணீம் ததா² ।
ஸர்வமந்த்ராதி⁴பதிகாம் பூ⁴ர்பு⁴வ:ஸ்வஶ்ச பூருஷம் ॥ 52॥
இத்யேவம் தர்பணம் கார்யம் ஸந்த்⁴யாயா: ஶ்ருதிஸம்மதம் ।
ஸாயம் ஸந்த்⁴யாவிதா⁴நம் ச கதி²தம் பாபநாஶநம் ॥ 53॥
ஸர்வது:³க²ஹரம் வ்யாதி⁴நாஶகம் மோக்ஷத³ம் ததா² ।
ஸதா³சாரேஷு ஸந்த்⁴யாயா: ப்ராதா⁴ந்யம் முநிபுங்க³வ ।

ஸந்த்⁴யாசரணதோ தே³வீ ப⁴க்தாபீ⁴ஷ்டம் ப்ரயச்ச²தி ॥ 54॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாமேகாத³ஶஸ்கந்தே⁴
ப்³ரஹ்மயஜ்ஞாதி³கீர்தநம் நாம விம்ஶோऽத்⁴யாய: ॥ 11.20॥

11.21 ஏகவிம்ஶோऽத்⁴யாய: । கா³யத்ரீபுரஶ்சரணவிதி⁴கத²நம் ।
ஶ்ரீநாராயண உவாச ।
அதா²த: ஶ்ரூயதாம் ப்³ரஹ்மந் கா³யத்ர்யா பாபநாஶநம் ।
புரஶ்சரணகம் புண்யம் யதை²ஷ்டப²லதா³யகம் ॥ 1॥
பர்வதாக்³ரே நதீ³தீரே பி³ல்வமூலே ஜலாஶயே ।
கோ³ஷ்டே² தே³வாலயேऽஶ்வத்தே² உத்³யாநே துளஸீவநே ॥ 2॥
புண்யக்ஷேத்ரே கு³ரோ: பார்ஶ்வே சித்தைகாக்³ர்யஸ்த²லேऽபி ச ।
புரஶ்சரணக்ரு’ந்மந்த்ரீ ஸித்⁴யத்யேவ ந ஸம்ஶய: ॥ 3॥
யஸ்ய கஸ்யாபி மந்த்ரஸ்ய புரஶ்சரணமாரபே⁴த் ।
வ்யாஹ்ரு’தித்ரயஸம்யுக்தாம் கா³யத்ரீம் சாயுதம் ஜபேத் ॥ 4॥
ந்ரு’ஸிம்ஹார்கவராஹாணாம் தாந்த்ரிகம் வைதி³கம் ததா² ।
விநா ஜப்த்வா து கா³யத்ரீம் தத்ஸர்வம் நிஷ்கலம் ப⁴வேத் ॥ 5॥
ஸர்வே ஶாக்தா த்³விஜா: ப்ரோக்தா ந ஶைவா ந ச வைஷ்ணவா: ।
ஆதி³ஶக்திமுபாஸந்தே கா³யத்ரீம் வேத³மாதரம் ॥ 6॥
மந்த்ரம் ஸம்ஶோத்⁴ய யத்நேந புரஶ்சரணதத்பர: ।
மந்த்ரஶோத⁴நபூர்வாங்க³மாத்மஶோத⁴நமுத்தமம் ॥ 7॥
ஆத்மதத்த்வஶோத⁴நாய த்ரிலக்ஷம் ப்ரஜபேத்³பு³த: ⁴ ।
அத²வா சைகலக்ஷம் து ஶ்ருதிப்ரோக்தேந வர்த்மநா ॥ 8॥
ஆத்மஶுத்³தி⁴ம் விநா கர்துர்ஜபஹோமாதி³கா: க்ரியா: ।
நிஷ்ப²லாஸ்தாஸ்து விஜ்ஞேயா: காரணம் ஶ்ருதிசோதி³தம் ॥ 9॥
தபஸா தாபயேத்³தே³ஹம் பித்ரு’தே³வாம்ஶ்ச தர்பயேத் ।
தபஸா ஸ்வர்க³மாப்நோதி தபஸா விந்த³தே மஹத் ॥ 10॥
க்ஷத்ரியோ பா³ஹுவீர்யேண தரேதா³பத³ஆத்மந: ।

த⁴நேந வைஶ்ய: ஶூத்³ரஸ்து ஜபஹோமைர்த்³விஜோத்தம: ॥ 11

அதஏவ து விப்ரேந்த்³ர தப:குர்யாத்ப்ரயத்நத: ।
ஶரீரஶோஷணம் ப்ராஹுஸ்தாபஸாஸ்தப உத்தமம் ॥ 12

ஶோத⁴யேத்³விதி⁴மார்கே³ண க்ரு’ச்ச்²ரசாந்த்³ராயணாதி³பி: ⁴ ।
அதா²ந்நஶுத்³தி⁴கரணம் வக்ஷ்யாமி ஶ‍்ரு’ணு நாரத³ ॥ 13

அயாசிதோஞ்ச²ஶுக்லாக்²யபி⁴க்ஷாவ்ரு’த்திசதுஷ்டயம் ।
தாந்த்ரிகைர்வைதி³கைஶ்சைவம் ப்ரோக்தாந்நஸ்ய விஶுத்³த⁴தா ॥ 14

பி⁴க்ஷாந்நம் ஶுத்³த⁴மாநீய க்ரு’த்வா பா⁴க³சதுஷ்டயம் ।
ஏகம் பா⁴க³ம் த்³விஜேப்⁴யஸ்து கோ³க்³ராஸஸ்து த்³விதீயக: ॥ 15

அதிதி²ப்⁴யஸ்த்ரு’தீயஸ்து ததூ³ர்த்⁴வம் து ஸ்வபா⁴ர்யயோ: ।
ஆஶ்ரமஸ்ய யதா² யஸ்ய க்ரு’த்வா க்³ராஸவிதி⁴ம் க்ரமாத் ॥ 16

ஆதௌ³க்ஷிப்த்வா து கோ³மூத்ரம் யதா²ஶக்தி யதா²க்ரமம் ।
ததூ³ர்த்⁴வம் க்³ராஸஸங்க்²யா ஸ்யாத்³வாநப்ரஸ்த²க்³ரு’ஹஸ்த²யோ: ॥ 17

குக்குடாண்ட³ப்ரமாணம் து க்³ராஸமாநம் விதீ⁴யதே ।
அஷ்டௌ க்³ராஸா க்³ரு’ஹஸ்த²ஸ்ய வநஸ்த²ஸ்ய தத³ர்த⁴கம் ॥ 18

ப்³ரஹ்மசாரீ யதே²ஷ்டம் ச கோ³மூத்ரம் விதி⁴பூர்வகம் ।
ப்ரோக்ஷணம் நவவாரம் ச ஷட்³வாரம் ச த்ரிவாரகம் ॥ 19

நிஶ்சி²த்³ரம் ச கரம் க்ரு’த்வா ஸாவித்ரீம் ச ததி³த்ய்ரு’சம் ।
மந்த்ரமுச்சார்ய மநஸா ப்ரோக்ஷணே விதி⁴ருச்யதே ॥ 20

சௌரோ வா யதி³ சாண்டா³லோ வைஶ்ய:க்ஷத்ரஸ்ததை²வ ச ।
அந்நம் த³த்³யாத்து ய: கஶ்சித³த⁴மோ விதி⁴ருச்யதே ॥ 21

ஶூத்³ராந்நம் ஶூத்³ரஸம்பர்கம் ஶூத்³ரேண ச ஸஹாஶநம் ।
தே யாந்தி நரகம் கோ⁴ரம் யாவச்சந்த்³ரதி³வாகரௌ ॥ 22

கா³யத்ரீச்ச²ந்தோ³ மந்த்ரஸ்ய யதா²ஸங்க்²யாக்ஷராணி ச ।
தாவல்லக்ஷாணி கர்தவ்யம் புரஶ்சரணகம் ததா² ॥ 23

த்³வாத்ரிம்ஶல்லக்ஷமாநம் து விஶ்வாமித்ரமதம் ததா² ।
ஜீவஹீநோ யதா² தே³ஹ:ஸர்வகர்மஸு ந க்ஷம: ॥ 24

புரஶ்சரணஹீநஸ்து ததா² மந்த்ர: ப்ரகீர்தித: ।
ஜ்யேஷ்டா²ஷாடௌ⁴ பா⁴த்³ரபத³ம் பௌஷம் து மலமாஸகம் ॥ 25

அங்கா³ரம் ஶநிவாரம் ச வ்யதீபாதம் ச வைத்⁴ரு’திம் ।
அஷ்டமீம் நவமீம் ஷஷ்டீ²ம் சதுர்தீ²ம் ச த்ரயோத³ஶீம் ॥ 26

சதுர்த³ஶீமமாவாஸ்யாம் ப்ரதோ³ஷம் ச ததா² நிஶாம் ।

யமாக்³நிருத்³ரஸர்பேந்த்³ரவஸுஶ்ரவணஜந்மப⁴ம் ॥ 27

மேஷகர்கதுலாகும்பா⁴ந்மகரம் சைவ வர்ஜயேத் ।
ஸர்வாண்யேதாநி வர்ஜ்யாநி புரஶ்சரணகர்மணி ॥ 28

சந்த்³ரதாராநுகூலே ச ஶுக்லபக்ஷே விஶேஷத: ।
புரஶ்சரணகம் குர்யாந்மந்த்ரஸித்³தி: ⁴ ப்ரஜாயதே ॥ 29

ஸ்வஸ்திவாசநகம் குர்யாந்நாந்தீ³ஶ்ராத்³த⁴ம் யதா²விதி⁴ ।
விப்ராந்ஸந்தர்ப்ய யத்நேந போ⁴ஜநாச்சா²த³நாதி³பி: ⁴ ॥ 30

ஆரபே⁴த்து தத: பஶ்சாத³நுஜ்ஞாநபுர:ஸரம் ।
ப்ரத்யங்முக:² ஶிவஸ்தா²நே த்³விஜஶ்சாந்யதமே ஜபேத் ॥ 31

காஶீபுரீ ச கேதா³ரோ மஹாகாலோऽத² நாஸிகம் ।
த்ர்யம்ப³கம் ச மஹாக்ஷேத்ரம் பஞ்ச தீ³பா இமே பு⁴வி ॥ 32

ஸர்வத்ரைவ ஹி தீ³பஸ்து கூர்மாஸநமிதி ஸ்ம்ரு’தம் ।
ப்ராரம்ப⁴தி³நமாரப்⁴ய ஸமாப்திதி³வஸாவதி⁴ ॥ 33

ந ந்யூநம் நாதிரிக்தம் ச ஜபம் குர்யாத்³தி³நே தி³நே ।
நைரந்தர்யேண குர்வந்தி புரஶ்சர்யாம் முநீஶ்வரா: ॥ 34

ப்ராதராரப்⁴ய விதி⁴வஜ்ஜபேந்மத்⁴யதி³நாவதி⁴ ।
மந:ஸம்ஹரணம் ஶௌசம் த்⁴யாநம் மந்த்ரார்த²சிந்தநம் ॥ 35

கா³யத்ரீச்ச²ந்தோ³ மந்த்ரஸ்ய யதா²ஸங்க்²யாக்ஷராணி ச ।
தாவல்லக்ஷாணி கர்தவ்யம் புரஶ்சரணகம் ததா² ॥ 36

ஜுஹுயாத்தத்³த³ஶாம்ஶேந ஸக்⁴ரு’தேந பயோऽந்த⁴ஸா ।
திலை: பத்ரை: ப்ரஸூநைஶ்ச யவைஶ்ச மது⁴ராந்விதை: ॥ 37

குர்யாத்³த³ஶாம்ஶதோ ஹோமம் தத:ஸித்³தோ⁴ ப⁴வேந்மநு: ।
கா³யத்ரீ சைவ ஸம்ஸேவ்யா த⁴ர்மகாமார்த²மோக்ஷதா³ ॥ 38

நித்யே நைமித்திகே காம்யே த்ரிதயே து பராயண: ।
கா³யத்ர்யாஸ்து பரம் நாஸ்தி இஹ லோகே பரத்ர ச ॥ 39

மத்⁴யாஹ்நமிதபு⁴ங் மௌநீ த்ரி:ஸ்நாநார்சநதத்பர: ।
ஜலே லக்ஷத்ரயம் தீ⁴மாநநந்யமாநஸக்ரிய: ॥ 40

கர்மணா யோ ஜபேத்பஶ்சாத்கர்மபி: ⁴ ஸ்வேச்ச²யாபி வா ।
யாவத்கார்யம் ந ஸித்⁴யேத்து தாவத்குர்யாஜ்ஜபாதி³கம் ॥ 41

ஸாமாந்யகாம்யகர்மாதௌ³ யதா²வத்³விதி⁴ருச்யதே ।
ஆதி³த்யஸ்யோத³யே ஸ்நாத்வா ஸஹஸ்ரம் ப்ரத்யஹம் ஜபேத் ॥ 42

ஆயுராரோக்³யமைஶ்வர்யம் த⁴நம் ச லப⁴தே த்⁴ருவம் ।

ஷண்மாஸம் வா த்ரிமாஸம் வா வர்ஷாந்தே ஸித்³தி⁴மாப்நுயாத் ॥ 43

பத்³மாநாம் லக்ஷஹோமேந க்⁴ரு’தாக்தாநாம் ஹுதாஶநே ।
ப்ராப்நோதி நிகி²லம் மோக்ஷம் ஸித்⁴யத்யேவ ந ஸம்ஶய: ॥ 44

மந்த்ரஸித்³தி⁴ம் விநா கர்துர்ஜபஹோமாதி³கா: க்ரியா: ।
காம்யம் வா யதி³ வா மோக்ஷ:ஸர்வம் தநிஷ்ப²லம் ப⁴வேத் ॥ 45

பஞ்சவிம்ஶதிலக்ஷேண த³த்⁴நா க்ஷீரேண வா ஹுதாத் ।
ஸ்வதே³ஹே ஸித்⁴யதே ஜந்துர்மஹர்ஷீணாம் மதம் ததா² ॥ 46

அஷ்டாங்க³யோக³ஸித்³த்⁴யா ச நர: ப்ராப்நோதி யத்ப²லம் ।
தத்ப²லம் ஸித்³தி⁴மாப்நோதி நாத்ர கார்யா விசாரணா ॥ 47

ஶக்தோ வாபி த்வஶக்தோ வா ஆஹாரம் நியதம் சரேத் ।
ஷண்மாஸாத்தஸ்ய ஸித்³தி: ⁴ ஸ்யாத்³கு³ருப⁴க்திரத:ஸதா³ ॥ 48

ஏகாஹம் பஞ்சக³வ்யாஶீ சைகாஹம் மாருதாஶந: ।
ஏகாஹம் ப்³ராஹ்மணாந்நாஶீ கா³யத்ரீஜபக்ரு’த்³ப⁴வேத் ॥ 49

ஸ்நாத்வா க³ங்கா³தி³தீர்தே²ஷு ஶதமந்தர்ஜலே ஜபேத் ।
ஶதேநாபஸ்தத: பீத்வா ஸர்வபாபை: ப்ரமுச்யதே ॥ 50

சாந்த்³ராயணாதி³க்ரு’ச்ச்²ரஸ்ய ப²லம் ப்ராப்நோதி நிஶ்சிதம் ।
ராஜா வா யதி³ வா விப்ரஸ்தப:குர்யாத்ஸ்வகே க்³ரு’ஹே ॥ 51

க்³ரு’ஹஸ்தோ² ப்³ரஹ்மசாரீ வா வாநப்ரஸ்தோ²ऽத²வாபி ச ।
அதி⁴காரபரத்வேந ப²லம் யஜ்ஞாதி³பூர்வகம் ॥ 52

ஶ்ரௌதஸ்மார்தாதி³கம் கர்ம க்ரியதே மோக்ஷகாங்க்ஷிபி: ⁴ ।
ஸாக்³நிகஶ்ச ஸதா³சாரோ வித்³வத்³பி⁴ஶ்ச ஸுஶிக்ஷித: ॥ 53

தத:குர்யாத்ப்ரயத்நேந ப²லமூலோத³காதி³பி: ⁴ ।
பி⁴க்ஷாந்நம் ஶுத்³த⁴மஶ்நீயாத³ஷ்டௌ க்³ராஸாந்ஸ்வயம் பு⁴ஜேத் ॥ 54

ஏவம் புரஶ்சரணகம் க்ரு’த்வா மந்த்ரஸித்³தி⁴மவாப்நுயாத் ।
தே³வர்ஷே யத³நுஷ்டா²நாத்³தா³ரித்³ர்யம் விலயம் வ்ரஜேத் ।
யச்ச்²ருத்வாபி ச புண்யாநாம் மஹதீம் ஸித்³தி⁴மாப்நுயாத் ॥ 55

இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாமேகாத³ஶஸ்கந்தே⁴
கா³யத்ரீபுரஶ்சரணவிதி⁴கத²நம் நாமைஏகவிம்ஶோऽத்⁴யாய: ॥ 11.21॥

11.22 த்³வாவிம்ஶோऽத்⁴யாய: । வைஶ்வதே³வாதி³விதி⁴நிரூபணம் ।
ஶ்ரீநாராயண உவாச ।
அதா²த: ஶ்ரூயதாம் ப்³ரஹ்மந் வைஶ்வதே³வவிதா⁴நகம் ।
புரஶ்சர்யாப்ரஸங்கே³ந மமாபி ஸ்ம்ரு’திமாக³தம் ॥ 1॥
தே³வயஜ்ஞோ ப்³ரஹ்மயஜ்ஞோ பூ⁴தயஜ்ஞஸ்ததை²வ ச ।
பித்ரு’யஜ்ஞோ மநுஷ்யஸ்ய யஜ்ஞஶ்சைவ து பஞ்சம: ॥ 2॥
பஞ்சஸூநா க்³ரு’ஹஸ்த²ஸ்ய சுல்லீ பேஷண்யுபஸ்கர: ।
கண்ட³ணீ சோத³கும்ப⁴ஶ்ச தேஷாம் பாபஸ்ய ஶாந்தயே ॥ 3॥
ந சுல்ல்யாம் நாயஸே பாத்ரே ந பூ⁴மௌ ந ச க²ர்பரே ।
வைஶ்வதே³வம் ப்ரகுர்வீத குண்டே³ வா ஸ்த²ண்டி³லேऽபி வா ॥ 4॥
ந பாணிநா ந ஶூர்பேண ந ச மேத்⁴யாஜிநாதி³பி:⁴ ।
முகே²நோபத⁴மேத³க்³நிம் முகா²தே³வ வ்யஜாயத ॥ 5॥
படகேந ப⁴வேத்³வ்யாதி: ⁴ ஶூர்பேண த⁴நநாஶநம் ।
பாணிநா ம்ரு’த்யுமாப்நோதி கர்மஸித்³தி⁴ர்முகே²ந து ॥ 6॥
ப²லைர்த³தி⁴க்⁴ரு’தை:குர்யாந்மூலஶாகோத³காதி³பி: ⁴ ।
அலாபே⁴ யேந கேநாபி காஷ்ட²மூலத்ரு’ணாதி³பி: ⁴ ॥ 7॥
ஜுஹுயாத்ஸர்பிஷாப்⁴யக்தம் தைலக்ஷாரவிவர்ஜிதம் ।
த³த்⁴யக்தம் வா பாயஸாக்தம் தத³பா⁴வேऽம்ப⁴ஸாபி வா ॥ 8॥
ஶுஷ்கை: பர்யுஷிதை:குஷ்டீ² உச்சி²ஷ்டேந த்³விஷாம் வஶீ ।
ருக்ஷைர்த்³ரரித்³ரதாம் யாதி க்ஷாரம் ஹுத்வா வ்ரஜத்யத: ⁴ ॥ 9॥
அங்கா³ராந்ப⁴ஸ்மமிஶ்ராம்ஸ்து நிர்ஹ்ரு’த்யோத்தரதோऽநலாத் ।
ஜுஹுயாத்³வைஶ்வதே³வம் து ந க்ஷாராதி³விமிஶ்ரிதம் ॥ 10॥
அக்ரு’த்வா வைஶ்வதே³வம் து யோ பு⁴ங்க்தே மூட⁴தீ⁴ர்த்³விஜ: ।
ஸ மூடோ⁴ நரகம் யாதி காலஸூத்ரமவாக்ஶிரா: ॥ 11॥
ஶாகம் வா யதி³ வா பத்ரம் மூலம் வா யதி³ வா ப²லம் ।
ஸங்கல்பயேத்³யதா³ஹாரம் தேநாக்³நௌ ஜுஹுயாத³பி ॥ 12॥
அக்ரு’தே வைஶ்வதே³வே து பி⁴க்ஷௌ பி⁴க்ஷார்த²மாக³தே ।
உத்³த்⁴ரு’த்ய வைஶ்வதே³வார்த²ம் பி⁴க்ஷாம் த³த்த்வா விஸர்ஜயேத் ॥ 13॥

வைஶ்வதே³வக்ரு’தம் தோ³ஷம் ஶக்தோ பி⁴க்ஷுர்வ்யபோஹிதும் ।
ந து பி⁴க்ஷுக்ரு’தம் தோ³ஷம் வைஶ்வதே³வோ வ்யபோஹதி ॥ 14॥
யதிஶ்ச ப்³ரஹ்மசாரீ ச பக்வாந்நஸ்வாமிநாவுபௌ⁴ ।
தயோரந்நமத³த்த்வா து பு⁴க்த்வா சாந்த்³ராயணம் சரேத் ॥ 15॥
வைஶ்வதே³வாநந்தரம் ச கோ³க்³ராஸம் ப்ரதிபாத³யேத் ।
தத்³விதா⁴நம் ப்ரவக்ஷ்யாமி ஶ‍்ரு’ணு தே³வர்ஷிபூஜித ॥ 16॥
ஸுரபி⁴ர்வைஷ்ணவீ மாதா நித்யம் விஷ்ணுபதே³ஸ்தி²தா ।
கோ³க்³ராஸம் ச மயா த³த்தம் ஸுரபே⁴ ப்ரதிக்³ரு’ஹ்யதாம் ॥ 17॥
கோ³ப்⁴யஶ்ச நம இத்யேவ பூஜாம் க்ரு’த்வா க³வேऽர்பயேத் ।
கோ³க்³ராஸேந து கோ³மாதா ஸுரபி:⁴ ஸம்ப்ரஸீத³தி ॥ 18॥
ததோ கோ³தோ³ஹநம் காலம் திஷ்டே²ச்சைவ க்³ரு’ஹாங்க³ணே ।
அதிதி²ர்யஸ்ய ப⁴க்³நாஶோ க்³ரு’ஹாத்ப்ரதிநிவர்ததே ॥ 19॥
ஸ தஸ்மை து³ஷ்க்ரு’தம் த³த்த்வா புண்யமாதா³ய க³ச்ச²தி ।
மாதா பிதா கு³ருர்ப்⁴ராதா ப்ரஜா தா³ஸ:ஸமாஶ்ரித: ॥ 20॥
அப்⁴யாக³தோऽதிதி²ஶ்சாக்³நிரேதே போஷ்யா உதா³ஹ்ரு’தா: ।
ஏவம் ஜ்ஞாத்வா து யோ மோஹாந்ந கரோதி க்³ரு’ஹாஶ்ரமம் ॥ 21॥
தஸ்ய நாயம் து ந பரோ லோகோ ப⁴வதி த⁴ர்மத: ।
யத்ப²லம் ஸோமயாகே³ந ப்ராப்நோதி த⁴நவாந்த்³விஜ: ॥ 22॥
ஸம்யக் பஞ்சமஹாயஜ்ஞைர்த³ரித்³ரஸ்தேந சாப்நுயாத் ।
அத² ப்ராணாக்³நிஹோத்ரம் து வக்ஷ்யாமி முநிபுங்க³வ ॥ 23॥
யஜ்ஜ்ஞாத்வா முச்யதே ஜந்துர்ஜந்மம்ரு’த்யுஜராதி³பி: ⁴ ।
பரிஜ்ஞாநேந முச்யந்தே நரா: பாதககில்பி³ஷை: ॥ 24॥
விதி⁴நா பு⁴ஜ்யதே யேந முச்யேத ஸ ரு’ணத்ரயாத் ।
குலாந்யுத்³த⁴ரதே விப்ரோ நரகாநேகவிம்ஶதிம் ॥ 25॥
ஸர்வயஜ்ஞப²லப்ராப்தி:ஸர்வலோகேஷு க³ச்ச²தி ।
ஹ்ரு’த்புண்ட³ரீகமரணிர்மநோ மந்தா⁴நஸம்ஜ்ஞகம் ॥ 26॥
வாயுரஜ்ஜ்வா மதே²த³க்³நிம் சக்ஷுரத்⁴வர்யுரேவ ச ।

தர்ஜநீமத்⁴யமாங்கு³ஷ்டை:² ப்ராணஸ்யைவாஹுதிம் க்ஷிபேத் ॥ 27॥
மத்⁴யமாநாமிகாங்கு³ஷ்டை²ரபாநஸ்யாஹுதிம் க்ஷிபேத் ।
கநிஷ்டா²நாமிகாங்கு³ஷ்டை²ர்வ்யாநஸ்ய தத³நந்தரம் ॥ 28॥
கநிஷ்டா²தர்ஜந்யங்கு³ஷ்டை²ருதா³நஸ்யாஹுதிம் க்ஷிபேத் ।
ஸர்வாங்கு³லைர்க்³ரு’ஹீத்வாந்நம் ஸமாநஸ்யாஹுதிம் க்ஷிபேத் ॥ 29॥
ஸ்வாஹாந்தாந்ப்ரணவாத்³யாம்ஶ்ச நாமமந்த்ராம்ஶ்ச வை படே²த் ।
முகே² சாஹவநீயஸ்து ஹ்ரு’த³யே கா³ர்ஹபத்யக: ॥ 30॥
நாபௌ⁴ ச த³க்ஷிணாக்³நி:ஸ்யாத³த: ⁴ ஸப்⁴யாவஸத்²யகௌ ।
வாக்³கோ⁴தா ப்ராண உத்³கா³தா சக்ஷுரத்⁴வர்யுரேவ ச ॥ 31॥
மநோ ப்³ரஹ்மா ப⁴வேச்ச்²ரோத்ரமாக்³நீத்⁴ரஸ்தா²ந ஏவ ச ।
அஹங்கார: பஶுஶ்சாத்ர ப்ரணவ: பய ஈரிதம் ॥ 32॥
பு³த்³தி⁴ஶ்ச பத்நீ ஸம்ப்ரோக்தா யத³தீ⁴நோ க்³ரு’ஹாஶ்ரமீ ।
உரோ வேதி³ஸ்து ரோமாணி த³ர்பா:⁴ ஸ்யு:ஸ்ருக்ஸ்ருவௌ கரௌ ॥ 33॥
ப்ராணமந்த்ரஸ்ய ச ரு’ஷீ ருக்மவர்ண:க்ஷுதா⁴க்³நிக: ।
தே³வதாதி³த்ய ஏவாத்ர கா³யத்ரீச்ச²ந்த³ உச்யதே ॥ 34॥
ப்ராணாய ச ததா²ஸ்வாஹா மந்த்ராந்தே கீர்தயேத³பி ।
இத³மாதி³த்யதே³வாய ந மமேதி வதே³த³பி ॥ 35॥
அபாநமந்த்ரஸ்ய ததா² கோ³க்ஷீரத⁴வளாக்ரு’தி: ।
ஶ்ரத்³தா⁴க்³நிரு’ஷிரேவாத்ர ஸோமோ வை தே³வதா ஸ்ம்ரு’தா ॥ 36॥
உஷ்ணிக்ச²ந்த³ஸ்ததா²பாநாய ஸ்வாஹேத்யபி கீர்தயேத் ।
ஸோமாயேத³ம் ச ந மமேத்யத்ரோஹ: பரிகீர்தித: ॥ 37॥
வ்யாநமந்த்ரஸ்ய சாக்²யாதோऽம்பு³ஜவர்ணஹுதாஶந: ।
ரு’ஷிருக்தோ தே³வதாக்³நிரநுஷ்டுப் ச²ந்த³ ஈரிதம் ॥ 38॥
வ்யாநாய ச ததா²ஸ்வாஹாக்³நயேத³ம் ந மமேத்யபி ।
உதா³நமந்த்ரஸ்ய ததா² ஶக்ரகோ³பஸவர்ணக: ॥ 39॥
ரு’ஷிரக்³நி:ஸமாக்²யாதோ வாயுர்வை தே³வதா ஸ்ம்ரு’தா ।
ப்³ரு’ஹதீச்ச²ந்த³ஆக்²யாதமுதா³நாய ச பூர்வவத் ॥ 40॥

வாயவே சேத³ம் ந மம ஏவம் சைவோச்சரேத்³ த்³விஜ: ।
ஸமாநவாயுமந்த்ரஸ்ய வித்³யுத்³வர்ணோ விரூபக: ॥ 41॥
ரு’ஷிரக்³நி:ஸமாக்²யாத: பர்ஜந்யோ தே³வதா மதா ।
பங்க்திஶ்ச²ந்த:³ஸமாக்²யாதம் ஸமாநாய ச பூர்வவத் ॥ 42॥
பர்ஜந்யாயேத³மித்யுக்த்வா ஷஷ்டீ²ம் சைவாஹுதிம் க்ஷிபேத் ।
வைஶ்வாநரோ மஹாநக்³நிர்ரு’ஷிர்வை பரிகீர்தித: ॥ 43॥
கா³யத்ரீச்ச²ந்த³ஆக்²யாதம் தே³வஸ்த்வாத்மா ப⁴வேத³பி ।
ஸ்வாஹாந்தோ மந்த்ர ஆக்²யாத: பரமாத்மந உச்சரேத் ॥ 44॥
இத³ம் ந மம சேத்யேவம் ஜாதம் ப்ராணாக்³நிஹோத்ரகம் ।
ஏதஜ்ஜ்ஞாத்வா விதி⁴ம் க்ரு’த்வா ப்³ரஹ்மபூ⁴யாய கல்பதே ।
ப்ராணாக்³நிஹோத்ரவித்³யேயம் ஸங்க்ஷேபாத்கதி²தா ஹி தே ॥ 45॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாமேகாத³ஶஸ்கந்தே⁴
வைஶ்வதே³வாதி³விதி⁴நிரூபணம் நாம த்³வாவிம்ஶோऽத்⁴யாய: ॥ 11.22॥

11.23 த்ரயோவிம்ஶோऽத்⁴யாய: । தப்தக்ரு’ச்ச்²ராதி³லக்ஷணவர்ணநம் ।
ஶ்ரீநாராயண உவாச ।
அம்ரு’தாபிதா⁴நமித்யேவமுச்சார்ய ஸாத⁴கோத்தம: ।
உச்சி²ஷ்டபா⁴க்³ப்⁴ய: பாத்ராந்நம் த³த்³யாத³ந்தே விசக்ஷண: ॥ 1॥
யே கே சாஸ்மத்குலே ஜாதா தா³ஸதா³ஸ்யோऽநகாங்க்ஷிண: ।
தே ஸர்வே த்ரு’ப்திமாயாந்து மயா த³த்தேந பூ⁴தலே ॥ 2॥
ரௌரவேऽபுண்யநிலயே பத்³மார்பு³த³நிவாஸிநாம் ।
அர்தி²நாமுத³கம் த³த்தமக்ஷய்யமுபதிஷ்ட²து ॥ 3॥
பவித்ரக்³ரந்தி²முத்ஸ்ரு’ஜ்ய மண்ட³லே பு⁴வி நிக்ஷிபேத் ।
பாத்ரே து நிக்ஷிபேத்³யஸ்து ஸ விப்ர: பங்க்திதூ³ஷக: ॥ 4॥
உச்சி²ஷ்டஸ்தேந ஸம்ஸ்ப்ரு’ஷ்ட: ஶுநா ஶூத்³ரேண ச த்³விஜ: ।
உபோஷ்ய ரஜநீமேகாம் பஞ்சக³வ்யேந ஶுத்⁴யதி ॥ 5॥
அநுச்சி²ஷ்டேந ஸம்ஸ்ப்ரு’ஷ்டை:ஸ்நாநமேவ விதீ⁴யதே ।

ஏகாஹுதிப்ரதா³நேந கோடியஜ்ஞப²லம் லபே⁴த் ॥ 6॥
பஞ்சபி:⁴ பஞ்சகோடீநாம் தத³நந்தப²லம் ஸ்ம்ரு’தம் ।
ப்ராணாக்³நிஹோத்ரவேத்ரே யோ ஹ்யந்நதா³நம் கரோதி ச ॥ 7॥
தா³துஶ்சைவ து யத்புண்யம் போ⁴க்துஶ்சைவ து யத்ப²லம் ।
ப்ராப்நுதஸ்தௌ ததே³வ த்³வாவுபௌ⁴ தௌ ஸ்வர்க³கா³மிநௌ ॥ 8॥
ஸபவித்ரகரோ பு⁴ங்க்தே யஸ்து விப்ரோ விதா⁴நத: ।
க்³ராஸே க்³ராஸே ப²லம் தஸ்ய பஞ்சக³வ்யஸமம் ப⁴வேத் ॥ 9॥
பூஜாகாலத்ரயே நித்யம் ஜபஸ்தர்பணமேவ ச ।
ஹோமோ ப்³ராஹ்மணபு⁴க்திஶ்ச புரஶ்சரணமுச்யதே ॥ 10॥
அத: ⁴ஶயாநோ த⁴ர்மாத்மா ஜிதக்ரோதோ⁴ ஜிதேந்த்³ரிய: ।
லகு⁴மிஷ்டஹிதாஶீ ச விநீத: ஶாந்தசேதஸா ॥ 11॥
நித்யம் த்ரிஷவணஸ்நாயீ நித்யம் ஸ ஶுப⁴பா⁴ஷண: ।
ஸ்த்ரீஶூத்³ரபதிதத்வ்ராத்யநாஸ்திகோச்சி²ஷ்டபா⁴ஷணம் ॥ 12॥
சாண்டா³லபா⁴ஷணம் சைவ ந குர்யாந்முநிஸத்தம ।
நத்வா நைவ ச பா⁴ஷேத ஜபஹோமார்சநாதி³ஷு ॥ 13॥
மைது²நஸ்ய ததா²லாபம் தத்³கோ³ஷ்டீ²மபி வர்ஜயேத் ।
கர்மணா மநஸா வாசா ஸர்வாவஸ்தா²ஸு ஸர்வதா³ ॥ 14॥
ஸர்வத்ர மைது²நத்யாகோ³ ப்³ரஹ்மசர்யம் ப்ரசக்ஷதே ।
ராஜ்ஞஶ்சைவ க்³ரு’ஹஸ்த²ஸ்ய ப்³ரஹ்மசர்யமுதா³ஹ்ரு’தம் ॥ 15॥
ரு’துஸ்தாதேஷு தா³ரேஷு ஸங்க³திர்யா விதா⁴நத: ।
ஸம்ஸ்க்ரு’தாயாம் ஸவர்ணாயாம்ரு’தும் த்³ரு’ஷ்ட்வா ப்ரயத்நத: ॥ 16॥
ராத்ரௌ து க³மநம் கார்யம் ப்³ரஹ்மசர்யம் ஹரேந்ந தத் ।
ரு’ணத்ரயமஸம்ஶோத்⁴ய த்வநுத்பாத்³ய ஸுதாநபி ॥ 17॥
ததா² யஜ்ஞாநநிஷ்ட்வா ச மோக்ஷமிச்ச²ந்வ்ரஜத்யத: ⁴ ।
அஜாக³லஸ்ய யஜ்ஜந்ம தஜ்ஜந்ம ஶ்ருதிசோதி³தம் ॥ 18॥
அத: கார்யம் து விப்ரேந்த்³ர ரு’ணத்ரயவிஶோத⁴நம் ।
தே தே³வாநாம்ரு’ஷீணாம் ச பித்ரூ’ணாம்ரு’ணிநஸ்ததா² ॥ 19॥

ரு’ஷிப்⁴யோ ப்³ரஹ்மசர்யேண பித்ரு’ப்⁴யஸ்து திலோத³கை: ।
முச்யேத்³யஜ்ஞேந தே³வேப்⁴ய:ஸ்வாஶ்ரமம் த⁴ர்மமாசரேத் ॥ 20॥
க்ஷீராஹாரீ ப²லாஶீ வா ஶாகாஶீ வா ஹவிஷ்யபு⁴க் ।
பி⁴க்ஷாஶீ வா ஜபேத்³வித்³வாந்க்ரு’ச்ச்²ரசாந்த்³ராயணாதி³க்ரு’த் ॥ 21॥
லவணம் க்ஷாரமம்லம் ச க்³ரு’ஞ்ஜநம் காம்ஸ்யபோ⁴ஜநம் ।
தாம்பூ³லம் ச த்³விபு⁴க்தம் ச து³ஷ்டவாஸ: ப்ரமத்தநம் ॥ 22॥
ஶ்ருதிஸ்ம்ரு’திவிரோத⁴ம் ச ஜபம் ராத்ரௌ விவர்ஜயேத் ।
வ்ரு’தா² ந காலம் க³மயேத்³த்³யூதஸ்த்ரீஸ்வாபவாத³த: ॥ 23॥
க³மயேத்³தே³வதாபூஜாஸ்தோத்ராக³மவிலோகநை: ।
பூ⁴ஶய்யா ப்³ரஹ்மசாரித்வம் மௌநசர்யா ததை²வ ச ॥ 24॥
நித்யம் த்ரிஷவணஸ்நாநம் ஶூத்³ரகர்மவிவர்ஜநம் ।
நித்யபூஜா நித்யதா³நமாநந்த³ஸ்துதிகீர்தநம் ॥ 25॥
நைமித்திகார்சநம் சைவ விஶ்வாஸோ கு³ருதே³வயோ: ।
ஜபநிஷ்ட²ஸ்ய த⁴ர்மா யே த்³வாத³ஶைதே ஸுஸித்³தி⁴தா:³ ॥ 26॥
நித்யம் ஸூர்யமுபஸ்தா²ய தஸ்ய சாபி⁴முகோ² ஜபேத் ।
தே³வதாப்ரதிமாதௌ³ வா வஹ்நௌ வாப்⁴யர்ச்ய தந்முக:² ॥ 27॥
ஸ்நாநபூஜாஜபத்⁴யாநஹோமதர்பணதத்பர: ।
நிஷ்காமோ தே³வதாயாம் ச ஸர்வகர்மநிவேத³க: ॥ 28॥
ஏவமாதீ³ம்ஶ்ச நியமாந்புரஶ்சரணக்ரு’ச்சரேத் ।
தஸ்மாத்³த்³விஜ: ப்ரஸந்நாத்மா ஜபஹோமபராயண: ॥ 29॥
தபஸ்யத்⁴யயநே யுக்தோ ப⁴வேத்³பூ⁴தாநுகம்பக: ।
தபஸா ஸ்வர்க³மாப்நோதி தபஸா விந்த³தே மஹத் ॥ 30॥
தபோயுக்தஸ்ய ஸித்⁴யந்தி கர்மாணி நியதாத்மந: ।
வித்³வேஷணம் ஸம்ஹரணம் மாரணம் ரோக³நாஶநம் ॥ 31॥
யேந யேநாத² ரு’ஷிணா யத³ர்த²ம் தே³வதா:ஸ்துதா: ।
ஸ ஸ காம:ஸம்ரு’த்³த்⁴யேத தேஷாம் தேஷாம் ததா² ததா² ॥ 32॥
தாநி கர்மாணி வக்ஷ்யாமி விதா⁴நாநி ச கர்மணாம் ।
புரஶ்சரணமாதௌ³ ச கர்மணாம் ஸித்³தி⁴காரகம் ॥ 33॥

ஸ்வாத்⁴யாயாப்⁴யஸநஸ்யாதௌ³ ப்ராஜாபத்யம் சரேத்³த்³விஜ: ।
கேஶஶ்மஶ்ருலோமநகா²ந் வாபயித்வா தத: ஶுசி: ॥ 34॥
திஷ்டே²த³ஹநி ராத்ரௌ து ஶுசிராஸீத வாக்³யத: ।
ஸத்யவாதீ³ பவித்ராணி ஜபேத்³வ்யாஹ்ரு’தயஸ்ததா² ॥ 35॥
ஜ்யேகாராத்³யாஸ்து தா ஜப்த்வா ஸாவித்ரீம் ச ததி³த்ய்ரு’சம் ।
ஆபோ ஹி ஷ்டே²தி ஸூக்தம் ச பவித்ரம் பாபநாஶநம் ॥ 36॥
புநந்த்ய:ஸ்வஸ்திமத்யஶ்ச பாவமாந்யஸ்ததை²வ ச ।
ஸர்வத்ரைதத்ப்ரயோக்தவ்யமாதா³வந்தே ச கர்மணாம் ॥ 37॥
ஆஸஹஸ்ராதா³ஶதாத்³வாப்யாத³ஶாத³த²வா ஜபேத் ।
அகாரம் வ்யாஹ்ரு’தீஸ்திஸ்ர:ஸாவித்ரீமத²வாயுதம் ॥ 38॥
தர்பயித்வாத்³பி⁴ராசார்யாந்ரு’ஷீம்ஶ்ச²ந்தா³ம்ஸி தே³வதா: ।
அநார்யேண ந பா⁴ஷேத ஶூத்³ரேணாபி ந க³ர்ஹிதை: ॥ 39॥
நாபி சோத³க்யயா வத்⁴வா பதிதைர்நாந்த்யஜைர்ந்ரு’பி: ⁴ ।
ந தே³வப்³ராஹ்மணத்³விஷ்டைர்நாசார்யகு³ருநிந்த³கை: ॥ 40॥
ந மாத்ரு’பித்ரு’வித்³விஷ்டைர்நாவமந்யேத கஞ்சந ।
க்ரு’ச்ச்²ராணாமேஷ ஸர்வேஷாம் விதி⁴ருக்தோऽநுபூர்வஶ: ॥ 41॥
ப்ராஜாபத்யஸ்ய க்ரு’ச்ச்²ரஸ்ய ததா²ஸாந்தபநஸ்ய ச ।
பராகஸ்ய ச க்ரு’ச்ச்²ரஸ்ய விதி⁴ஶ்சாந்த்³ராயணஸ்ய ச ॥ 42॥
பஞ்சபி:⁴ பாதகை:ஸர்வைர்து³ஷ்க்ரு’தைஶ்ச ப்ரமுச்யதே ।
தப்தக்ரு’ச்ச்²ரேண ஸர்வாணி பாபாநி த³ஹதி க்ஷணாத் ॥ 43॥
த்ரிபி⁴ஶ்சாந்த்³ராயணை: பூதோ ப்³ரஹ்மலோகம் ஸமஶ்நுதே ।
அஷ்டபி⁴ர்தே³வதா:ஸாக்ஷாத்பஶ்யேத வரதா³ஸ்ததா³ ॥ 44॥
ச²ந்தா³ம்ஸி த³ஶபி⁴ர்ஜ்ஞாத்வா ஸர்வாந்காமாந்ஸமஶ்நுதே ।
த்ர்யஹம் ப்ராதஸ்த்ர்யஹம் ஸாயம் த்ர்யஹமத்³யாத³யாசிதம் ॥ 45॥
த்ர்யஹம் பரம் ச நாஶ்நீயாத்ப்ராஜாபத்யம் சரேத்³த்³விஜ: ।
கோ³மூத்ரம் கோ³மயம் க்ஷீரம் த³தி⁴ ஸர்பி:குஶோத³கம் ॥ 46॥
ஏகராத்ரோபவாஸஶ்ச க்ரு’ச்ச்²ரம் ஸாந்தபநம் ஸ்ம்ரு’தம் ।

ஏகைகம் க்³ராஸமஶ்நீயாத³ஹாநி த்ரீணி பூர்வவத் ॥ 47॥
த்ர்யஹம் சோபவஸேதி³த்த²மதிக்ரு’ச்ச்²ரம் சரேத்³த்³விஜ: ।
ஏவமேவ த்ரிபி⁴ர்யுக்தம் மஹாஸாந்தபநம் ஸ்ம்ரு’தம் ॥ 48॥
தப்தக்ரு’ச்ச்²ரம் சரந்விப்ரோ ஜலக்ஷீரக்⁴ரு’தாநிலாந் ।
ப்ரதித்ர்யஹம் பிபே³து³ஷ்ணாந்ஸக்ரு’த்ஸ்நாயீ ஸமாஹித: ॥ 49॥
நியதஸ்து பிபே³தா³ப: ப்ராஜாபத்யவிதி: ⁴ ஸ்ம்ரு’த: ।
யதாத்மநோऽப்ரமத்தஸ்ய த்³வாத³ஶாஹமபோ⁴ஜநம் ॥ 50॥
பராகோ நாம க்ரு’ச்ச்²ரோऽயம் ஸர்வபாபப்ரணோத³ந: ।
ஏகைகம் து க்³ரஸேத்பிண்ட³ம் க்ரு’ஷ்ணே ஶுக்லே ச வர்த⁴யேத் ॥ 51॥
அமாவாஸ்யாம் ந பு⁴ஞ்ஜீத ஏவம் சாந்த்³ராயணே விதி: ⁴ ।
உபஸ்ப்ரு’ஶ்ய த்ரிஷவணமேதச்சாந்த்³ராயணம் ஸ்ம்ரு’தம் ॥ 52॥
சதுர: ப்ராதரஶ்நீயாத்³விப்ர: பிண்டா³த்க்ரு’தாஹ்நிக: ।
சதுரோऽஸ்தமிதே ஸூர்யே ஶிஶுசாந்த்³ராயணம் ஸ்ம்ரு’தம் ॥ 53॥
அஷ்டாவஷ்டௌ ஸமஶ்நீயாத்பிண்டா³ந்மத்⁴யந்தி³நே ஸ்தி²தே ।
நியதாத்மா ஹவிஷ்யஸ்ய யதிசாந்த்³ராயணம் வ்ரதம் ॥ 54॥
ஏதத்³ருத்³ராஸ்ததா²தி³த்யா வஸவஶ்ச சரந்தி ஹி ।
ஸர்வே குஶலிநோ தே³வா மருதஶ்ச பு⁴வா ஸஹ ॥ 55॥
ஏகைகம் ஸப்தராத்ரேண புநாதி விதி⁴வத்க்ரு’தம் ।
த்வக³ஸ்ரு’க்பிஶிதாஸ்தீ²நி மேதோ³மஜ்ஜாவஸாஸ்ததா² ॥ 56॥
ஏகைகம் ஸப்தராத்ரேண ஶுத்⁴யத்யேவ ந ஸம்ஶய: ।
ஏபி⁴ர்வ்ரதைர்விபூதாத்மா கர்ம குர்வீத நித்யஶ: ॥ 57॥
ஏவம் ஶுத்³த⁴ஸ்ய கர்மாணி ஸித்⁴யந்த்யேவ ந ஸம்ஶய: ।
ஶுத்³தா⁴த்மா கர்ம குர்வீத ஸத்யவாதீ³ஜிதேந்த்³ரிய: ॥ 58॥
இஷ்டாந்காமாம்ஸ்தத:ஸர்வாந்ஸம்ப்ராப்நோதி ந ஸம்ஶய: ।
த்ரிராத்ரமேவோபவஸேத்³ரஹித:ஸர்வகர்மணா ॥ 59॥
த்ரீணி நக்தாநி வா குர்யாத்தத: கர்ம ஸமாரபே⁴த் ।
ஏவம் விதா⁴நம் கதி²தம் புரஶ்சர்யாப²லப்ரத³ம் ॥ 60॥

கா³யத்ர்யாஶ்ச புரஶ்சர்யாம் ஸர்வகாமப்ரதா³யிநீ ।
கதி²தா தவ தே³வர்ஷே மஹாபாபவிநாஶிநீ ॥ 61॥
ஆதௌ³குர்யாத்³வ்ரதம் மந்த்ரீ தே³ஹஶோத⁴நகாரகம் ।
புரஶ்சர்யாம் தத:குர்யாத்ஸமஸ்தப²லபா⁴க்³ப⁴வேத் ॥ 62॥
இதி தே கதி²தம் கு³ஹ்யம் புரஶ்சர்யாவிதா⁴நகம் ।
ஏதத்பரஸ்மை நோ வாச்யம் ஶ்ருதிஸாரம் யத:ஸ்ம்ரு’தம் ॥ 63॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாமேகாத³ஶஸ்கந்தே⁴
தப்தக்ரு’ச்ச்²ராதி³லக்ஷணவர்ணநம் நாம த்ரயோவிம்ஶோऽத்⁴யாய: ॥ 11.23॥

11.24 சதுர்விம்ஶோऽத்⁴யாய: । ப்ராதஶ்சிந்தநம் ।
நாரத³ உவாச ।
நாராயண மஹாபா⁴க³ கா³யத்ர்யாஸ்து ஸமாஸத: ।
ஶாந்த்யாதி³காந்ப்ரயோகா³ம்ஸ்து வத³ஸ்வ கருணாநிதே⁴ ॥ 1॥
ஶ்ரீநாராயண உவாச ।
அதிகு³ஹ்யமித³ம் ப்ரு’ஷ்டம் த்வயா ப்³ரஹ்யதநூத்³ப⁴வ ।
ந கஸ்யாபி ச வக்தவ்யம் து³ஷ்டாய பிஶுநாய ச ॥ 2॥
அத² ஶாந்தி: பயோऽக்தாபி:⁴ ஸமித்³பி⁴ர்ஜுஹுயாத்³ த்³விஜ: ।
ஶமீஸமித்³பி: ⁴ ஶாம்யந்தி பூ⁴தரோக³க்³ரஹாத³ய: ॥ 3॥
ஆர்த்³ராபி:⁴ க்ஷீரவ்ரு’க்ஷஸ்ய ஸமித்³பி⁴ர்ஜுஹுயாத்³ த்³விஜ: ।
ஜுஹுயாச்ச²கலைர்வாபி பூ⁴தரோகா³தி³ஶாந்தயே ॥ 4॥
ஜலேந தர்பயேத்ஸூர்யம் பாணிப்⁴யாம் ஶாந்திமாப்நுயாத் ।
ஜாநுத³க்⁴நே ஜலே ஜப்த்வா ஸர்வாந்தோ³ஷாஞ்ச²மம் நயேத் ॥ 5॥
கண்ட²த³க்⁴நே ஜலே ஜப்த்வா முச்யேத்ப்ராணாந்திகாத்³ப⁴யாத் ।
ஸர்வேப்⁴ய: ஶாந்திகர்மப்⁴யோ நிமஜ்யாப்ஸு ஜப:ஸ்ம்ரு’த: ॥ 6॥
ஸௌவர்ணே ராஜதே வாபி பாத்ரே தாம்ரமயேऽபி வா ।
க்ஷீரவ்ரு’க்ஷமயே வாபி நிர்வ்ரணே ம்ரு’ண்மயேऽபி வா ॥ 7॥
ஸஹஸ்ரம் பஞ்சக³வ்யேந ஹுத்வா ஸுஜ்வலிதேऽநலே ।

க்ஷீரவ்ரு’க்ஷமயை: காஷ்டை:² ஶேஷம் ஸம்பாத³யேச்ச²நை: ॥ 8॥
ப்ரத்யாஹுதிம் ஸ்ப்ரு’ஶஞ்ஜப்த்வா ஸஹஸ்ரம் பாத்ரஸம்ஸ்தி²தம் ।
தேந தம் ப்ரோக்ஷயேத்³தே³ஶம் குஶைர்மந்த்ரமநுஸ்மரந் ॥ 9॥
ப³லிம் கிரம்ஸ்ததஸ்தஸ்மிந்த்⁴யாயேத்து பரதே³வதாம் ।
அபி⁴சாரஸமுத்பந்நா க்ரு’த்யா பாபம் ச நஶ்யதி ॥ 10॥
தே³வபூ⁴தபிஶாசாத்³யாந் யத்³யேவம் குருதே வஶே ।
க்³ரு’ஹம் க்³ராமம் புரம் ராஷ்ட்ரம் ஸர்வம் தேப்⁴யோ விமுச்யதே ॥ 11॥
நிக²நே முச்யதே தேப்⁴யோ லிக²நே மத்⁴யதோऽபி ச ।
மண்ட³லே ஶூலமாலிக்²ய பூர்வோக்தே ச க்ரமேऽபி வா ॥ 12॥
அபி⁴மந்த்ர்ய ஸஹஸ்ரம் தந்நிக²நேத்ஸர்வஶாந்தயே ।
ஸௌவர்ணம் ராஜதம் வாபி கும்ப⁴ம் தாம்ரமயம் ச வா ॥ 13॥
ம்ரு’ண்மயம் வா நவம் தி³வ்யம் ஸூத்ரவேஷ்டிதமவ்ரணம் ।
ஸ்த²ண்டி³லே ஸைகதே ஸ்தா²ப்ய பூரயேந்மந்த்ரவிஜ்ஜலை: ॥ 14॥
தி³க்³ப்⁴ய ஆஹ்ரு’த்ய தீர்தா²நி சதஸ்ரு’ப்⁴யோ த்³விஜோத்தமை: ।
ஏலாசந்த³நகர்பூரஜாதீபாடலமல்லிகா: ॥ 15॥
பி³ல்வபத்ரம் ததா² க்ராந்தாம் தே³வீம் வ்ரீஹியவாம்ஸ்திலாந் ।
ஸர்ஷபாந்க்ஷீரவ்ரு’க்ஷாணாம் ப்ரவாலாநி ச நிக்ஷிபேத் ॥ 16॥
ஸர்வாண்யபி⁴விதா⁴யைவ குஶகூர்சஸமந்விதம் ।
ஸ்நாத:ஸமாஹிதோ விப்ர:ஸஹஸ்ரம் மந்த்ரயேத்³ பு³த: ⁴ ॥ 17॥
தி³க்ஷு ஸௌராநதீ⁴யீரந்மந்த்ராந்விப்ராஸ்த்ரயீவித:³ ।
ப்ரோக்ஷயேத்பாயயேதே³நம் நீரம் தேநாபி⁴ஷிஞ்சயேத் ॥ 18॥
பூ⁴தரோகா³பி⁴சாரேப்⁴ய:ஸ நிர்முக்த:ஸுகீ² ப⁴வேத் ।
அபி⁴ஷேகேண முச்யேத ம்ரு’த்யோராஸ்யக³தோ நர: ॥ 19॥
அவஶ்யம் காரயேத்³வித்³வாந்ராஜா தீ³ர்க⁴ம் ஜிஜீவிஷு: ।
கா³வோ தே³யாஶ்ச ரு’த்விக்³ப்⁴ய அபி⁴ஷேகே ஶதம் முநே ॥ 20॥
த³க்ஷிணா யேந வா துஷ்டிர்யதா²ஶக்த்யாத²வா ப⁴வேத் ।
ஜபேத³ஶ்வத்த²மாலப்⁴ய மந்த³வாரே ஶதம் த்³விஜ: ॥ 21॥

பூ⁴தரோகா³பி⁴சாரேப்⁴யோ முச்யதே மஹதோ ப⁴யாத் ।
கு³டூ³ச்யா: பர்வவிச்சி²ந்நா: பயோऽக்தா ஜுஹுயாத்³ த்³விஜ: ॥ 22॥
ஏவம் ம்ரு’த்யுஞ்ஜயோ ஹோம:ஸர்வவ்யாதி⁴விநாஶந: ।
ஆம்ரஸ்ய ஜுஹுயாத்பத்ரை: பயோऽக்தைர்ஜ்வரஶாந்தயே ॥ 23॥
வசாபி: ⁴ பயஸாக்தாபி:⁴ க்ஷயம் ஹுத்வா விநாஶயேத் ।
மது⁴த்ரிதயஹோமேந ராஜயக்ஷ்மா விநஶ்யதி ॥ 24॥
நிவேத்³ய பா⁴ஸ்கராயாந்நம் பாயஸம் ஹோமபூர்வகம் ।
ராஜயக்ஷ்மாபி⁴பூ⁴தம் ச ப்ராஶயேச்சா²ந்திமாப்நுயாத் ॥ 25॥
லதா: பர்வஸு விச்சி²த்³ய ஸோமஸ்ய ஜுஹுயாத்³ த்³விஜ: ।
ஸோமே ஸூர்யேண ஸம்யுக்தே பயோऽக்தா:க்ஷயஶாந்தயே ॥ 26॥
குஸுமை: ஶங்க²வ்ரு’க்ஷஸ்ய ஹுத்வா குஷ்ட²ம் விநாஶயேத் ।
அபஸ்மாரவிநாஶ:ஸ்யாத³பாமார்க³ஸ்ய தண்டு³லை: ॥ 27॥
க்ஷீரவ்ரு’க்ஷஸமித்³தோ⁴மாது³ந்மாதோ³ऽபி விநஶ்யதி ।
ஔது³ம்ப³ரஸமித்³தோ⁴மாத³திமேஹ:க்ஷயம் வ்ரஜேத் ॥ 28॥
ப்ரமேஹம் ஶமயேத்³து⁴த்வா மது⁴நேக்ஷுரஸேந வா ।
மது⁴த்ரிதயஹோமேந நயேச்சா²ந்திம் மஸூரிகாம் ॥ 29॥
கபிலாஸர்பிஷா ஹுத்வா நயேச்சா²ந்திம் மஸூரிகாம் ।
உது³ம்ப³ரவடாஶ்வத்தை²ர்கோ³க³ஜாஶ்வாமயம் ஹரேத் ॥ 30॥
பிபீலிமது⁴வல்மீகே க்³ரு’ஹே ஜாதே ஶதம் ஶதம் ।
ஶமீஸமித்³பி⁴ரந்நேந ஸர்பிஷா ஜுஹுயாத்³ த்³விஜ: ॥ 31॥
தது³த்த²ம் ஶாந்திமாயாதி ஶேஷைஸ்தத்ர ப³லிம் ஹரேத் ।
அப்⁴ரஸ்தநிதபூ⁴கம்பாலக்ஷ்யாதௌ³ வநவேதஸ: ॥ 32॥
ஸப்தாஹம் ஜுஹுயாதே³வம் ராஷ்ட்ரே ராஜ்யம் ஸுகீ² ப⁴வேத் ।
யாம் தி³ஶம் ஶதஜப்தேந லோஷ்டே²நாபி⁴ப்ரதாட³யேத் ॥ 33॥
ததோऽக்³நிமாருதாரிப்⁴யோ ப⁴யம் தஸ்ய விநஶ்யதி ।
மநஸைவ ஜபேதே³நாம் ப³த்³தோ⁴ முச்யேத ப³ந்த⁴நாத் ॥ 34॥
பூ⁴தரோக³விஷாதி³ப்⁴ய:ஸ்ப்ரு’ஶஞ்ஜப்த்வா விமோசயேத் ।
பூ⁴தாதி³ப்⁴யோ விமுச்யேத ஜலம் பீத்வாபி⁴மந்த்ரிதம் ॥ 35॥

devIbhAgavatam11.pdf 93



11ஶ்ரீமத்³தே³வீபா⁴க³வதமஹாபுராணே ஏகாத³ஶ: ஸ்கந்த: ⁴

அபி⁴மந்த்ர்ய ஶதம் ப⁴ஸ்ம ந்யஸேத்³பூ⁴தாதி³ஶாந்தயே ।
ஶிரஸா தா⁴ரயேத்³ப⁴ஸ்ம மந்த்ரயித்வா ததி³த்ய்ரு’சா ॥ 36॥
ஸர்வவ்யாதி⁴விநிர்முக்த:ஸுகீ² ஜீவேச்ச²தம் ஸமா: ।
அஶக்த: காரயேச்சா²ந்திம் விப்ரம் த³த்த்வா து த³க்ஷிணாம் ॥ 37॥
அத² புஷ்டிம் ஶ்ரியம் லக்ஷ்மீம் புஷ்பைர்ஹுத்வாப்நுயாத்³ த்³விஜ: ।
ஶ்ரீகாமோ ஜுஹுயாத்பத்³மை ரக்தை: ஶ்ரியமவாப்நுயாத் ॥ 38॥
ஹுத்வா ஶ்ரியமவாப்நோதி ஜாதீபுஷ்பைர்நவை: ஶுபை: ⁴ ।
ஶாலிதண்டு³லஹோமேந ஶ்ரியமாப்நோதி புஷ்கலாம் ॥ 39॥
ஸமித்³பி⁴ர்பி³ல்வவ்ரு’க்ஷஸ்ய ஹுத்வா ஶ்ரியமவாப்நுயாத் ।
பி³ல்வஸ்ய ஶகலைர்ஹுத்வா பத்ரை: புஷ்பை: ப²லைரபி ॥ 40॥
ஶ்ரியமாப்நோதி பரமாம் மூலஸ்ய ஶகலைரபி ।
ஸமித்³பி⁴ர்பி³ல்வவ்ரு’க்ஷஸ்ய பாயஸேந ச ஸர்பிஷா ॥ 41॥
ஶதம் ஶதம் ச ஸப்தாஹம் ஹுத்வா ஶ்ரியமவாப்நுயாத் ।
லாஜைஸ்த்ரிமது⁴ரோபேதைர்ஹோமே கந்யாமவாப்நுயாத் ॥ 42॥
அநேந விதி⁴நா கந்யா வரமாப்நோதி வாஞ்சி²தம் ।
ரக்தோத்பலஶதம் ஹுத்வா ஸப்தாஹம் ஹேம சாப்நுயாத் ॥ 43॥
ஸூர்யபி³ம்பே³ ஜலம் ஹுத்வா ஜலஸ்த²ம் ஹேம சாப்நுயாத் ।
அந்நம் ஹுத்வாப்நுயாத³ந்நம் வ்ரீஹீந்வ்ரீஹிபதிர்ப⁴வேத் ॥ 44॥
கரீஷசூர்ணைர்வத்ஸஸ்ய ஹுத்வா பஶுமவாப்நுயாத் ।
ப்ரியங்கு³பாயஸாஜ்யைஶ்ச ப⁴வேத்³தோ⁴மாதி³பி: ⁴ ப்ரஜா ॥ 45॥
நிவேத்³ய பா⁴ஸ்கராயாந்நம் பாயஸம் ஹோமபூர்வகம் ।
போ⁴ஜயேத்தத்³ரு’துஸ்நாதாம் புத்ரம் பரமவாப்நுயாத் ॥ 46॥
ஸப்ரரோஹாபி⁴ரார்த்³ராபி⁴ராயுர்ஹுத்வா ஸமாப்நுயாத் ।
ஸமித்³பி: ⁴ க்ஷீரவ்ரு’க்ஷஸ்ய ஹுத்வாயுஷமவாப்நுயாத் ॥ 47॥
ஸப்ரரோஹாபி⁴ரார்த்³ராபீ⁴ ரக்தாபி⁴ர்மது⁴ரத்ரயை: ।
வ்ரீஹீணாம் ச ஶதம் ஹுத்வா ஹேம சாயுரவாப்நுயாத் ॥ 48॥
ஸுவர்ணகுட்³மலம் ஹுத்வா ஶதமாயுரவாப்நுயாத் ।

தூ³ர்வாபி: ⁴ பயஸா வாபி மது⁴நா ஸர்பிஷாபி வா ॥ 49॥
ஶதம் ஶதம் ச ஸப்தாஹமபம்ரு’த்யும் வ்யபோஹதி ।
ஶமீஸமித்³பி⁴ரந்நேந பயஸா வா ச ஸர்பிஷா ॥ 50॥
ஶதம் ஶதம் ச ஸப்தாஹமபம்ரு’த்யும் வ்யபோஹதி ।
ந்யக்³ரோத⁴ஸமிதோ⁴ ஹுத்வா பாயஸம் ஹோமயேத்தத: ॥ 51॥
ஶதம் ஶதம் ச ஸப்தாஹமபம்ரு’த்யும் வ்யபோஹதி ।
க்ஷீராஹாரோ ஜபேந்ம்ரு’த்யோ:ஸப்தாஹாத்³விஜயீ ப⁴வேத் ॥ 52॥
அநஶ்நந்வாக்³யதோ ஜப்த்வா த்ரிராத்ரம் முச்யதே யமாத் ।
நிமஜ்ஜ்யாப்ஸு ஜபேதே³வம் ஸத்³யோ ம்ரு’த்யோர்விமுச்யதே ॥ 53॥
ஜபேத்³ பி³ல்வம் ஸமாஶ்ரித்ய மாஸம் ராஜ்யமவாப்நுயாத் ।
பி³ல்வம் ஹுத்வாப்நுயாத்³ராஜ்யம் ஸமூலப²லபல்லவம் ॥ 54॥
ஹுத்வா பத்³மஶதம் மாஸம் ராஜ்யமாப்நோத்யகண்டகம் ।
யவாகூ³ம் க்³ராமமாப்நோதி ஹுத்வா ஶாலிஸமந்விதம் ॥ 55॥
அஶ்வத்த²ஸமிதோ⁴ ஹுத்வா யுத்³தா⁴தௌ³ ஜயமாப்நுயாத் ।
அர்கஸ்ய ஸமிதோ⁴ ஹுத்வா ஸர்வத்ர விஜயீ ப⁴வேத் ॥ 56॥
ஸம்யுக்தை: பயஸா பத்ரை: புஷ்பைர்வா வேதஸஸ்ய ச ।
பாயஸேந ஶதம் ஹுத்வா ஸப்தாஹம் வ்ரு’ஷ்டிமாப்நுயாத் ॥ 57॥
நாபி⁴த³க்⁴நே ஜலே ஜப்த்வா ஸப்தாஹம் வ்ரு’ஷ்டிமாப்நுயாத் ।
ஜலே ப⁴ஸ்மஶதம் ஹுத்வா மஹாவ்ரு’ஷ்டிம் நிவாரயேத் ॥ 58॥
பாலாஶாபி⁴ரவாப்நோதி ஸமித்³பி⁴ர்ப்³ரஹ்மவர்சஸம் ।
பலாஶகுஸுமைர்ஹுத்வா ஸர்வமிஷ்டமவாப்நுயாத் ॥ 59॥
பயோ ஹுத்வாऽऽப்நுயாந்மேதா⁴மாஜ்யம் பு³த்³தி⁴மவாப்நுயாத் ।
அபி⁴மந்த்ர்ய பிபே³த்³ ப்³ராஹ்மம் ரஸம் மேதா⁴மவாப்நுயாத் ॥ 60॥
புஷ்பஹோமே ப⁴வேத்³வாஸஸ்தந்துபி⁴ஸ்தத்³வித⁴ம் படம் ।
லவணம் மது⁴ஸம்மிஶ்ரம் ஹுத்வேஷ்டம் வஶமாநயேத் ॥ 61॥
நயேதி³ஷ்டம் வஶம் ஹுத்வா லக்ஷ்மீபுஷ்பைர்மது⁴ப்லுதை: ।
நித்யமஞ்ஜலிநாऽऽத்மாநமபி⁴ஷிஞ்சேஜ்ஜலே ஸ்தி²த: ॥ 62॥

devIbhAgavatam11.pdf 95



11ஶ்ரீமத்³தே³வீபா⁴க³வதமஹாபுராணே ஏகாத³ஶ: ஸ்கந்த: ⁴

மதிமாரோக்³யமாயுஷ்யமக்³ர்யம் ஸ்வாஸ்த்²யமவாப்நுயாத் ।
குர்யாத்³விப்ரோऽந்யமுத்³தி³ஶ்ய ஸோऽபி புஷ்டிமவாப்நுயாத் ॥ 63॥
அத² சாருவிதி⁴ர்மாஸம் ஸஹஸ்ரம் ப்ரத்யஹம் ஜபேத் ।
ஆயுஷ்காம: ஶுசௌ தே³ஶே ப்ராப்நுயாதா³யுரூத்தமம் ॥ 64॥
ஆயுராரோக்³யகாமஸ்து ஜபேந்மாஸத்³வயம் த்³விஜ: ।
ப⁴வேதா³யுஷ்யமாரோக்³யம் ஶ்ரியை மாஸத்ரயம் ஜபேத் ॥ 65॥
ஆயு:ஶ்ரீபுத்ரதா³ராத்³யாஶ்சதுர்பி⁴ஶ்ச யஶோ ஜபாத் ।
புத்ரதா³ராயுராரோக்³யம் ஶ்ரியம் வித்³யாம் ச பஞ்சபி: ⁴ ॥ 66॥
ஏவமேவோத்தராந்காமாந் மாஸைரேவோத்தரைர்வ்ரஜேத் ।
ஏகபாதோ³ ஜபேதூ³ர்த்⁴வபா³ஹு:ஸ்தி²த்வா நிராஶ்ரய: ॥ 67॥
மாஸம் ஶதத்ரயம் விப்ர:ஸர்வாந்காமாநவாப்நுயாத் ।
ஏவம் ஶதோத்தரம் ஜப்த்வா ஸஹஸ்ரம் ஸர்வமாப்நுயாத் ॥ 68॥
ருத்³த்⁴வா ப்ராணமபாநம் ச ஜபேந்மாஸம் ஶதத்ரயம் ।
யதி³ச்சே²த்தத³வாப்நோதி ஸஹஸ்ராத்பரமாப்நுயாத் ॥ 69॥
ஏகபாதோ³ ஜபேதூ³ர்த்⁴வபா³ஹூ ருத்³த்⁴வாநிலம் வஶ: ।
மாஸம் ஶதமவாப்நோதி யதி³ச்சே²தி³தி கௌஶிக: ॥ 70॥
ஏவம் ஶதத்ரயம் ஜப்த்வா ஸஹஸ்ரம் ஸர்வமாப்நுயாத் ।
நிமஜ்ஜ்யாப்ஸு ஜபேந்மாஸம் ஶதமிஷ்டமவாப்நுயாத் ॥ 71॥
ஏவம் ஶதத்ரயம் ஜப்த்வா ஸஹஸ்ரம் ஸர்வமாப்நுயாத் ।
ஏகபாதோ³ ஜபேதூ³ர்த்⁴வபா³ஹூ ருத்³த்⁴வா நிராஶ்ரய: ॥ 72॥
நக்தமஶ்நந் ஹவிஷ்யாந்நம் வத்ஸராத்³ரு’ஷிதாமியாத் ।
கீ³ரமோகா⁴ ப⁴வேதே³வம் ஜப்த்வா ஸம்வத்ஸரத்³வயம் ॥ 73॥
த்ரிவத்ஸரம் ஜபேதே³வம் ப⁴வேத்த்ரைகாலத³ர்ஶநம் ।
ஆயாதி ப⁴க³வாந்தே³வஶ்சது:ஸம்வத்ஸரம் ஜபேத் ॥ 74॥
பஞ்சபி⁴ர்வத்ஸரைரேவமணிமாதி³கு³ணோ ப⁴வேத் ।
ஏவம் ஷட்³வத்ஸரம் ஜப்த்வா காமரூபித்வமாப்நுயாத் ॥ 75॥
ஸப்திபி⁴ர்வத்ஸரைரேவமமரத்வமவாப்நுயாத் ।
மநுத்வம் நவபி: ⁴ ஸித்³த⁴மிந்த்³ரத்வம் த³ஶபி⁴ர்ப⁴வேத் ॥ 76॥

ஏகாத³ஶபி⁴ராப்நோதி ப்ராஜாபத்யம் ஸுவத்ஸரை: ।
ப³ஹ்மத்வம் ப்ராப்நுயாதே³வம் ஜப்த்வா த்³வாத³ஶவத்ஸராந் ॥ 77॥
ஏதேநைவ ஜிதா லோகாஸ்தபஸா நாரதா³தி³பி:⁴ ।
ஶாகமந்யே பரே மூலம் ப²லமந்யே பய: பரே ॥ 78॥
க்⁴ரு’தமந்யே பரே ஸோமமபரே சருவ்ரு’த்தய: ।
ரு’ஷய: பக்ஷமஶ்நந்தி கேசித்³பை⁴க்ஷ்யாஶிநோऽஹநி ॥ 79॥
ஹவிஷ்யமபரேऽஶ்நந்த:குர்வந்த்யேவ பரம் தப: ।
அத² ஶுத்³த்⁴யை ரஹஸ்யாநாம் த்ரிஸஹஸ்ரம் ஜபேத்³ த்³விஜ: ॥ 80॥
மாஸம் ஶுத்³தோ⁴ ப⁴வேத்ஸ்தேயாத்ஸுவர்ணஸ்ய த்³விஜோத்தம: ।
ஜபேந்மாஸம் த்ரிஸாஹஸ்ரம் ஸுராப: ஶுத்³தி⁴மாப்நுயாத் ॥ 81॥
மாஸம் ஜபேத் த்ரிஸாஹஸ்ரம் ஶுசி:ஸ்யாத்³கு³ருதல்பக:³ ।
த்ரிஸஹஸ்ரம் ஜபேந்மாஸம் குடீம் க்ரு’த்வா வநே வஸந் ॥ 82॥
ப்³ரஹ்மஹா முச்யதே பாபாதி³தி கௌஶிகபா⁴ஷிதம் ।
த்³வாத³ஶாஹம் நிமஜ்ஜ்யாப்ஸு ஸஹஸ்ரம் ப்ரத்யஹம் ஜபேத் ॥ 83॥
முச்யேரந்நம்ஹஸ:ஸர்வே மஹாபாதகிநோ த்³விஜா: ।
த்ரிஸாஹஸ்ரம் ஜபேந்மாஸம் ப்ராணாநாயம்ய வாக்³யத: ॥ 84॥
மஹாபாதகயுக்தோ வா முச்யதே மஹதோ ப⁴யாத் ।
ப்ராணாயாமஸஹஸ்ரேண ப்³ரஹ்மஹாபி விஶுத்⁴யதி ॥ 85॥
ஷட்க்ரு’த்வஸ்த்வப்⁴யஸேதூ³ர்த்⁴வம் ப்ராணாபாநௌ ஸமாஹித: ।
ப்ராணாயாமோ ப⁴வேதே³ஷ ஸர்வபாபப்ரணாஶந: ॥ 86॥
ஸஹஸ்ரமப்⁴யஸேந்மாஸம்க்ஷிதிப: ஶுசிதாமியாத் ।
த்³வாத³ஶாஹம் த்ரிஸாஹஸ்ரம் ஜபேத்³தி⁴ கோ³வதே⁴ த்³விஜ: ॥ 87॥
அக³ம்யாக³மநஸ்தேயஹநநாப⁴க்ஷ்யப⁴க்ஷணே ।
த³ஶஸாஹஸ்ரமப்⁴யஸ்தா கா³யத்ரீ ஶோத⁴யேத்³ த்³விஜம் ॥ 88॥
ப்ராணாயாமஶதம் க்ரு’த்வா முச்யதே ஸர்வகில்விஷாத் ।
ஸர்வேஷாமேவ பாபாநாம் ஸங்கரே ஸதி ஶுத்³த⁴யே ॥ 89॥
ஸஹஸ்ரமப்⁴யஸேந்மாஸம் நித்யஜாபீ வநே வஸந் ।

உபவாஸஸமம் ஜப்யம் த்ரிஸஹஸ்ரம் ததி³த்ய்ரு’சம் ॥ 90॥
சதுர்விம்ஶதிஸாஹஸ்ரமப்⁴யஸ்தாத்க்ரு’ச்ச்²ரஸம்ஜ்ஞிதா ।
சது:ஷஷ்டிஸஹஸ்ராணி சாந்த்³ராயணஸமாநி து ॥ 91॥
ஶதக்ரு’த்வோऽப்⁴யஸேந்நித்யம் ப்ராணாநாயம்ய ஸந்த்⁴யயோ: ।
ததி³த்ய்ரு’சமவாப்நோதி ஸர்வபாபக்ஷயம் பரம் ॥ 92॥
நிமஜ்ஜ்யாப்ஸு ஜபேந்நித்யம் ஶதக்ரு’த்வஸ்ததி³த்ய்ரு’சம் ।
த்⁴யாயந்தே³வீம் ஸூர்யரூபாம் ஸர்வபாபை: ப்ரமுச்யதே ॥ 93॥
இதி தே ஸம்யகா³க்²யாதா: ஶாந்திஶுத்³த்⁴யாதி³கல்பநா: ।
ரஹஸ்யாதிரஹஸ்யாஶ்ச கோ³பநீயாஸ்த்வயா ஸதா³ ॥ 94॥
இதி ஸங்க்ஷேபத: ப்ரோக்த:ஸதா³சாரஸ்ய ஸங்க்³ரஹ: ।
விதி⁴நாऽऽசரணாத³ஸ்ய மாயா து³ர்கா³ ப்ரஸீத³தி ॥ 95॥
நைமித்திகம் ச நித்யம் ச காம்யம் கர்ம யதா²விதி⁴ ।
ஆசரேந்மநுஜ: ஸோऽயம் பு⁴க்திமுக்திப²லாப்திபா⁴க் ॥ 96॥
ஆசார: ப்ரத²மோ த⁴ர்மோ த⁴ர்மஸ்ய ப்ரபு⁴ரீஶ்வரீ ।
இத்யுக்தம் ஸர்வஶாஸ்த்ரேஷு ஸதா³சாரப²லம் மஹத் ॥ 97॥
ஆசாரவாந்ஸதா³ பூத:ஸதை³வாசாரவாந்மஸுகீ² ।
ஆசாரவாந்ஸதா³ த⁴ந்ய:ஸத்யம் ஸத்யம் ச நாரத³ ॥ 98॥
தே³வீப்ரஸாத³ஜநகம் ஸதா³சாரவிதா⁴நகம் ।
யத³பி ஶ‍்ரு’ணுயாந்மர்த்யோ மஹாஸம்பத்திஸௌக்²யபா⁴க் ॥ 99॥
ஸதா³சாரேண ஸித்³தே⁴ச்ச ஐஹிகாமுஷ்மிகம் ஸுக²ம் ।
ததே³வ தே மயா ப்ரோக்தம் கிமந்யச்ச்²ரோதுமிச்ச²ஸி ॥ 100॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாமேகாத³ஶஸ்கந்தே⁴
ஸதா³சாரநிரூபணம் நாம சதுர்விம்ஶோऽத்⁴யாய: ॥ 11.24॥
॥ இதி ஶ்ரீமத்³தே³வீபா⁴க³வதே மஹாபுராணே ஏகாத³ஶஸ்கந்த: ⁴ ஸமாப்த: ॥

